
Dawn in-Noti ta' Spjegazzjoni għandhom l-għan li jipprovdu fehim aħjar ta' 

ċerti partijiet tal-leġiżlazzjoni tal-UE dwar il-VAT. Dawn tħejjew mis-servizzi 

tal-Kummissjoni u, kif ġie indikat fid-dikjarazzjoni ta’ ċaħda ta’ responsabbiltà 

fl-ewwel paġna, mhumiex legalment vinkolanti. 

 

Dawn in-Noti ta’ Spjegazzjoni mhumiex eżawrjenti. Dan ifisser li għalkemm 

jipprovdu informazzjoni dettaljata dwar numru ta' kwistjonijiet, jista' jkun 

hemm elementi li mhumiex inklużi f'dan id-dokument. 

 

Huwa rakkomandabbli u rrakkomandat li kull utent tan-Noti ta’ Spjegazzjoni li 

jkun interessat f’suġġett partikolari għandu jaqra l-kapitolu sħiħ li jittratta dak 

is-suġġett speċifiku. 

 Għalfejn Noti ta’ Spjegazzjoni? 

L-objettiv ta' dawn in-Noti ta' Spjegazzjoni huwa li jipprovdu fehim aħjar tal-

leġiżlazzjoni adottata fil-livell tal-UE u f'dan il-każ partikolari: (i) Id-Direttiva tal-

Kunsill (UE) 2018/1910 li temenda d-Direttiva tal-Kunsill 2006/112/KE u (ii) ir-

Regolament ta' Implimentazzjoni tal-Kunsill (UE) 2018/1912 li jemenda r-Regolament ta' 

Implimentazzjoni (UE) Nru 282/2011. 

 X’se ssib fin-Noti ta’ Spjegazzjoni? 

 

In-“Noti ta' Spjegazzjoni” għandhom jitqiesu bħala għodda ta' gwida li tista' tintuża biex 

tiġi ċċarata l-applikazzjoni prattika tar-regoli l-ġodda li jikkonċernaw l-arranġamenti dwar 

l-istokk f'kunsinna kuntrattat, it-tranżazzjonijiet f’katina, l-eżenzjoni tal-provvisti intra-

Komunitarji ta' merkanzija u l-prova tat-trasport għall-finijiet ta' dik l-eżenzjoni 

(“Soluzzjonijiet ta’ Malajr 2020”).  Dawn jipprovdu għajnuna fil-fehim tad-

dispożizzjonijiet tad-Direttiva tal-Kunsill (UE) 2018/1910 u tar-Regolament ta' 

Implimentazzjoni tal-Kunsill (UE) 2018/1912. 

 Il-karatteristiċi tan-Noti ta’ Spjegazzjoni 

 

In-Noti ta’ Spjegazzjoni huma biċċa xogħol kollaborattiva: għalkemm jinħarġu mid-

Direttorat Ġenerali għat-Tassazzjoni u l-Unjoni Doganali tal-Kummissjoni Ewropea (DĠ 

TAXUD), dawn huma r-riżultat ta' diskussjonijiet kemm mal-Istati Membri kif ukoll man-

negozji, rispettivament, fil-Grupp dwar il-Futur tal-VAT (GFV) u fil-Grupp ta’ Esperti tal-

VAT (VEG). Filwaqt li l-kontribut ipprovdut mill-GFV u mill-VEG fil-biċċa l-kbira 

tiegħu ġie kkunsidrat fl-abbozzar, ta’ min ifakkar li fl-aħħar mill-aħħar is-servizzi tal-

Kummissjoni ma kinux marbuta bil-fehmiet espressi mill-Istati Membri jew min-negozji. 

Dawn in-Noti ta’ Spjegazzjoni mhumiex legalment vinkolanti. In-noti ma jesprimux 

opinjoni formali tal-Kummissjoni Ewropea u l-Kummissjoni Ewropea lanqas ma hija 

marbuta b’xi waħda mill-fehmiet espressi fihom. 

In-Noti ta' Spjegazzjoni ma jiħdux post il-linji gwida tal-Kumitat tal-VAT, li għandhom ir-

rwol tagħhom stess. Barra minn hekk in-natura tagħhom hija differenti: in-Noti ta' 

Spjegazzjoni jirriflettu l-fehmiet tad-DĠ TAXUD filwaqt li l-linji gwida tal-Kumitat tal-

VAT huma maqbula mill-Kumitat tal-VAT, kumitat konsultattiv li jikkonsisti minn 

rappreżentanti tal-Istati Membri u tal-Kummissjoni. Madankollu, hawn ġew inklużi 

diversi linji gwida dwar is-“Soluzzjonijiet ta’ Malajr 2020”, li diġà kien hemm qbil 

dwarhom mill-Kumitat tal-VAT fiż-żmien tal-pubblikazzjoni ta' dawn in-Noti ta' 

Spjegazzjoni, sabiex tiġi pprovduta l-informazzjoni kollha disponibbli dwar is-suġġett. Ta' 

min jinnota li l-intestatura ta' kull waħda minn dawn il-linji gwida tagħmel referenza 

għall-intestatura tat-Taqsima korrispondenti tad-Dokument ta' Ħidma tal-Kumitat tal-VAT 

(mhux inklużi f'dawn in-Noti ta' Spjegazzjoni) li fuqhom huma bbażati l-linji gwida. 

L-amministrazzjonijiet nazzjonali tat-taxxa jistgħu wkoll joħorġu l-gwida tagħhom stess 

għall-applikazzjoni tar-regoli l-ġodda tal-VAT dwar is-“Soluzzjonijiet ta’ Malajr 2020”. 

In-noti mhumiex komprensivi: f’dawn in-noti ġew inklużi biss dawk il-kwistjonijiet li 

għalihom kien meqjus bħala mixtieq li jiġu pprovduti spjegazzjonijiet.  

Dawn huma parti minn ħidma kontinwa: dawn in-noti huma prodott finali iżda 

jirriflettu s-sitwazzjoni attwali f’punt speċifiku fiż-żmien skont l-għarfien u l-esperjenza 

disponibbli.  

Il-verżjoni inizjali tan-Noti ta’ spjegazzjoni tfasslet bl-Ingliż. Peress li t-termini użati 

fil-graffs għadhom dawk tal-verżjoni inizjali, hawnhekk issib it-traduzzjoni 

tagħhom: 

 

 

 

 

 

 

 

A, B, C: A, B, C 

MS (Member State): SM (Stat Membru) 

Taxable person(s): Persuna/i taxxabbli 

Transport of goods: Trasport ta’ merkanzija 

Stock: Stokk 

Supply: Provvista 

Status or location not relevant: Status jew post mhux rilevanti 

Substitution: Sostituzzjoni 

Not supplied within 12m (months) after arrival: Mhux fornuti fi żmien 12-il xahar 

mill-wasla 

3
rd

 country: pajjiż terz 

Loss or destruction: Telf jew qerda 

Physical flow: Fluss fiżiku 

Contractual flow: Fluss kuntrattwali 

Warehouse: Maħżen 

1. ELEMENTI EWLENIN TAL-BIDLIET FIL-VAT TAL-UE LI DAĦLU FIS-SEĦĦ FL-2020 

1.1. Sfond ġenerali 

Fil-konklużjonijiet tiegħu tat-8 ta' Novembru 2016
1
, il-Kunsill stieden lill-Kummissjoni 

tressaq proposti dwar ċertu titjib fis-sistema attwali tal-VAT. F'dan ir-rigward issemmew 

erba' oqsma. 

 

L-ewwel nett, in-numru ta' identifikazzjoni tal-VAT tal-klijent, allokat minn Stat 

Membru differenti minn dak li fih inbdew id-dispaċċ jew it-trasport tal-merkanzija, 

jenħtieġ li jikkostitwixxi kundizzjoni sostantiva addizzjonali għall-applikazzjoni tal-

eżenzjoni fir-rigward ta’ provvista intra-Komunitarja tal-merkanzija. 

 

It-tieni, il-Kummissjoni ġiet mistiedna tipproponi kriterji uniformi u titjib leġiżlattiv 

xieraq li jwassal għal iktar ċertezza legali u għal applikazzjoni armonizzata tar-regoli dwar 

il-VAT meta jkun qed jiġi ddeterminat it-trattament ta’ tranżazzjonijiet f’katina fil-

kuntest tal-VAT, inklużi t-tranżazzjonijiet triangolari. 

  

It-tielet, il-Kummissjoni ġiet mistiedna tanalizza u tipproponi kif għandhom jiġu 

mmodifikati r-regoli tal-VAT sabiex tippermetti s-simplifikazzjoni tal-applikazzjoni tal-

arranġamenti dwar l-istokk f’kunsinna kuntrattat b’mod aktar uniformi fl-UE. 

 

Ir-raba’, il-Kummissjoni ġiet mistiedna tkompli tesplora l-possibbiltajiet għal qafas 

komuni ta’ kriterji rakkomandati għall-evidenza dokumentata meħtieġa biex tkun tista’ 

ssir talba għal eżenzjoni għall-provvisti intra-Komunitarji.  

 

Fl-4 ta' Ottubru 2017 il-Kummissjoni pproponiet emendi għad-Direttiva tal-VAT u għar-

Regolament ta' Implimentazzjoni tal-VAT għall-erba’ oqsma msemmija hawn fuq. L-

emendi rilevanti ġew adottati mill-Kunsill fl-4 ta’ Diċembru 2018
2
.  

1.2. Atti legali rilevanti 

L-atti legali li introduċew il-bidliet fil-VAT indirizzati f'dawn in-Noti ta' Spjegazzjoni 

jinkludu:  

a) Id-Direttiva tal-Kunsill (UE) 2018/1910 tal-4 ta' Diċembru 2018 li temenda d-Direttiva 

2006/112/KE fir-rigward tal-armonizzazzjoni u s-simplifikazzjoni ta' ċerti regoli tas-

sistema tat-taxxa fuq il-valur miżjud għat-tassazzjoni tal-kummerċ bejn l-Istati 

Membri; 

 

b) Ir-Regolament ta’ Implimentazzjoni tal-Kunsill (UE) 2018/1912 tal-4 ta’ Diċembru 

2018 li jemenda r-Regolament ta’ Implimentazzjoni (UE) Nru 282/2011; 

 

c) Ir-Regolament tal-Kunsill (UE) 2018/1909 tal-4 ta’ Diċembru 2018 li jemenda r-

Regolament (UE) Nru 904/2010 fir-rigward tal-iskambju ta’ informazzjoni għall-fini 

ta’ monitoraġġ tal-applikazzjoni korretta tal-arranġamenti dwar l-istokk f’kunsinna 

kuntrattat. 

                                                 
1  https://data.consilium.europa.eu/doc/document/ST-12764-2016-INIT/mt/pdf 

2  Il-bidliet daħlu fis-seħħ fl-1 ta' Jannar 2020. 

https://eur-lex.europa.eu/legal-content/MT/TXT/?uri=CELEX:32018L1910
https://eur-lex.europa.eu/legal-content/MT/TXT/?uri=CELEX:32018R1912
https://eur-lex.europa.eu/legal-content/MT/TXT/?uri=CELEX:32018R1909
https://data.consilium.europa.eu/doc/document/ST-12764-2016-INIT/mt/pdf

Id-dispożizzjonijiet legali rilevanti kollha huma ċċitati fl-aħħar tan-Noti ta’ Spjegazzjoni 

fil-formulazzjoni applikabbli mill-1 ta’ Jannar 2020. 

Kull meta ssir referenza għal Artikolu tad-Direttiva tal-VAT (id-Direttiva 2006/112/KE 

kif emendata), ir-referenza tkun akkumpanjata minn “VD”. Meta jissemma r-Regolament 

ta' Implimentazzjoni tal-VAT (ir-Regolament ta' Implimentazzjoni (UE) Nru 282/2011 kif 

emendat), ir-referenza għall-Artikoli tkun akkumpanjata minn “IR”. Fil-każijiet l-oħrajn 

kollha, jiġi speċifikat għal liema att legali tkun qed issir referenza. 

2. L-ARRANĠAMENTI DWAR L-ISTOKK F’KUNSINNA KUNTRATTAT 

2.1. Dispożizzjonijiet rilevanti 

L-Artikoli tad-Direttiva tal-VAT rigward is-simplifikazzjoni tal-istokk f’kunsinna 

kuntrattat huma: 

 L-Artikolu 17a: (id-dispożizzjoni ewlenija) fih ir-regoli dwar is-simplifikazzjoni; 

 L-Artikolu 243(3): jistabbilixxi l-obbligu li jinżammu ċerti reġistri għall-finijiet tal-

istokk f’kunsinna kuntrattat; 

 L-Artikolu 262(2): jistabbilixxi l-obbligu li, fid-dikjarazzjoni rikapitolattiva, 

jissemma n-numru tal-VAT tal-akkwirent ippjanat li għalih il-merkanzija tkun ġiet 

ittrasportata taħt arranġamenti dwar l-istokk f’kunsinna kuntrattat u li tingħata 

informazzjoni dwar kwalunkwe bidla li tista’ sseħħ rigward l-informazzjoni 

sottomessa. 
 

L-Artikolu 54a IR jipprovdi regoli aktar dettaljati dwar ir-reġistri miżmuma għall-finijiet 

tal-arranġamenti dwar l-istokk f’kunsinna kuntrattat. 

2.2. X’jagħmlu d-dispożizzjonijiet? 

Il-kliem “arranġamenti dwar l-istokk f’kunsinna kuntrattat” jirreferi għal sitwazzjoni li 

fiha persuna taxxabbli tibgħat jew tittrasporta merkanzija lejn stokk fi Stat Membru ieħor 

għal akkwirent intenzjonat li l-identità u n-numru ta’ identifikazzjoni tal-VAT tiegħu jkun 

magħruf fiż-żmien tat-trasport jew tad-dispaċċ u li jkollu d-dritt li joħroġ merkanzija minn 

dan l-istokk fid-diskrezzjoni tiegħu stess, f'liema waqt il-proprjetà fuq il-merkanzija tiġi 

ttrasferita. 

Skont ir-regoli attwali tal-UE dwar il-VAT, negozju (persuna taxxabbli) li jċaqlaq il-

merkanzija tiegħu minn Stat Membru għal stokk li jinsab fi Stat Membru ieħor jitqies li 

jkun għamel provvista intra-Komunitarja eżenti fl-Istat Membru tat-tluq tal-merkanzija. 

Fl-istess ħin, dan in-negozju jrid iqis il-VAT fuq l-akkwist intra-Komunitarju tal-

merkanzija fl-Istat Membru fejn tasal il-merkanzija. Fil-prattika, dan ifisser li negozju, li 

jċaqlaq merkanzija lejn Stat Membru ieħor, irid jikkonforma wkoll mal-obbligi tal-VAT 

fl-Istat Membru tal-wasla (ir-reġistrazzjoni għall-finijiet tal-VAT, il-preżentazzjoni ta’ 

dikjarazzjoni tal-VAT u l-kontabbiltà tal-VAT dovuta fuq l-akkwist intra-Komunitarju 

f'dik id-dikjarazzjoni). 

Meta l-merkanzija tiġi ttrasferita minn Stat Membru għal stokk li jinsab fi Stat Membru 

ieħor bil-ħsieb li tiġi fornuta aktar tard lil klijent, in-negozju li jittrasferixxi u aktar tard 

iforni din il-merkanzija, apparti milli jiddikjara akkwist intra-Komunitarju tal-merkanzija, 

normalment ikollu wkoll jagħti rendikont tal-VAT fuq il-provvista (domestika) fl-Istat 

Membru fejn jinsab l-istokk (sakemm il-mekkaniżmu tar-reverse charge ma jkunx 

applikabbli, normalment abbażi tal-Artikolu 194 VD). 

Is-simplifikazzjoni għall-arranġamenti dwar l-istokk f’kunsinna kuntrattat, adottata mill-

Kunsill, tiffranka lin-negozji l-piż amministrattiv marbut mal-obbligu li jissodisfaw ir-

rekwiżiti tal-VAT fl-Istat Membru fejn jinsab l-istokk meta jċaqilqu merkanzija bejn żewġ 

Stati Membri bl-għan li jfornuha fi stadju aktar tard lil akkwirent intenzjonat li diġà jkun 

magħruf.  

Is-simplifikazzjoni ma tkoprix is-sitwazzjoni fejn negozju jittrasferixxi merkanzija minn 

Stat Membru għal ieħor mingħajr ma jkun jaf l-akkwirent maħsub f'dak l-Istat Membru 

tal-aħħar. 

Is-soluzzjoni adottata tistabbilixxi li: 

 l-ebda provvista intra-Komunitarja u l-ebda akkwist intra-Komunitarju ma jsiru fil-ħin 

tad-dispaċċ jew tat-trasport tal-merkanzija lejn l-istokk li jinsab fi Stat Membru ieħor; 

 provvista intra-Komunitarja eżenti fl-Istat Membru tat-tluq u akkwist intra-

Komunitarju ntaxxat fl-Istat Membru fejn jinsab l-istokk iseħħu biss fi stadju aktar 

tard meta l-akkwirent jieħu s-sjieda tal-merkanzija. 

 

Sabiex tkun tista' tiġi applikata din is-simplifikazzjoni għall-arranġamenti dwar l-istokk 

f’kunsinna kuntrattat, iridu jiġu ssodisfati ċerti kundizzjonijiet: 

 kemm il-fornitur3 kif ukoll l-akkwirent maħsub ikunu persuni taxxabbli; 

 il-fornitur ma jkunx stabbilixxa n-negozju tiegħu u lanqas ma jkollu stabbiliment fiss 

fl-Istat Membru fejn tintbagħat jew tiġi ttrasportata l-merkanzija; 

 il-fornitur jirreġistra d-dispaċċ/it-trasport tal-merkanzija f'reġistru; 

 il-merkanzija tiġi ttrasportata minn Stat Membru għall-ieħor bil-ħsieb li tiġi fornuta 

hemmhekk fi stadju aktar tard u wara l-wasla għand akkwirent ippjanat;  

 il-fornitur isemmi n-numru ta' identifikazzjoni tal-VAT tal-akkwirent previst fid-

dikjarazzjoni rikapitolattiva tiegħu (dak biss, mhux il-valur tal-merkanzija) mibgħuta 

għall-perjodu li fih isir it-trasport tal-merkanzija; 

 l-akkwirent maħsub ikun identifikat għall-finijiet tal-VAT fl-Istat Membru fejn il-

merkanzija tiġi ttrasferita; 

 l-identità u n-numru ta’ identifikazzjoni tal-VAT tal-akkwirent maħsub ikunu 

magħrufa mill-fornitur fil-ħin meta jibda d-dispaċċ jew it-trasport;  

 il-merkanzija tiġi ttrasportata minn Stat Membru għall-ieħor, b'hekk jiġu esklużi l-

importazzjonijiet, l-esportazzjonijiet u l-provvisti fi Stat Membru wieħed mis-

simplifikazzjoni. 
 

Ta’ min jinnota li hemm ukoll obbligi li n-nuqqas ta' ssodisfar tagħhom ma jimplikax li s-

simplifikazzjoni ma tistax tiġi applikata (jew ma tistax tibqa’) tiġi applikata (għalkemm 

jistgħu japplikaw penali nazzjonali). Dan huwa pereżempju l-każ fir-rigward tal-obbligu 

tal-akkwirent maħsub li jindika fir-reġistru li għandu jinżamm minnu d-deskrizzjoni u l-

kwantità tal-merkanzija maħsuba għalih (l-Artikolu 243(3), it-tieni subparagrafu VD u l-

Artikolu 54a(2)(b) IR). 

2.3. Xenarji differenti - eżempji 

Fl-eżempji kollha li ġejjin huwa ddikjarat li n-negozju A, li jittrasferixxi merkanzija mill-

Istat Membru 1 għall-Istat Membru 2, huwa stabbilit fl-Istat Membru 1. Irid jiġi enfasizzat 

                                                 
3 Il-kelma “fornitur” tirreferi hawnhekk għall-persuna taxxabbli li tibgħat jew tittrasporta l-merkanzija, 

hija stess jew parti terza f’isimha, skont l-Artikolu 17a(2)(a) VD. Din l-istess kelma, b'din l-istess tifsira, 

tintuża f'okkażjonijiet oħra f'dawn in-Noti ta' Spjegazzjoni fit-taqsimiet relatati mal-arranġamenti dwar l-

istokk f’kunsinna kuntrattat. 

li, għalkemm din se tkun is-sitwazzjoni normali, minnha nnifisha din mhijiex kundizzjoni 

biex is-simplifikazzjoni tal-istokk f’kunsinna kuntrattat issir applikabbli. Għall-kuntrarju, 

hija kundizzjoni biex tapplika s-simplifikazzjoni li A ma stabbilixxiex in-negozju tiegħu u 

lanqas ma għandu stabbiliment fiss fl-Istat Membru 2. 

2.3.1. Każ ġenerali kopert mis-simplifikazzjoni 

 

Sitwazzjoni:  

 In-negozju A, stabbilit fl-Istat Membru 1 (u mhux fl-Istat Membru 2), jittrasporta 

merkanzija f'Jannar taħt arranġament tal-istokk f’kunsinna kuntrattat lil Stat 

Membru 2. Din il-merkanzija hija maħsuba għan-negozju B li huwa identifikat 

(stabbilit jew xort'oħra) fl-Istat Membru 2. 

 F'Settembru tal-istess sena, B jieħu s-sjieda tal-merkanzija jew ta' parti minnha. 

 B jista' juża l-merkanzija, pereżempju, fil-proċess tal-produzzjoni tiegħu jew 

ibigħha lil Ċ (is-sitwazzjoni fil-graff). L-istatus ta' Ċ (persuna taxxabbli jew 

individwu privat) u l-post ta' stabbiliment/residenza tiegħu mhumiex rilevanti 

minnhom infushom għall-applikazzjoni tar-regoli dwar l-arranġamenti dwar l-

istokk f’kunsinna kuntrattat. 

 

Trattament tal-VAT tal-istokk f’kunsinna kuntrattat: 

 F'Jannar, A jrid jindika t-trasport tal-merkanzija fir-reġistru miżmum minnu (l-

Artikoli 17a(2)(d) u 243(3), l-ewwel subparagrafu VD u l-Artikolu 54a(1) IR). 

 Fid-dikjarazzjoni rikapitolattiva tiegħu, A jrid isemmi n-numru tal-VAT ta' B, 

peress li din hija l-persuna li lilha ntbagħtet il-merkanzija skont l-arranġamenti 

dwar l-istokk f’kunsinna kuntrattat (l-Artikoli 17a(2)(d) u 262(2) VD). 

 F'Jannar, l-akkwirent maħsub irid jindika l-wasla tal-merkanzija fl-istokk fir-

reġistru miżmum minnu (l-Artikolu 243(3), it-tieni subparagrafu VD u l-Artikolu 

54a(2) IR). F'każ li l-akkwirent maħsub ma jkunx il-magazzinier, skont it-tieni 

subparagrafu tal-Artikolu 54a(2) IR, id-data tal-wasla m'għandhiex għalfejn tiġi 

rreġistrata fir-reġistru tal-akkwirent maħsub. Imbagħad l-indikazzjoni ta' din id-

data tkun trid tinstab mill-awtoritajiet tat-taxxa fir-reġistru miżmum mill-

magazzinier tal-parti terza (għal finijiet ta' taxxa jew kummerċjali, ara t-Taqsima 

2.5.19). F'Settembru, A jitqies li jeżenta provvista intra-Komunitarja fl-Istat 

Membru 1 u B jagħmel akkwist intra-Komunitarju fl-Istat Membru 2 (l-Artikolu 

17a(3) VD). 

 L-impożizzjoni tat-taxxa għall-finijiet tal-VAT isseħħ mhux aktar tard mill-15 ta' 

Ottubru (l-Artikoli 67 u 69 VD). 

 A jkollu jiddikjara l-provvista intra-Komunitarja fid-dikjarazzjoni tal-VAT tiegħu 

u jinkludi t-tranżazzjoni fid-dikjarazzjoni rikapitolattiva tiegħu billi jindika lil B 

bħala l-persuna li qed takkwista l-merkanzija kif ukoll l-ammont taxxabbli għal dik 

il-provvista intra-Komunitarja. 

 B irid iqis il-VAT dovuta fuq l-akkwist intra-Komunitarju permezz tad-

dikjarazzjoni tal-VAT tiegħu. 

 A jkollu jagħmel l-indikazzjonijiet meħtieġa fir-reġistru miżmum minnu sabiex 

iżommu aġġornat (l-Artikolu 243(3), l-ewwel subparagrafu VD u Artikolu 

54a(1)(f) IR). 

 B ikollu jindika l-merkanzija akkwistata minnu fir-reġistru miżmum minnu fil-

mument li jsir sid il-merkanzija (l-Artikolu 243(3), it-tieni subparagrafu VD u l-

Artikolu 54a(2)(d) IR). 

 

Osservazzjonijiet oħrajn 

 Il-provvista minn B għal Ċ tal-merkanzija li tinħareġ mill-istokk issegwi r-regoli 

tagħha stess (provvista “domestika” fl-Istat Membru 2, provvista intra-

Komunitarja, esportazzjoni) u tinsab barra mill-kamp ta’ applikazzjoni tal-miżura 

ta' simplifikazzjoni għall-istokk f’kunsinna kuntrattat.  

 

2.3.2. Sostituzzjoni tal-klijent 

 

 

Sitwazzjoni:  

 In-negozju A, stabbilit fl-Istat Membru 1 (u mhux stabbilit fl-Istat Membru 2), 

jittrasporta merkanzija f'Jannar taħt arranġament tal-istokk f’kunsinna kuntrattat lil 

Stat Membru 2. Din il-merkanzija hija maħsuba għan-negozju B li huwa identifikat 

(stabbilit jew xort'oħra) fl-Istat Membru 2. 

 F'Settembru tal-istess sena, il-kuntratt ta’ stokk f'kunsinna kuntrattat bejn A u B 

jinbidel (jew saħansitra jintemm). Madankollu, il-merkanzija li ma tkunx inbiegħet 

diġà lil B tibqa’ fl-Istat Membru 2. Fl-istess ħin, A jaqbel li jkun hemm 

arranġament tal-istokk f’kunsinna kuntrattat man-negozju Ċ, identifikat ukoll 

(stabbilit jew xort’oħra) fl-Istat Membru 2, li jkopri dik il-merkanzija li tinsab fl-

istokk fl-Istat Membru 2
4
. Il-merkanzija tista' tiġi ttrasportata lejn post ieħor tal-

ħżin fl-Istat Membru 2 jew tista' fiżikament tibqa' fl-istess post tal-ħżin fejn 

jinbidlu biss l-arranġamenti kuntrattwali bejn A - B u A - Ċ. 

 

                                                 
4  Dan il-kuntratt jista' pereżempju jkopri wkoll merkanzija li għadha tinsab fl-Istat Membru 1. 

Madankollu, din il-merkanzija mhijiex se tkun koperta mir-regoli tas-“sostituzzjoni” iżda mill-

arranġamenti ġenerali tal-iskema tal-istokk f’kunsinna kuntrattat. 

Trattament tal-VAT tal-istokk f’kunsinna kuntrattat: 

 F'Jannar, A jrid jindika t-trasport tal-merkanzija fir-reġistru miżmum minnu (l-

Artikoli 17a(2)(d) u 243(3), l-ewwel subparagrafu VD u l-Artikolu 54a(1) IR). 

 Fid-dikjarazzjoni rikapitolattiva tiegħu, A jrid isemmi n-numru tal-VAT ta' B, 

peress li din hija l-persuna li lilha ntbagħtet il-merkanzija skont l-arranġamenti 

dwar l-istokk f’kunsinna kuntrattat (l-Artikoli 17a(2)(d) u 262(2) VD). 

 F'Jannar, l-akkwirent maħsub irid jindika l-wasla tal-merkanzija fl-istokk fir-

reġistru miżmum minnu (l-Artikolu 243(3), it-tieni subparagrafu VD u l-Artikolu 

54a(2) IR). F'każ li l-akkwirent maħsub ma jkunx il-magazzinier, skont it-tieni 

subparagrafu tal-Artikolu 54a(2) IR, id-data tal-wasla tal-merkanzija m'għandhiex 

għalfejn tiġi rreġistrata fir-reġistru tal-akkwirent maħsub. Imbagħad l-indikazzjoni 

ta' din id-data tkun trid tinstab mill-awtoritajiet tat-taxxa fir-reġistru miżmum mill-

magazzinier tal-parti terza (għal finijiet ta' taxxa jew kummerċjali, ara t-Taqsima 

2.5.19).  

 Fir-rigward tal-merkanzija li għaliha B ikun ħa s-sjieda qabel it-tibdil jew it-tmiem 

tal-kuntratt tal-istokk f’kunsinna kuntrattat, japplikaw ir-regoli stipulati fit-

Taqsima 2.3.1 aktar ’il fuq. 

 F'Settembru, meta l-kuntratt ta' stokk f'kunsinna kuntrattat jiġi 

mmodifikat/itterminat, la jkun hemm provvista intra-Komunitarja u lanqas akkwist 

intra-Komunitarju fir-relazzjoni bejn A u B għall-parti tal-merkanzija li għaliha B 

ma jkunx ħa s-sjieda qabel il-bidla fil-kuntratt.  

 Fir-rigward tas-sostituzzjoni (bdil) ta' B b’Ċ, l-ebda "provvista intra-Komunitarja 

ta' merkanzija skont l-Artikolu 17 VD" b'A ma titqies li seħħet fl-Istat Membru 1, 

lanqas kwalunkwe “akkwist intra-Komunitarju ta’ merkanzija skont l-Artikolu 21 

VD” minn A ma jitqies li seħħ fl-Istat Membru 2 dment li jiġu ssodisfati żewġ 

kundizzjonijiet (l-Artikolu 17a(6) VD): 

1] Ikunu japplikaw il-kundizzjonijiet ġenerali tas-simplifikazzjoni tal-istokk 

f’kunsinna kuntrattat (l-Artikolu 17a(6)(a) VD). Dan jimplika, fost l-oħrajn, li Ċ, 

abbażi ta' ftehim eżistenti ma' A, huwa intitolat li jieħu s-sjieda tal-merkanzija. 

Għalkemm dan mhuwiex stipulat fid-Direttiva tal-VAT, is-“sostituzzjoni” timplika 

li B m'għadux f'pożizzjoni li jieħu s-sjieda tal-merkanzija skont il-kuntratt u li, 

għaldaqstant, saru l-arranġamenti meħtieġa ma’ A. Barra minn hekk, Ċ trid tkun 

persuna taxxabbli identifikata fl-Istat Membru 2 u A trid issemmi n-numru ta' 

identifikazzjoni tal-VAT ta' Ċ fid-dikjarazzjoni rikapitolattiva tal-perjodu li fih 

isseħħ is-sostituzzjoni
5
.  

2] A jirreġistra s-sostituzzjoni ta' B b'Ċ fir-reġistru miżmum minnu (l-Artikolu 

17a(6)(b) u l-Artikolu 243(3), l-ewwel subparagrafu VD u l-Artikolu 54a(1)(e) 

IR).  

 Is-sostituzzjoni jkollha impatt fuq ir-reġistri rilevanti skont l-Artikolu 54a(1)(e) 

and (2)(a), (b) u (c) IR. 

 

Osservazzjonijiet oħrajn 

 Għas-sitwazzjoni deskritta, jeħtieġ li s-sostituzzjoni (B li qed jinbidel b'Ċ) isseħħ 

qabel ma l-merkanzija tiġi ssostitwita b'Ċ (jiġifieri fornuta lil Ċ). 

                                                 
5  Iridu jissemmew kemm in-numru tal-VAT tad-destinatarju preċedenti (B fl-eżempju) kif ukoll in-numru 

tal-VAT tad-destinatarju l-ġdid (Ċ pereżempju). 

 Huwa meħtieġ ukoll li, fil-mument meta l-arranġamenti dwar l-istokk f’kunsinna 

kuntrattat ma’ B ma jibqgħux jeżistu, A diġà jkun identifika l-akkwirent maħsub Ċ 

li jissostitwixxi lil B u li jkun ikkonkluda kuntratt miegħu (rigward il-mument 

meta għandu jiġi konkluż il-kuntratt ma' Ċ, ara t-Taqsima 2.5.12). 

 Il-perjodu ta' 12-il xahar imsemmi fl-Artikolu 17a(4) VD (ara wkoll it-Taqsima 

2.3.5) ma jerġax jibda fil-mument tas-sostituzzjoni. Dak il-perjodu jibda fil-

mument tal-wasla inizjali tal-merkanzija fl-Istat Membru fejn din tkun intbagħtet 

jew ġiet ittrasportata. Huwa l-uniku limitu ta' żmien applikabbli u ma ġiex estiż 

mid-dispożizzjoni dwar is-sostituzzjoni (l-Artikolu 17a(6) VD) jew minn 

kwalunkwe dispożizzjoni oħra. Barra minn hekk, ir-regola li tapplika jekk il-

kundizzjonijiet għas-sostituzzjoni ma jkunux ġew issodisfati (l-Artikolu 17a(7) 

VD) tirreferi b'mod espliċitu għal-“limitu ta' żmien imsemmi fil-paragrafu 4” 

(jiġifieri l-Artikolu 17a(4) VD) li jtenni li dan huwa l-uniku perjodu rilevanti. Dan 

huwa kkonfermat mill-ġdid mill-fatt li fir-reġistru miżmum mill-fornitur għandha 

tissemma referenza għan-numru ta' identifikazzjoni tal-VAT tal-persuna li 

tissostitwixxi l-akkwirent inizjali maħsub , filwaqt li l-ebda referenza għad-data 

tas-sostituzzjoni nnifisha ma hija prevista fid-dispożizzjoni rilevanti (l-Artikolu 

54a(1)(e) IR).  

 Meta l-kundizzjonijiet għas-sostituzzjoni li għandha sseħħ ma jintlaħqux u A (mill-

eżempju) iforni xorta waħda l-merkanzija mill-istokk lil Ċ, allura sseħħ is-

sitwazzjoni fit-Taqsima 2.3.3. (provvista lil persuna oħra). 

 

 

2.3.3. Provvista lil persuna oħra 

 

 

Sitwazzjoni:  

 In-negozju A, stabbilit fl-Istat Membru 1 (u mhux fl-Istat Membru 2), jittrasporta 

merkanzija f'Jannar taħt arranġament tal-istokk f’kunsinna kuntrattat lil Stat 

Membru 2. Din il-merkanzija hija maħsuba għan-negozju B li huwa identifikat 

(stabbilit jew xort'oħra) fl-Istat Membru 2. 

 F'Settembru, A jforni l-merkanzija lin-negozju Ċ (eż. għaliex Ċ lest li jħallas prezz 

ogħla) u, b'riżultat ta' dan, itemm il-kuntratt tal-istokk f’kunsinna kuntrattat ma' B. 

Jista' jseħħ ukoll fl-eżempju li A u B iżommu l-kuntratt tal-istokk f’kunsinna 

kuntrattat għal (tipi ta’) merkanzija oħra li mhijiex dik li tkun qed tiġi fornuta lil Ċ. 

 Il-merkanzija tiġi ttrasferita direttament lil Ċ li ma kienx indikat bħala akkwirent 

maħsub fiż-żmien li l-merkanzija kienet oriġinarjament ġiet ittrasferita mill-Istat 

Membru 1 u li ma ssostitwixxiex lill-akkwirent inizjali maħsub skont l-Artikolu 

17a(6) VD.  

Trattament tal-VAT tal-istokk f’kunsinna kuntrattat: 

 F'Jannar, A jrid jindika t-trasport tal-merkanzija fir-reġistru miżmum minnu (l-

Artikoli 17a(2)(d) u 243(3), l-ewwel subparagrafu VD u l-Artikolu 54a(1) IR). 

 Fid-dikjarazzjoni rikapitolattiva tiegħu, A jrid isemmi n-numru ta’ identifikazzjoni 

tal-VAT ta' B, peress li din hija l-persuna li lilha ntbagħtet il-merkanzija skont l-

arranġamenti dwar l-istokk f’kunsinna kuntrattat (l-Artikoli 17a(2)(d) u 262(2) 

VD). 

 F'Jannar, l-akkwirent maħsub irid jindika l-wasla tal-merkanzija fl-istokk fir-

reġistru miżmum minnu (l-Artikolu 243(3), it-tieni subparagrafu VD u l-Artikolu 

54a(2) IR). F'każ li l-akkwirent maħsub ma jkunx il-magazzinier, skont it-tieni 

subparagrafu tal-Artikolu 54a(2) IR, id-data tal-wasla tal-merkanzija m'għandhiex 

għalfejn tiġi rreġistrata fir-reġistru tal-akkwirent maħsub. Imbagħad l-indikazzjoni 

ta' din id-data tkun trid tinstab mill-awtoritajiet tat-taxxa fir-reġistru miżmum mill-

magazzinier tal-parti terza (għal finijiet ta' taxxa jew kummerċjali, ara t-Taqsima 

2.5.19).  

 Fir-rigward tal-merkanzija li għaliha B ikun ħa s-sjieda qabel it-tibdil jew it-tmiem 

tal-kuntratt tal-istokk f’kunsinna kuntrattat, japplikaw ir-regoli stipulati fit-

Taqsima 2.3.1 aktar ’il fuq. 

 F'Settembru, meta l-merkanzija rilevanti tinbiegħ lil Ċ u, għaldaqstant, il-kuntratt 

tal-istokk f’kunsinna kuntrattat bejn A u B jiġi mmodifikat/itterminat, la jkun 

hemm provvista intra-Komunitarja u lanqas akkwist intra-Komunitarju fir-

relazzjoni bejn A u B għall-parti tal-merkanzija li għaliha B ma jkunx ħa s-sjieda. 

Fejn ikun meħtieġ, B (jew il-magazzinier, fis-sitwazzjoni u fil-każijiet imsemmija 

fit-tieni subparagrafu tal-Artikolu 54a(2) IR, ara t-Taqsima 2.5.19) ikollu jadatta r-

reġistru miżmum minnu fir-rigward tal-merkanzija pprovduta lil Ċ (l-Artikolu 

54a(2)(b) u (e) IR). 

 F'Settembru wkoll, il-kundizzjonijiet għall-arranġamenti dwar l-istokk f’kunsinna 

kuntrattat ma jibqgħux issodisfati fir-rigward tal-merkanzija msemmija fil-punt 

preċedenti. Peress li A u Ċ qablu dwar bejgħ ta' merkanzija u mhux kuntratt tal-

istokk f’kunsinna kuntrattat, id-dispożizzjonijiet dwar is-sostituzzjoni stipulati fit-

Taqsima 2.3.2 ma japplikawx fir-rigward tal-merkanzija pprovduta lil Ċ. 

Għaldaqstant, trasferiment tal-merkanzija skont l-Artikolu 17 VD jitqies li jsir 

mill-Istat Membru 1 għall-Istat Membru 2 għall-merkanzija fornuta lil Ċ. Peress li 

l-kundizzjonijiet ma jibqgħux issodisfati għal din il-merkanzija, trasferiment jitqies 

li jseħħ immedjatament qabel il-provvista lil Ċ (l-Artikolu 17a(7), it-tieni 

subparagrafu VD). 

 Il-kunċett ta' “immedjatament qabel”, għalkemm mhuwiex spjegat espliċitament 

fid-Direttiva tal-VAT, għandu jitqies, fi ħdan il-funzjonament ġenerali tas-sistema, 

bħala dak fl-istess jum tal-provvista li ssir minn A għal Ċ. 

 Fir-rigward tal-merkanzija mibjugħa lil Ċ, A jitqies li jeżenta provvista intra-

Komunitarja fl-Istat Membru 1 u jagħmel akkwist intra-Komunitarju fl-Istat 

Membru 2 (kif imsemmi aktar ’il fuq, merkanzija oħra tista' tibqa' taħt il-kuntratt 

tal-istokk f’kunsinna kuntrattat bejn A u B). L-avveniment taxxabbli jseħħ 

f'Settembru u l-impożizzjoni tat-taxxa għandha ssir mhux aktar tard mill-15 ta' 

Ottubru. Sabiex jiddikjara l-akkwist intra-Komunitarju tiegħu fl-Istat Membru 2, A 

jkollu jiġi identifikat għall-finijiet tal-VAT fl-Istat Membru 2. 

 A jkollu jiddikjara l-provvista intra-Komunitarja fid-dikjarazzjoni tal-VAT tiegħu 

fl-Istat Membru 1 u jinkludi t-tranżazzjoni fid-dikjarazzjoni rikapitolattiva tiegħu 

billi jindika huwa stess, taħt in-numru ta’ identifikazzjoni tal-VAT tiegħu fl-Istat 

Membru 2, kif ukoll l-ammont taxxabbli (l-Artikolu 76 VD). 

 A jkollu jqis ukoll il-VAT dovuta fuq l-akkwist intra-Komunitarju tiegħu permezz 

tad-dikjarazzjoni tal-VAT tiegħu fl-Istat Membru 2. 

 A jkollu jagħmel l-indikazzjonijiet meħtieġa fir-reġistru miżmum minnu sabiex 

iżommu aġġornat (l-Artikolu 243(3), l-ewwel subparagrafu VD u Artikolu 

54a(1)(g) IR). 

 

Osservazzjonijiet oħrajn 

 Il-provvista minn A għal Ċ issegwi r-regoli tagħha stess (provvista “domestika” fl-

Istat Membru 2, provvista intra-Komunitarja, esportazzjoni) u tinsab barra mill-

kamp ta’ applikazzjoni tal-miżura ta' simplifikazzjoni għall-istokk f’kunsinna 

kuntrattat.  

 

2.3.4. Ritorn tal-merkanzija 

 

 

 

Sitwazzjoni:  

 In-negozju A, stabbilit fl-Istat Membru 1 (u mhux fl-Istat Membru 2), jittrasporta 

merkanzija f'Jannar taħt arranġament tal-istokk f’kunsinna kuntrattat lil Stat 

Membru 2. Din il-merkanzija hija maħsuba għan-negozju B li huwa identifikat 

(stabbilit jew xort'oħra) fl-Istat Membru 2. 

 F'Settembru tal-istess sena, jintlaħaq qbil li A jieħu lura l-bqija tal-merkanzija li 

ma nbigħetx jew ma ntużatx minn B u jittrasportaha mill-Istat Membru 2 lura 

għall-Istat Membru 1. 

 

Trattament tal-VAT tal-istokk f’kunsinna kuntrattat 

 F'Jannar, A jrid jindika t-trasport tal-merkanzija fir-reġistru miżmum minnu (l-

Artikoli 17a(2)(d) u 243(3), l-ewwel subparagrafu VD u l-Artikolu 54a(1) IR). 

 Fid-dikjarazzjoni rikapitolattiva tiegħu, A jrid isemmi n-numru ta’ identifikazzjoni 

tal-VAT ta' B, peress li din hija l-persuna li lilha ntbagħtet il-merkanzija skont l-

arranġamenti dwar l-istokk f’kunsinna kuntrattat (l-Artikoli 17a(2)(d) u 262(2) 

VD). 

 F'Jannar, l-akkwirent maħsub irid jindika l-wasla tal-merkanzija fl-istokk fir-

reġistru miżmum minnu (l-Artikolu 243(3), it-tieni subparagrafu VD u l-Artikolu 

54a(2) IR). F'każ li l-akkwirent maħsub ma jkunx il-magazzinier, skont it-tieni 

subparagrafu tal-Artikolu 54a(2) IR, id-data tal-wasla tal-merkanzija m'għandhiex 

għalfejn tiġi rreġistrata fir-reġistru tal-akkwirent maħsub. Imbagħad l-indikazzjoni 

ta' din id-data tkun trid tinstab mill-awtoritajiet tat-taxxa fir-reġistru miżmum mill-

magazzinier tal-parti terza (għal finijiet ta' taxxa jew kummerċjali, ara t-Taqsima 

2.5.19).  

 Rigward il-merkanzija li għaliha B ħa s-sjieda effettiva, japplikaw ir-regoli 

stipulati fit-Taqsima 2.3.1 aktar 'il fuq. 

 Fir-rigward ta' dik il-merkanzija li għaliha B ma ħax sjieda, la hemm provvista 

intra-Komunitarja u lanqas akkwist intra-Komunitarju fir-relazzjoni bejn A u B. 

 Fir-rigward tal-merkanzija rritornata, ma hemm l-ebda provvista intra-Komunitarja 

meqjusa skont l-Artikolu 17 VD magħmula minn A fl-Istat Membru 1, u lanqas ma 

hemm provvista intra-Komunitarja skont l-Artikolu 17 VD magħmula minn A fl-

Istat Membru 2, jekk A jirreġistra r-ritorn tal-merkanzija fir-reġistru miżmum 

minnu kif previst fl-Artikolu 243(3), l-ewwel subparagrafu VD u l-Artikolu 

54a(1)(h) IR (l-Artikolu 17a(5)(b) VD).  

 Barra minn hekk, A jkollu jsemmi n-numru ta’ identifikazzjoni tal-VAT ta’ B fid-

dikjarazzjoni rikapitolattiva tiegħu u “marka” li tindika li l-merkanzija ntbagħtet 

lura (l-Artikolu 262(2) VD, minħabba li dan huwa “tibdil fl-informazzjoni 

sottomessa”
6
). Jenħtieġ li jiġi nnotat li fil-każ tar-ritorn tal-merkanzija, din ir-

referenza fid-dikjarazzjoni rikapitolattiva ma għandhiex titqies bħala kundizzjoni 

sostantiva biex tinżamm is-simplifikazzjoni (ara wkoll it-Taqsima 2.5.6).  

 L-akkwirent maħsub (jew il-magazzinier, fis-sitwazzjoni msemmija fit-tieni 

subparagrafu tal-Artikolu 54a(2) IR) ikollu jadatta r-reġistru miżmum minnu (l-

Artikolu 54a(2)(e) IR). 

 

2.3.5. Qbiż tal-perjodu ta’ 12-il xahar 

 

 

Sitwazzjoni:  

 In-negozju A, stabbilit fl-Istat Membru 1 (u mhux fl-Istat Membru 2), jittrasporta 

merkanzija fil-5 ta’ Jannar tas-sena N taħt arranġament tal-istokk f’kunsinna 

kuntrattat lil Stat Membru 2. Il-merkanzija tasal fl-Istat Membru 2 fl-istess data. 

Din il-merkanzija hija maħsuba għan-negozju B li huwa identifikat (stabbilit jew 

xort'oħra) fl-Istat Membru 2. 

 Sena wara (sena N+1), il-merkanzija jew parti minnha tkun għadha ma ġietx 

fornuta lil B iżda tkun għadha fit-territorju tal-Istat Membru 2
7
. 

 

                                                 
6  Ara wkoll it-Taqsima 2.5.22. 

 
7  Fir-rigward tal-iskadenza ta' 12-il xahar, ara t-taqsimiet 2.5.16 u 2.5.17.  

Trattament tal-VAT tal-istokk f’kunsinna kuntrattat 

 Fil-5 ta’ Jannar tas-sena N, A jrid jindika t-trasport tal-merkanzija fir-reġistru 

miżmum minnu (l-Artikoli 17a(2)(d) u 243(3) VD u l-Artikolu 54a(1) IR). 

 Fid-dikjarazzjoni rikapitolattiva tiegħu, A jrid isemmi n-numru ta’ identifikazzjoni 

tal-VAT ta' B, peress li din hija l-persuna li lilha ntbagħtet il-merkanzija skont l-

arranġamenti dwar l-istokk f’kunsinna kuntrattat (l-Artikoli 17a(2)(d) u 262(2) 

VD). 

 Fil-5 ta’ Jannar tas-sena N, l-akkwirent maħsub irid jindika l-wasla tal-merkanzija 

fl-istokk fir-reġistru miżmum minnu (l-Artikolu 243(3), it-tieni subparagrafu VD u 

l-Artikolu 54a(2) IR). F'każ li l-akkwirent maħsub ma jkunx il-magazzinier, skont 

it-tieni subparagrafu tal-Artikolu 54a(2) IR, id-data tal-wasla tal-merkanzija 

m'għandhiex għalfejn tiġi rreġistrata fir-reġistru tal-akkwirent maħsub. Imbagħad 

l-indikazzjoni ta' din id-data tkun trid tinstab mill-awtoritajiet tat-taxxa fir-reġistru 

miżmum mill-magazzinier tal-parti terza (għal finijiet ta' taxxa jew kummerċjali, 

ara t-Taqsima 2.5.19).  

 Fir-rigward tal-merkanzija li għaliha B ikun ħa s-sjieda qabel tmiem il-perjodu ta’ 

12-il xahar, japplikaw ir-regoli stipulati fit-Taqsima 2.3.1 aktar ’il fuq. 

 Sal-aħħar tas-6 ta' Jannar tas-sena N+1 (għall-kalkolu korrett tal-perjodu ta' 12-il 

xahar ara t-taqsimiet 2.5.16 u 2.5.17), B ma ħax is-sjieda tal-merkanzija jew ta’ 

parti minnha. Għal din il-merkanzija li jifdal, la hemm provvista intra-Komunitarja 

u lanqas akkwist intra-Komunitarju fir-relazzjoni bejn A u B. 

 Mis-7 ta' Jannar tas-sena N+1, il-jum ta' wara l-iskadenza tal-perjodu ta' 12-il 

xahar, il-kundizzjonijiet għall-arranġamenti dwar l-istokk f’kunsinna kuntrattat ma 

jibqgħux issodisfati u trasferiment skont l-Artikolu 17 VD minn A tal-merkanzija 

li jifdal jitqies li jseħħ mill-Istat Membru 1 għall-Istat Membru 2 (l-Artikolu 17a(4) 

VD). 

 A jitqies li jeżenta provvista intra-Komunitarja skont l-Artikolu 17 VD fl-Istat 

Membru 1 u jagħmel akkwist intra-Komunitarju skont l-Artikolu 21 VD fl-Istat 

Membru 2. L-avveniment taxxabbli jseħħ fis-7 ta' Jannar tas-sena N+1 u l-

impożizzjoni tat-taxxa sseħħ mhux aktar tard mill-15 ta' Frar tas-sena N+1 (l-

Artikoli 67 u 69 VD). Sabiex jiddikjara l-akkwist intra-Komunitarju tiegħu fl-Istat 

Membru 2, A jkollu jiġi identifikat għall-finijiet tal-VAT fl-Istat Membru 2. 

 A jkollu jiddikjara l-provvista intra-Komunitarja meqjusa fid-dikjarazzjoni tal-

VAT tiegħu fl-Istat Membru 1 u jinkludi t-tranżazzjoni fid-dikjarazzjoni 

rikapitolattiva tiegħu billi jindika huwa stess, taħt in-numru ta’ identifikazzjoni tal-

VAT tiegħu fl-Istat Membru 2, kif ukoll l-ammont taxxabbli għal dik il-provvista 

(l-Artikolu 76 VD). 

 A jkollu jqis il-VAT dovuta fuq l-akkwist intra-Komunitarju tiegħu permezz tad-

dikjarazzjoni tal-VAT tiegħu fl-Istat Membru 2. 

 Kemm ir-reġistri ta' A kif ukoll tal-akkwirent maħsub ikollhom jirriflettu b'mod 

ċar is-sitwazzjoni tal-merkanzija li fir-rigward tagħha nqabeż il-perjodu ta' 12-il 

xahar (l-Artikolu 243(3), l-ewwel subparagrafu VD u l-Artikolu 54a(1)(c) u (2)(c) 

IR). 

2.3.6. Merkanzija mibgħuta lil Stat Membru ieħor 

 

 

Sitwazzjoni: 

 In-negozju A, stabbilit fl-Istat Membru 1 (u mhux fl-Istat Membru 2), jittrasporta 

merkanzija f'Jannar taħt arranġament tal-istokk f’kunsinna kuntrattat lil Stat 

Membru 2. Din il-merkanzija hija maħsuba għan-negozju B li huwa identifikat 

(stabbilit jew xort'oħra) fl-Istat Membru 2. 

 F'Settembru tal-istess sena, A jieħu lura l-merkanzija (jew parti minnha) li ma 

kinitx fornuta lil B mill-istokk iżda ma jittrasportahiex lura lejn l-Istat Membru 1. 

Minflok, il-merkanzija tiġi ttrasportata lejn l-Istat Membru 3 fejn il-merkanzija 

tinħażen f'isem A (is-sitwazzjoni fil-graff). 

 Din is-sitwazzjoni hija differenti mis-sitwazzjoni li fiha l-merkanzija li jifdal tiġi 

ttrasportata fil-kuntest ta' bejgħ lil Ċ, negozju stabbilit fl-Istat Membru 3 

(sitwazzjoni koperta mit-Taqsima 2.3.3 aktar ’il fuq). 

 

Trattament tal-VAT tal-istokk f’kunsinna kuntrattat 

 F'Jannar, A jrid jindika t-trasport tal-merkanzija fir-reġistru miżmum minnu (l-

Artikoli 17a(2)(d) u 243(3), l-ewwel subparagrafu VD u l-Artikolu 54a(1) IR). 

 Fid-dikjarazzjoni rikapitolattiva tiegħu, A jrid isemmi n-numru ta’ identifikazzjoni 

tal-VAT ta' B, peress li din hija l-persuna li lilha ntbagħtet il-merkanzija skont l-

arranġamenti dwar l-istokk f’kunsinna kuntrattat (l-Artikoli 17a(2)(d) u 262(2) 

VD). 

 F'Jannar, l-akkwirent maħsub irid jindika l-wasla tal-merkanzija fl-istokk fir-

reġistru miżmum minnu (l-Artikolu 243(3), it-tieni subparagrafu VD u l-Artikolu 

54a(2) IR). F'każ li l-akkwirent maħsub ma jkunx il-magazzinier, skont it-tieni 

subparagrafu tal-Artikolu 54a(2) IR, id-data tal-wasla tal-merkanzija m'għandhiex 

għalfejn tiġi rreġistrata fir-reġistru tal-akkwirent maħsub. Imbagħad l-indikazzjoni 

ta' din id-data tkun trid tinstab mill-awtoritajiet tat-taxxa fir-reġistru miżmum mill-

magazzinier tal-parti terza (għal finijiet ta' taxxa jew kummerċjali, ara t-Taqsima 

2.5.19).  

 Rigward il-merkanzija li għaliha B ħa s-sjieda effettiva, japplikaw ir-regoli 

stipulati fit-Taqsima 2.3.1 aktar 'il fuq. 

 F'Settembru, meta l-merkanzija li jifdal tiġi ttrasportata lejn l-Istat Membru 3, il-

kundizzjonijiet għall-arranġamenti dwar l-istokk f’kunsinna kuntrattat, fir-rigward 

tat-trasport mill-Istat Membru 1 għall-Istat Membru 2, ma jibqgħux issodisfati. 

Għalhekk, isir trasferiment tal-merkanzija skont l-Artikolu 17 VD mill-Istat 

Membru 1 għall-Istat Membru 2. Il-kundizzjonijiet ma jibqgħux issodisfati, u 

għalhekk it-trasferiment jitqies li jseħħ, immedjatament qabel ma jibda id-dispaċċ 

jew it-trasport lejn l-Istat Membru 3 (l-Artikolu 17a(7), it-tielet subparagrafu VD). 

 Il-kunċett ta' “immedjatament qabel”, għalkemm mhuwiex spjegat espliċitament 

fid-Direttiva tal-VAT, għandu jitqies, fi ħdan il-funzjonament ġenerali tas-sistema, 

bħala dak fl-istess jum bħall-bidu tad-dispaċċ jew tat-trasport lejn l-Istat Membru 

3. 

 A jitqies li jeżenta provvista intra-Komunitarja fl-Istat Membru 1 (l-Artikolu 17 

VD) u jagħmel akkwist intra-Komunitarju fl-Istat Membru 2 (l-Artikolu 21 VD) 

tal-merkanzija li jifdal. L-avveniment taxxabbli jseħħ f'Settembru u l-impożizzjoni 

tat-taxxa għandha ssir mhux aktar tard mill-15 ta' Ottubru (l-Artikoli 67 u 69 VD). 

Sabiex jiddikjara l-akkwist intra-Komunitarju tiegħu fl-Istat Membru 2, A jkollu 

jiġi identifikat għall-finijiet tal-VAT fl-Istat Membru 2. 

 A jkollu jiddikjara l-provvista fid-dikjarazzjoni tal-VAT tiegħu fl-Istat Membru 1 

u jinkludi t-tranżazzjoni fid-dikjarazzjoni rikapitolattiva tiegħu billi jindika huwa 

stess, taħt in-numru ta’ identifikazzjoni tal-VAT tiegħu fl-Istat Membru 2, kif ukoll 

l-ammont taxxabbli għall-provvista (l-Artikolu 76 VD). 

 A jkollu jqis il-VAT dovuta fuq l-akkwist intra-Komunitarju tiegħu permezz tad-

dikjarazzjoni tal-VAT tiegħu fl-Istat Membru 2. 

 A jkollu jagħmel ukoll l-indikazzjonijiet meħtieġa fir-reġistru miżmum minnu 

sabiex iżommu aġġornat (l-Artikolu 243(3), l-ewwel subparagrafu VD u Artikolu 

54a(1)(g) IR). B (jew il-magazzinier, fis-sitwazzjoni msemmija fit-tieni 

subparagrafu tal-Artikolu 54a(2) IR - ara t-Taqsima 2.5.19) ikollu jaġġorna r-

reġistru tiegħu (l-Artikolu 54a(2)(e) IR).  

 

Osservazzjonijiet oħrajn 

 A jagħmel trasferiment ieħor, mill-Istat Membru 2 għall-Istat Membru 3, fir-

rigward tat-trasport tal-merkanzija lejn l-Istat Membru 3 f'Settembru. Għalhekk, A 

jitqies li jeżenta provvista intra-Komunitarja skont l-Artikolu 17 VD fi Stat 

Membru 2 u jagħmel akkwist intra-Komunitarju skont l-Artikolu 21 VD fl-Istat 

Membru 3. Għal dan l-avveniment taxxabbli msemmi l-aħħar, huwa se jkollu jiġi 

identifikat għall-finijiet tal-VAT fl-Istat Membru 3. Id-dikjarazzjonijiet fid-

dikjarazzjonijiet tal-VAT u fid-dikjarazzjonijiet rikapitolattivi jsegwu r-regoli 

normali u, bħala tali, mhumiex marbuta mar-regoli dwar is-simplifikazzjoni tal-

istokk f’kunsinna kuntrattat. 

 Jista' jiġri li dan it-tieni trasport tal-merkanzija mill-Istat Membru 2 għall-Istat 

Membru 3 jaqa' taħt ir-regoli dwar l-arranġamenti dwar l-istokk f’kunsinna 

kuntrattat dment li jiġu ssodisfati l-kundizzjonijiet kollha meħtieġa. Madankollu 

dan ikun jeħtieġ li A ma jkunx stabbilit fl-Istat Membru 3; irid ikun hemm ftehim 

eżistenti ma' akkwirent maħsub li jkollu jkun identifikat fl-Istat Membru 3; A 

jkollu jirreġistra t-trasport fir-reġistru miżmum minnu u A jkollu wkoll isemmi l-

akkwirent maħsub il-ġdid fid-dikjarazzjoni rikapitolattiva sottomessa fl-Istat 

Membru 2. Kwalunkwe sitwazzjoni ġdida bħal din tkun teħtieġ li tiġi soġġetta għal 

valutazzjoni kompletament separata. 

 Fil-każ li l-merkanzija tinbiegħ direttament lil Ċ (barra mill-arranġamenti dwar l-

istokk f’kunsinna kuntrattat) fl-Istat Membru 3, il-provvista intra-Komunitarja fl-

Istat Membru 2 u l-akkwist intra-Komunitarju fl-Istat Membru 3 isegwu r-regoli 

normali u, għal darb'oħra, mhumiex marbuta mar-regoli dwar is-simplifikazzjoni 

tal-istokk f’kunsinna kuntrattat (ara wkoll it-Taqsima 2.3.3.). 

 

2.3.7. Merkanzija esportata 

 

 

Sitwazzjoni: 

 In-negozju A, stabbilit fl-Istat Membru 1 (u mhux fl-Istat Membru 2), jittrasporta 

merkanzija f'Jannar taħt arranġament tal-istokk f’kunsinna kuntrattat lil Stat 

Membru 2. Din il-merkanzija hija maħsuba għan-negozju B li huwa identifikat 

(stabbilit jew xort'oħra) fl-Istat Membru 2. 

 F'Settembru tal-istess sena, A, fir-rigward tal-merkanzija li ma kinitx fornuta lil B, 

jesportaha fid-dawl ta' attivitajiet ulterjuri barra mill-Unjoni Ewropea. 

 

Trattament tal-VAT tal-istokk f’kunsinna kuntrattat 

 F'Jannar, A jrid jindika t-trasport tal-merkanzija fir-reġistru miżmum minnu (l-

Artikoli 17a(2)(d) u 243(3), l-ewwel subparagrafu VD u l-Artikolu 54a(1) IR). 

 Fid-dikjarazzjoni rikapitolattiva tiegħu, A jrid isemmi n-numru ta’ identifikazzjoni 

tal-VAT ta' B, peress li din hija l-persuna li lilha ntbagħtet il-merkanzija skont l-

arranġamenti dwar l-istokk f’kunsinna kuntrattat (l-Artikoli 17a(2)(d) u 262(2) 

VD). 

 F'Jannar, l-akkwirent maħsub irid jindika l-wasla tal-merkanzija fl-istokk fir-

reġistru miżmum minnu (l-Artikolu 243(3), it-tieni subparagrafu VD u l-Artikolu 

54a(2) IR). F'każ li l-akkwirent maħsub ma jkunx il-magazzinier, skont it-tieni 

subparagrafu tal-Artikolu 54a(2) IR, id-data tal-wasla tal-merkanzija m'għandhiex 

għalfejn tiġi rreġistrata fir-reġistru tal-akkwirent maħsub. Imbagħad l-indikazzjoni 

ta' din id-data tkun trid tinstab mill-awtoritajiet tat-taxxa fir-reġistru miżmum mill-

magazzinier tal-parti terza (għal finijiet ta' taxxa jew kummerċjali, ara t-Taqsima 

2.5.19). 

 Rigward il-merkanzija li għaliha B ħa s-sjieda effettiva, japplikaw ir-regoli 

stipulati fit-Taqsima 2.3.1 aktar 'il fuq. 

 F'Settembru, meta l-merkanzija li jifdal tiġi ttrasportata barra mill-Unjoni 

Ewropea, ma jibqgħux issodisfati l-kundizzjonijiet għall-arranġamenti dwar l-

istokk f’kunsinna kuntrattat. Għalhekk, iseħħ trasferiment skont l-Artikolu 17 VD 

ta' dik il-merkanzija li jifdal mill-Istat Membru 1 għall-Istat Membru 2. Peress li l-

kundizzjonijiet ma jibqgħux issodisfati mal-esportazzjoni, it-trasferiment jitqies li 

jseħħ immedjatament qabel id-dispaċċ jew it-trasport lejn pajjiż terz (l-Artikolu 

17a(7), it-tielet subparagrafu VD). 

 Il-kunċett ta' “immedjatament qabel”, għalkemm mhuwiex spjegat espliċitament 

fid-Direttiva tal-VAT, għandu jitqies, fi ħdan il-funzjonament ġenerali tas-sistema, 

bħala dak fl-istess jum bħall-bidu tad-dispaċċ jew tat-trasport. 

 A jitqies li jeżenta provvista intra-Komunitarja skont l-Artikolu 17 VD fi Stat 

Membru 1 u jagħmel akkwist intra-Komunitarju skont l-Artikolu 21 VD fi Stat 

Membru 2. L-avveniment taxxabbli jseħħ f'Settembru u l-impożizzjoni tat-taxxa 

għandha ssir mhux aktar tard mill-15 ta' Ottubru (l-Artikoli 67 u 69 VD). Sabiex 

jiddikjara l-akkwist intra-Komunitarju tiegħu fl-Istat Membru 2, A jkollu jiġi 

identifikat għall-finijiet tal-VAT fl-Istat Membru 2. 

 A jkollu jiddikjara l-provvista intra-Komunitarja fid-dikjarazzjoni tal-VAT tiegħu 

fl-Istat Membru 1 u jinkludi t-tranżazzjoni fid-dikjarazzjoni rikapitolattiva tiegħu 

billi jindika huwa stess, taħt in-numru ta’ identifikazzjoni tal-VAT tiegħu fl-Istat 

Membru 2, kif ukoll l-ammont taxxabbli għall-provvista (l-Artikolu 76 VD). 

 A jkollu jqis il-VAT dovuta fuq l-akkwist intra-Komunitarju tiegħu permezz tad-

dikjarazzjoni tal-VAT tiegħu fl-Istat Membru 2. 

 A jkollu jagħmel l-indikazzjonijiet meħtieġa fir-reġistru miżmum minnu sabiex 

iżommu aġġornat (l-Artikolu 243(3), l-ewwel subparagrafu VD u Artikolu 

54a(1)(g) IR). B (jew il-magazzinier, fis-sitwazzjoni msemmija fit-tieni 

subparagrafu tal-Artikolu 54a(2) IR - ara t-Taqsima 2.5.19) ikollu jaġġorna r-

reġistru tiegħu (l-Artikolu 54a(2)(e) IR). 

 

2.3.8. Qerda jew telf ta’ merkanzija 

 

 

 

Sitwazzjoni:  

 In-negozju A, stabbilit fl-Istat Membru 1 (u mhux fl-Istat Membru 2), jittrasporta 

merkanzija f'Jannar taħt arranġament tal-istokk f’kunsinna kuntrattat lil Stat 

Membru 2. Din il-merkanzija hija maħsuba għan-negozju B li huwa identifikat 

(stabbilit jew xort'oħra) fl-Istat Membru 2. 

 F'Settembru tal-istess sena, u qabel ma B ikun ħa s-sjieda tal-merkanzija kollha 

riċevuta, il-parti li jifdal tal-merkanzija tinqered f'nirien. 

 

Trattament tal-VAT tal-istokk f’kunsinna kuntrattat: 

 F'Jannar, A jrid jindika t-trasport tal-merkanzija fir-reġistru miżmum minnu (l-

Artikoli 17a(2)(d) u 243(3), l-ewwel subparagrafu VD u l-Artikolu 54a(1) IR). 

 Fid-dikjarazzjoni rikapitolattiva tiegħu, A jrid isemmi n-numru ta’ identifikazzjoni 

tal-VAT ta' B, peress li din hija l-persuna li lilha ntbagħtet il-merkanzija skont l-

arranġamenti dwar l-istokk f’kunsinna kuntrattat (l-Artikoli 17a(2)(d) u 262(2) 

VD). 

 F'Jannar, l-akkwirent maħsub irid jindika l-wasla tal-merkanzija fl-istokk fir-

reġistru miżmum minnu (l-Artikolu 243(3), it-tieni subparagrafu VD u l-Artikolu 

54a(2) IR). F'każ li l-akkwirent maħsub ma jkunx il-magazzinier, skont it-tieni 

subparagrafu tal-Artikolu 54a(2) IR, id-data tal-wasla tal-merkanzija m'għandhiex 

għalfejn tiġi rreġistrata fir-reġistru tal-akkwirent maħsub. Imbagħad l-indikazzjoni 

ta' din tkun trid tinstab mill-awtoritajiet tat-taxxa fir-reġistru miżmum mill-

magazzinier tal-parti terza (għal finijiet ta' taxxa jew kummerċjali, ara t-Taqsima 

2.5.19).  

 Rigward il-merkanzija li għaliha B ħa s-sjieda effettiva, japplikaw ir-regoli 

stipulati fit-Taqsima 2.3.1 aktar 'il fuq. 

 F'Settembru, meta tinqered il-merkanzija li jifdal, il-kundizzjonijiet għall-

arranġamenti dwar l-istokk f’kunsinna kuntrattat, fir-rigward ta’ dik il-merkanzija, 

ma jibqgħux issodisfati. Għalhekk, trasferiment ta' merkanzija skont l-Artikolu 17 

VD jitqies li jseħħ mill-Istat Membru 1 għall-Istat Membru 2. Peress li l-

kundizzjonijiet għas-simplifikazzjoni tal-istokk f’kunsinna kuntrattat ma jibqgħux 

issodisfati, it-trasferiment jitqies li jsir fid-data meta l-merkanzija tkun fil-fatt 

inqerdet jew, jekk ma jkunx possibbli li tiġi ddeterminata dik id-data, id-data meta 

l-merkanzija tinstab li nqerdet (Artikolu 17a(7), ir-raba’ subparagrafu VD). 

 A jitqies li jeżenta provvista intra-Komunitarja skont l-Artikolu 17 VD fl-Istat 

Membru 1 u jagħmel akkwist intra-Komunitarju skont l-Artikolu 21 VD fl-Istat 

Membru 2 tal-merkanzija meqruda. 

 L-avveniment taxxabbli jseħħ f'Settembru u l-impożizzjoni tat-taxxa għandha ssir 

mhux aktar tard mill-15 ta' Ottubru (l-Artikoli 67 u 69 VD). Sabiex jiddikjara l-

akkwist intra-Komunitarju tiegħu fl-Istat Membru 2, A jkollu jiġi identifikat għall-

finijiet tal-VAT fl-Istat Membru 2. 

 A jkollu jiddikjara l-provvista intra-Komunitarja fid-dikjarazzjoni tal-VAT tiegħu 

fl-Istat Membru 1 u jinkludi t-tranżazzjoni fid-dikjarazzjoni rikapitolattiva tiegħu 

billi jindika huwa stess, taħt in-numru ta’ identifikazzjoni tal-VAT tiegħu fl-Istat 

Membru 2. L-ammont taxxabbli huwa l-prezz tax-xiri jew, fin-nuqqas ta' dan il-

prezz, il-prezz tal-merkanzija (l-Artikolu 76 VD). 

 A jkollu jqis il-VAT dovuta fuq l-akkwist intra-Komunitarju tiegħu permezz tad-

dikjarazzjoni tal-VAT tiegħu fl-Istat Membru 2. Ikun japplika l-Artikolu 185(2) 

VD u l-ebda esklużjoni jew limitazzjoni tad-dritt għat-tnaqqis tal-VAT fuq l-

akkwist intra-Komunitarju ma tirriżulta mill-qerda tal-merkanzija, dment li din il-

qerda tkun “[ġiet ippruvata] jew ikkonfermat[a] kif imiss”. 

 A jkollu jagħmel l-indikazzjonijiet meħtieġa fir-reġistru miżmum minnu sabiex 

iżommu aġġornat (l-Artikolu 243(3), l-ewwel subparagrafu VD u Artikolu 

54a(1)(g) IR). B (jew il-magazzinier, fis-sitwazzjoni msemmija fit-tieni 

subparagrafu tal-Artikolu 54a(2) IR, ara t-Taqsima 2.5.19) ikollu jaġġorna r-

reġistru tiegħu (l-Artikolu 54a(2)(f) IR). 

 

2.4. Is-simplifikazzjoni tal-istokk f’kunsinna kuntrattat u r-regoli nazzjonali dwar il-

VAT 

Il-miżura ta' simplifikazzjoni għall-arranġamenti dwar l-istokk f’kunsinna kuntrattat 

stabbilita fl-Artikolu 17a VD tidħol fis-seħħ mill-1 ta' Jannar 2020 u għandha tiġi 

applikata mill-Istati Membri kollha. Dan jimplika li l-arranġamenti nazzjonali l-oħra 

kollha possibbli rigward l-istokk f’kunsinna kuntrattat u li jiddevjaw mill-Artikoli 17 u 

17a VD mhumiex konformi mad-Dritt tal-UE. L-Istati Membri m'għandhomx l-għażla li 

japplikaw regoli nazzjonali bħal dawn li jiddevjaw fir-rigward ta' sitwazzjonijiet tal-istokk 

f’kunsinna kuntrattat transkonfinali anke jekk dawk ir-regoli nazzjonali jkunu usa' jew 

aktar flessibbli għan-negozji minn dawk previsti fl-Artikoli 17 u 17a VD. 

2.5. Kwistjonijiet iddettaljati li jirriżultaw minn dawn id-dispożizzjonijiet 

2.5.1. Il-linji gwida miftiehma mill-Kumitat tal-VAT 

Linji gwida li jirriżultaw mill-113-il laqgħa tal-Kumitat tal-VAT tat-3 ta' Ġunju 2019  

3. LEĠIŻLAZZJONI ĠDIDA – KWISTJONIJIET DWAR L-

IMPLIMENTAZZJONI TAD-DISPOŻIZZJONIJIET TAL-UE DWAR 

IL-VAT ADOTTATI RIĊENTEMENT 

3.1 Oriġini: Il-Kummissjoni  

Referenzi: L-Artikoli 17a, 36a, 138(1) u (1a), 243(3) u 262(2) tad-Direttiva dwar il-

VAT 

 L-Artikoli 45a u 54a tar-Regolament ta’ Implimentazzjoni tal-VAT  

Suġġett: L-Implimentazzjoni tal-Pakkett dwar is-Soluzzjonijiet ta’ Malajr:  Id-

Direttiva tal-Kunsill (UE) 2018/1910 u r-Regolament ta’ 

Implimentazzjoni tal-Kunsill (UE) 2018/1912  

 (Dokument taxud.c.1(2019)3533969 – Dokument ta’ ħidma Nru 968) 

Dokument B - taxud.c.1(2019)7898019 Dokument ta’ Ħidma Nru 973 

Stokk f’kunsinna kuntrattat: Kif timmaniġġja telf żgħir (it-Taqsima 3.1.1.) 
8
 

Il-Kumitat tal-VAT jaqbel kważi unanimament li telf żgħir ta' merkanzija f'arranġamenti 

dwar l-istokk f’kunsinna kuntrattat (l-Artikolu 17a tad-Direttiva tal-VAT) li jirriżulta min-

natura proprja tal-merkanzija, minn ċirkustanzi imprevedibbli jew minn awtorizzazzjoni 

jew struzzjoni mill-awtoritajiet kompetenti, m’għandux iwassal għal trasferiment ta' din il-

merkanzija skont it-tifsira tal-Artikolu 17 tad-Direttiva tal-VAT.   

Barra minn hekk, il-Kumitat tal-VAT, b'maġġoranza kbira, jaqbel li għall-finijiet ta' dawn 

l-arranġamenti dwar l-istokk f’kunsinna kuntrattat, għandu jitqies li “telf żgħir” ifisser telf 

li jammonta għal inqas minn 5 % f'termini tal-valur jew tal-kwantità tal-istokk totali kif 

ikun fl-istess data, wara l-wasla fil-post tal-ħażna, li l-merkanzija fil-fatt titneħħa jew 

                                                 
8  Din l-intestatura tirreferi għat-Taqsima rilevanti tad-Dokument ta' Ħidma Nru 968 tal-Kumitat tal-VAT. 

https://circabc.europa.eu/ui/group/cb1eaff7-eedd-413d-ab88-94f761f9773b/library/8e08ca08-307d-4f28-b14e-c980f9eaecab/details
https://ec.europa.eu/taxation_customs/sites/taxation/files/guidelines-vat-committee-meetings_en.pdf

tinqered jew, jekk ikun impossibbli li tiġi ddeterminata dik id-data, id-data li fiha jinstab li 

l-merkanzija tkun inqerdet jew nieqsa. 

Dokument C - taxud.c.1(2019)7898957 Dokument ta’ Ħidma Nru 974 

Stokk f’kunsinna kuntrattat: Jekk maħżen tal-istokk f’kunsinna kuntrattat għandux jitqies 

bħala stabbiliment fiss tal-fornitur (it-Taqsima 3.1.2.)
9
 

1. Il-Kumitat tal-VAT jikkonferma unanimament li s-simplifikazzjoni tal-arranġamenti 

dwar l-istokk f’kunsinna kuntrattat stipulati fl-Artikolu 17a tad-Direttiva tal-VAT għandha 

tapplika irrispettivament minn jekk il-persuna taxxabbli li tittrasferixxi l-merkanzija (minn 

hawn ’il quddiem “il-fornitur”) hijiex identifikata għal finijiet tal-VAT fl-Istat Membru 

fejn il-merkanzija ġiet ittrasportata skont dawn l-arranġamenti.   

2. Madankollu, meta l-fornitur ikun stabbilixxa n-negozju tiegħu jew ikollu stabbiliment 

fiss fl-Istat Membru tal-wasla tal-merkanzija, il-Kumitat tal-VAT jikkonferma b'mod 

unanimu li s-simplifikazzjoni għall-arranġamenti dwar l-istokk f’kunsinna kuntrattat 

prevista fl-Artikolu 17a tad-Direttiva tal-VAT m'għandhiex tapplika.  

Il-Kumitat tal-VAT jaqbel unanimament li dan għandu jkun irrispettivament minn jekk l-

istabbiliment fiss tal-fornitur fil-fatt jintervjenix (fis-sens tal-Artikolu 192a tad-Direttiva 

tal-VAT) fil-provvista ta' merkanzija mwettqa mill-fornitur.  

3. Il-Kumitat tal-VAT jaqbel unanimament li meta l-maħżen li fih tkun ittrasportata l-

merkanzija taħt arranġamenti dwar l-istokk f’kunsinna kuntrattat ikun proprjetà ta' persuna 

jew persuni li mhumiex il-fornitur u jkun immexxi mit-tali persuna/i, dan il-maħżen ma 

għandux jitqies bħala stabbiliment fiss tal-fornitur.  

4. Il-Kumitat tal-VAT, fil-maġġoranza tiegħu, jaqbel li meta l-maħżen, li fih tiġi 

ttrasportata l-merkanzija minn Stat Membru ieħor bil-ħsieb li dik il-merkanzija tiġi fornuta 

fi stadju aktar tard lil klijent identifikat, ikun proprjetà tal-fornitur (jew mikri lilu) u 

mmexxi direttament minnu bil-mezzi tiegħu stess preżenti fl-Istat Membru fejn jinsab il-

maħżen, dan il-maħżen għandu jitqies bħala l-istabbiliment fiss tiegħu.  

Madankollu, meta dan il-maħżen ma jkunx immexxi mill-fornitur bil-mezzi tiegħu stess, 

jew meta dawn il-mezzi ma jkunux attwalment preżenti fl-Istat Membru li fih ikun jinsab 

il-maħżen, il-Kumitat tal-VAT, fil-maġġoranza l-kbira tiegħu, jaqbel li minkejja li l-

maħżen ikun proprjetà tal-fornitur (jew mikri lilu), dan ma jistax jitqies bħala l-

istabbiliment fiss tiegħu. 

2.5.2. Is-simplifikazzjoni tal-istokk f’kunsinna kuntrattat hija sistema obbligatorja? 

Negozju jista' jagħżel li ma japplikahiex? 

Is-simplifikazzjoni hija applikabbli dment li jkunu ssodisfati l-kundizzjonijiet kollha fl-

Artikolu 17a(2) VD. Jekk, għal kwalunkwe raġuni, waħda mill-kundizzjonijiet ma tkunx 

issodisfata, iseħħ "trasferiment" skont it-tifsira tal-Artikolu 17 VD, li jwassal għal 

provvista intra-Komunitarja fl-Istat Membru tat-tluq u għal akkwist intra-Komunitarju 

(skont l-Artikolu 21 VD) fl-Istat Membru tal-wasla. 

                                                 
9  Din l-intestatura tirreferi għat-Taqsima rilevanti tad-Dokument ta' Ħidma Nru 968 tal-Kumitat tal-VAT. 

https://ec.europa.eu/taxation_customs/sites/taxation/files/guidelines-vat-committee-meetings_en.pdf

Għalhekk, is-sistema bħala tali mhijiex obbligatorja għax negozju jista' jagħżel li japplika 

jew le s-simplifikazzjoni tal-istokk f’kunsinna kuntrattat billi jissodisfa jew ma jissodisfax 

il-kundizzjonijiet meħtieġa previsti għal dawn l-arranġamenti fl-Artikolu 17a VD. Jekk 

dawk il-kundizzjonijiet ma jiġux issodisfati, it-trasferiment tal-merkanzija lejn Stat 

Membru ieħor jaqa' taħt il-kamp ta’ applikazzjoni tal-Artikoli 17 u 21 VD u l-provvista 

sussegwenti lill-akkwirent maħsub tikkwalifika bħala provvista domestika fl-Istat Membru 

fejn tkun waslet il-merkanzija. Naturalment, dan jimplika li l-fornitur ikollu jiġi identifikat 

għall-finijiet tal-VAT f'dak l-Istat Membru. Dan in-numru tal-VAT ikollu jintuża mill-

fornitur/mill-persuna taxxabbli li jgħaddu l-merkanzija minn Stat Membru għal Stat 

Membru ieħor biex jiddikjaraw l-akkwist intra-Komunitarju (meqjus) fir-rigward tat-

“trasferiment” tal-merkanzija tagħhom stess u l-provvista sussegwenti tal-merkanzija. 

Ovvjament, l-iskop ewlieni tas-simplifikazzjoni kien preċiżament biex jiġi evitat li l-

fornitur ikollu jiġi identifikat fl-Istat Membru fejn il-merkanzija tkun ġiet ittrasportata. 

2.5.3. X'inhi r-relazzjoni bejn l-Artikoli 17 u 17a VD? 

L-Artikolu 17(1) VD jiddefinixxi l-kunċett ta' “trasferiment għal Stat Membru ieħor” u 

jassimila dan għal provvista ta' merkanzija (li għandha tiġi segwita minn akkwist meqjus 

intra-Komunitarju ta' merkanzija abbażi tal-Artikolu 21 VD). 

L-Artikolu 17(2) VD jelenka numru ta' eċċezzjonijiet li skont dawn it-trasport ta' 

merkanzija minn Stat Membru għal Stat Membru ieħor m'għandux jitqies bħala 

"trasferiment għal Stat Membru ieħor”. F'dan il-każ it-trasport tal-merkanzija ma jitqiesx 

bħala provvista ta' merkanzija (ġeneralment imsejħa “nontrasferimenti”). 

L-Artikolu 17a VD jistabbilixxi l-kunċett ta' “arranġamenti dwar l-istokk f’kunsinna 

kuntrattat" għall-finijiet ta' dik id-dispożizzjoni. Iridu jiġu ssodisfati diversi kundizzjonijiet 

biex ikunu jeżistu “arranġamenti dwar l-istokk f’kunsinna kuntrattat” skont it-tifsira tal-

Artikolu 17a VD. Meta dan ikun il-każ, l-“arranġamenti dwar l-istokk f’kunsinna 

kuntrattat” ma jiġux ittrattati bħala provvista ta’ merkanzija.  

Wieħed jista' jistaqsi jekk, f'każ li ma jibqgħux issodisfati l-kundizzjonijiet għall-

arranġamenti dwar l-istokk f’kunsinna kuntrattat, ikunx possibbli li minflok ma jsir rikors 

għall-Artikolu 17a VD jintuża l-Artikolu 17(2) VD u li wieħed jinvoka sitwazzjoni ta' 

“nontrasferiment”. Fi kliem ieħor, jekk jistax jiġi previst li persuna taxxabbli, wara li tibda 

inizjalment l-applikazzjoni tal-arranġamenti dwar l-istokk f’kunsinna kuntrattat, tista' 

taqleb u tiddikjara li, f'każ li l-kundizzjonijiet għal din is-simplifikazzjoni ma jibqgħux 

japplikaw, tkun applikabbli waħda mis-sitwazzjonijiet partikolari elenkati fl-Artikolu 

17(2) VD. 

Fl-opinjoni tas-servizzi tal-Kummissjoni, dan ma jkunx possibbli meta jitqies it-test tal-

Artikolu 17a(7) VD li jistipula li, fil-każ li l-kundizzjonijiet għas-simplifikazzjoni tal-

istokk f’kunsinna kuntrattat ma jibqgħux issodisfati, “trasferiment tal-merkanzija skont l-

Artikolu 17 għandu jitqies li jsir”. L-uniċi sitwazzjonijiet ta' trasferiment huma fil-fatt 

dawk koperti mill-Artikolu 17(1) VD peress li l-Artikolu 17(2) VD, skont il-f kliem 

tiegħu, jittratta sitwazzjonijiet li fihom trasferiment “m'għandux jiġi kkunsidrat bħala 

trasferiment għal Stat Membru ieħor”. 



 

30/87 

2.5.4. In-negozju li jagħmel it-trasferiment tal-merkanzija, meta ma tkunx tapplika s-

simplifikazzjoni tal-istokk f’kunsinna kuntrattat, dejjem huwa meħtieġ/permess li 

jirreġistra għal finijiet ta' VAT fl-Istat Membru tal-wasla tal-merkanzija fir-

rigward tal-akkwisti intra-Komunitarji li jsiru hemmhekk? X'inhi s-sitwazzjoni 

fil-każ li dawn l-akkwisti intra-Komunitarji jkunu eżenti? 

Għalkemm il-kwistjoni ttrattata f’din it-Taqsima hija mqajma fil-kuntest tas-

simplifikazzjoni tal-arranġamenti dwar l-istokk f’kunsinna kuntrattat, din hija usa’ u fil-

fatt tirreferi għall-obbligu li wieħed jirreġistra għal finijiet tal-VAT fl-Istat Membru fejn 

isir akkwist intra-Komunitarju, eżentat skont l-Artikolu 140(c) VD. Għal din ir-raġuni, il-

linja gwida rilevanti dwar din il-kwistjoni tinsab fit-Taqsima 4.3.1. ta' dawn in-Noti ta' 

Spjegazzjoni, taħt it-titolu “Eżenzjoni ta' provvista intra-Komunitarja ta' merkanzija:  

Flimkien mar-reverse charge fakultattiva prevista fl-Artikolu 194 (it-Taqsima 3.3.3.)”.  

Għal fehim ċar tal-kwistjoni, l-ewwel jenħtieġ li jiġi spjegat li: 

1) Skont l-Artikolu 194 VD, l-Istati Membri jistgħu jiddeterminaw li, f'każ li 

fornitur ma jkunx stabbilit fit-territorju tagħhom, l-akkwirent ikun responsabbli 

għall-ħlas tal-VAT (ġeneralment imsejjaħ “reverse charge”). F'każ bħal dan l-

akkwirent jieħu ħsieb il-VAT (minflok ma jitħallas mill-fornitur) u jnaqqasha 

fl-istess dikjarazzjoni tal-VAT.  

2) Skont l-Artikolu 140(c) VD, l-akkwisti intra-Komunitarji ta' merkanzija jkunu 

eżenti mill-VAT meta, skont il-kriterji fl-Artikoli 170 u 171 VD, il-persuna li 

takkwista l-merkanzija tkun f'kull ċirkostanza intitolata għal rimborż sħiħ tal-

VAT dovut fuq l-akkwist intra-Komunitarju. Wieħed mill-kriterji fl-Artikoli 

msemmija hawn fuq huwa li l-persuna inkwistjoni ma tagħmilx provvisti oħra, 

fl-Istat Membru fejn ikun sar l-akkwist intra-Komunitarju, minbarra dawk li 

għalihom l-akkwirent ikun responsabbli taħt ir-reverse charge.  

Meta jseħħ "trasferiment" ta' merkanzija mill-Istat Membru 1 għall-Istat Membru 2, 

segwit minn provvista sussegwenti fl-Istat Membru 2 ta' dik il-merkanzija, u l-

kundizzjonijiet stipulati fl-Artikolu 17a VD għas-simplifikazzjoni tal-istokk f’kunsinna 

kuntrattat ma jiġux issodisfati, il-kombinazzjoni tal-Artikoli 17, 21 u 194 (jekk l-Istat 

Membru 2 ikun għamel użu mill-għażla f'dik id-dispożizzjoni) tista' tirriżulta fi (i) 

provvista ta' merkanzija skont l-Artikolu 17 VD fl-Istat Membru 1 magħmula mill-persuna 

taxxabbli li tgħaddi l-merkanzija minn Stat Membru għal Stat Membru ieħor (ii) akkwist 

meqjus intra-Komunitarju skont l-Artikolu 21 VD magħmul fl-Istat Membru 2 mill-

persuna taxxabbli li tgħaddi l-merkanzija minn Stat Membru għal Stat Membru ieħor; (iii) 

provvista "domestika" sussegwenti taħt ir-reverse charge li għaliha l-persuna responsabbli 

għall-VAT tkun l-akkwirent. L-akkwist meqjus intra-Komunitarju msemmi f'(ii) għalhekk 

ikun eżentat skont l-Artikolu 140(c) VD (dment li l-persuna li tagħmel l-akkwist intra-

Komunitarju kien ikollha d-dritt għal rifużjoni sħiħa tal-VAT ta' dak l-akkwist intra-

Komunitarju li kieku dan ġie intaxxat). 

Il-kwistjoni tqajmet jekk fis-sitwazzjoni deskritta fil-paragrafu preċedenti n-negozju, li 

jagħmel it-trasferiment tal-merkanzija, jistax jew jenħtieġx li jiġi identifikat għall-finijiet 

tal-VAT fir-rigward tal-akkwiżizzjonijiet intra-Komunitarji eżenti li jsiru fl-Istat Membru 

tal-wasla tal-merkanzija.  

It-tweġiba għal dik il-mistoqsija hija li, anki jekk l-akkwist intra-Komunitarju huwa 

eżenti, in-negozju jkollu jiġi rreġistrat għal finijiet tal-VAT fl-Istat Membru fejn sar l-

akkwist intra-Komunitarju (abbażi tal-Artikolu 214(1)(b) VD). M'hemm l-ebda possibilità 

li n-negozji jinħelsu minn dan l-obbligu (skont l-Artikolu 272 VD) u l-Istati Membri ma 

jistgħux jirrifjutaw ir-reġistrazzjoni. 

Barra minn hekk, dik ir-reġistrazzjoni tista' tkun meħtieġa għall-finijiet tal-Artikolu 138(1) 

VD (skont il-formulazzjoni fis-seħħ mill-1 ta' Jannar 2020), li skont dan l-eżenzjoni mill-

VAT tal-provvista meqjusa intra-Komunitarja ta' merkanzija, magħmula fl-Istat Membru 

tat-tluq tal-merkanzija mill-persuna taxxabbli li tgħaddi l-merkanzija minn Stat Membru 

għal Stat Membru ieħor, tkun marbuta bil-kundizzjoni li dik il-persuna tkun identifikata 

għal finijiet tal-VAT fi Stat Membru ieħor. 

2.5.5. In-negozju li jibgħat il-merkanzija minn Stat Membru għal ieħor bis-

simplifikazzjoni għall-arranġamenti dwar l-istokk f’kunsinna kuntrattat meta jkun 

obbligat jirreġistra għal finijiet tal-VAT fl-Istat Membru fejn tasal il-merkanzija? 

Skont is-simplifikazzjoni tal-istokk f’kunsinna kuntrattat, il-fornitur (il-persuna taxxabbli 

li tgħaddi l-merkanzija minn Stat Membru għal Stat Membru ieħor) jevita r-reġistrazzjoni 

tal-VAT (kif ukoll il-preżentazzjoni ta' dikjarazzjoni tal-VAT u l-kontabilità tal-VAT 

dovuta) fl-Istat Membru li fih jittrasporta l-merkanzija bil-ħsieb li jforniha fi stadju aktar 

tard lill-akkwirent maħsub. 

Madankollu, meta l-kundizzjonijiet meħtieġa għall-arranġamenti dwar l-istokk f’kunsinna 

kuntrattat, ma jibqgħux issodisfati, il-fornitur ikun obbligat jirreġistra għal finijiet tal-VAT 

mingħajr dewmien. 

Hemm sitwazzjonijiet fejn ikun previst għall-fornitur li huwa jkun obbligat jirreġistra għal 

finijiet tal-VAT fl-Istat Membru fejn ikun ittrasporta l-merkanzija taħt arranġamenti dwar 

l-istokk f’kunsinna kuntrattat: pereżempju fil-każ fejn l-iskadenza ta' 12-il xahar tkun se 

tinqabeż dalwaqt. Kif ukoll meta l-fornitur jiddeċiedi li jagħmel provvista lil persuna terza 

jew jibgħat il-merkanzija fi Stat Membru ieħor. 

Għalhekk, filwaqt li jitqies iż-żmien possibbli għall-proċeduri nazzjonali marbuta mar-

reġistrazzjoni tal-VAT, huwa rakkomandabbli li l-fornitur jitlob numru ta’ reġistrazzjoni 

tal-VAT malli jsir jaf li s-simplifikazzjoni mhix se tibqa’ tapplika għalih. 

Naturalment hemm sitwazzjonijiet li fihom il-fornitur ma jistax ikun jaf minn qabel li se 

jkun obbligat jirreġistra għall-VAT: pereżempju f'każijiet ta' qerda jew serq ta' merkanzija. 

Huwa importanti li jiġi enfasizzat li jenħtieġ li l-fornitur li jaġixxi b'rieda tajba ma jiġix 

penalizzat f'sitwazzjonijiet bħal dawn u li jenħtieġ li tiġi osservata n-newtralità tat-taxxa. 

2.5.6. Id-differenza bejn “il-kundizzjonijiet meħtieġa biex tkun tapplika s-

simplifikazzjoni tal-istokk f’kunsinna kuntrattat” u “l-obbligi addizzjonali 

marbuta mas-simplifikazzjoni tal-istokk f’kunsinna kuntrattat” 

Trid issir distinzjoni bejn, min-naħa l-waħda, il-kundizzjonijiet li bilfors iridu jiġu 

sodisfatti sabiex l-arranġamenti dwar l-istokk f’kunsinna kuntrattat jitqiesu li jeżistu (il-

kundizzjonijiet sostantivi) u, min-naħa l-oħra, l-obbligi addizzjonali marbuta ma’ din l-

iskema. Dawk imsemmija l-ewwel huma l-kundizzjonijiet stabbiliti fl-Artikolu 17a(2) 

VD; f’każ li kwalunkwe waħda minnhom ma tkunx issodisfata, il-konsegwenza tkun li s-

simplifikazzjoni tal-istokk f’kunsinna kuntrattat fl-Artikolu 17a VD ma tapplikax. Dawn 

tal-aħħar huma kwalunkwe obbligu ieħor stabbilit mil-leġiżlazzjoni b’rabta mas-

simplifikazzjoni tal-istokk f’kunsinna kuntrattat; il-fatt li kwalunkwe wieħed minnhom ma 

jiġix issodisfat ma jimpedixxix l-applikazzjoni ta' din is-simplifikazzjoni, għalkemm f'dan 

il-każ, jistgħu japplikaw il-penali nazzjonali.  

Eżempju: abbażi tal-Artikolu 17a(2)(d) VD, il-fornitur irid jindika t-trasport tal-

merkanzija taħt arranġamenti dwar l-istokk f’kunsinna kuntrattat fir-reġistru tiegħu (ara l-

Artikolu 243(3), l-ewwel subparagrafu VD u l-Artikolu 54a(1) IR) u jsemmi n-numru ta' 

identifikazzjoni tal-VAT tal-akkwirent maħsub fid-dikjarazzjoni rikapitolattiva tiegħu (l-

Artikolu 262(2) VD). Dawn huma wħud mill-kundizzjonijiet (elenkati fl-Artikolu 17a(2) 

VD), li jridu jiġu ssodisfati sabiex tkun tapplika s-simplifikazzjoni. 

Bi tkomplija tal-eżempju, l-akkwirent intenzjonat għandu jsemmi wkoll id-“deskrizzjoni u 

l-kwantità tal-merkanzija tintiża għalih” fir-reġistru miżmum minnu (l-Artikolu 243(3), it-

tieni subparagrafu VD u l-Artikolu 54a(2)(b) IR). Madankollu, dan mhuwiex kundizzjoni 

għall-applikazzjoni tas-simplifikazzjoni skont l-Artikolu 17a(2) VD; dan huwa biss 

obbligu li jirriżulta mill-Artikolu 243(3) VD. In-nuqqas ta' ssodisfar ta' dan l-obbligu ma 

jimpedixxix l-applikazzjoni tal-arranġamenti dwar l-istokk f’kunsinna kuntrattat. 

Ovvjament, il-penali nazzjonali jistgħu jkunu applikabbli f'dan il-każ. 

Fl-aħħar nett, f'każijiet ta' ritorn u sostituzzjoni, il-kundizzjonijiet imsemmija fl-Artikolu 

17a(5) VD, fl-ewwel każ, u fl-Artikolu 17a(6) VD, fit-tieni każ, għandhom jitqiesu bħala 

l-kundizzjonijiet sostantivi meħtieġa biex titkompla l-applikazzjoni tas-simplifikazzjoni 

tal-istokk f’kunsinna kuntrattat. Fi kliem ieħor, f'każijiet ta' ritorn u ta’ sostituzzjoni, 

għandu jitqies li jseħħ trasferiment fis-sens tal-Artikolu 17 VD, sakemm ma jiġux 

issodisfati l-kundizzjonijiet imsemmija qabel. 

2.5.7. Tista' tiġi applikata s-simplifikazzjoni f'każ li l-fornitur jiġi rreġistrat għal finijiet 

tal-VAT (iżda mhux stabbilit) fl-Istat Membru fejn tintbagħat il-merkanzija? 

Il-leġiżlazzjoni tiddetermina li l-fornitur jenħtieġ li ma jkunx stabbilixxa n-negozju tiegħu 

jew ikollu stabbiliment fiss fl-Istat Membru fejn tintbagħat jew tiġi ttrasportata l-

merkanzija (l-Artikolu 17a(2)(b) VD). Dan jimplika li r-reġistrazzjoni tal-VAT tal-fornitur 

fl-Istat Membru tal-istokk mhijiex biżżejjed, waħidha, biex teskludi l-applikazzjoni tas-

simplifikazzjoni; dak li jgħodd huwa jekk huwa jkunx stabbilixxa n-negozju tiegħu jew 

għandux stabbiliment fiss f'dak l-Istat Membru. 

2.5.8. Tista' tiġi applikata s-simplifikazzjoni f'każ li l-akkwirent maħsub jiġi rreġistrat 

għal finijiet tal-VAT (iżda mhux stabbilit) fl-Istat Membru fejn tintbagħat il-

merkanzija? 

Huwa stipulat ukoll li l-persuna li lilha għandha tiġi fornuta l-merkanzija trid tiġi 

identifikata għall-finijiet tal-VAT fl-Istat Membru tal-istokk (l-Artikolu 17a(2)(c) VD). 

Għalhekk, mhuwiex meħtieġ li l-akkwirent maħsub ikun stabbilit fl-Istat Membru tal-ħżin; 

l-identifikazzjoni tal-VAT hija biżżejjed. 

2.5.9. Is-simplifikazzjoni tista' tapplika f'każ li t-trasport isir mill-akkwirent maħsub 

f'isem il-fornitur? 

L-Artikolu 17a(2)(a) VD isemmi li l-merkanzija trid tintbagħat jew tiġi ttrasportata mill-

fornitur jew “minn parti terza f'[ismu]”. Barra minn hekk, mhuwiex stipulat min jenħtieġ li 

jkun din il-“parti terza”. 

It-test legali ma jeskludix li l-parti terza kkonċernata tista' tkun l-akkwirent maħsub iżda 

huwa importanti li jiġi enfasizzat li f'dan il-każ l-akkwirent maħsub jenħtieġ li jġorr il-

merkanzija “f'isem” il-fornitur, li jimplika li l-fornitur ikun għadu s-sid tal-merkanzija 

matul it-trasport u fiż-żmien li l-merkanzija tinħażen fil-maħżen. Jekk dan ma jkunx il-

każ, ma tkunx sitwazzjoni tal-istokk f’kunsinna kuntrattat iżda direttament provvista intra-

Komunitarja segwita minn akkwist intra-Komunitarju. Ovvjament, se jkun il-fornitur li 

jagħti prova lill-amministrazzjoni tat-taxxa li l-kundizzjonijiet għas-simplifikazzjoni tal-

istokk f’kunsinna kuntrattat huma ssodisfati. 

2.5.10. X'għandu jitqies bħala “provvista” lill-akkwirent maħsub? 

Skont l-Artikolu 17a(2)(a) VD, il-merkanzija tintbagħat jew tiġi ttrasportata “bl-għan li 

dik il-merkanzija tiġi pprovduta hemm” fi stadju aktar tard lill-akkwirent maħsub. It-

terminu “provvista” jrid jinftiehem f'dan il-kuntest fis-sens tal-Artikolu 14 VD aktar milli 

abbażi tad-dritt ċivili nazzjonali. Dan jinkludi t-trasferiment tad-dritt ta’ disponiment ta’ 

proprjetà tanġibbli bħala sid skont l-Artikolu 14(1) VD iżda wkoll il-każijiet l-oħra 

enumerati fl-Artikolu 14(2) VD. Fil-prattika, l-applikazzjoni ta' wħud mis-sitwazzjonijiet 

inklużi fl-Artikolu 14 VD (eż. it-trasferiment permezz ta' ordni tal-awtorità pubblika tas-

sjieda tal-merkanzija kontra ħlas ta' kumpens) pjuttost tkun eċċezzjonali jew ma tintużax 

affattu fil-kuntest tal-istokk f’kunsinna kuntrattat. 

Madankollu, każ speċifiku wieħed, li x'aktarx jiġri fil-prattika fil-kuntest tal-ħażna tal-

istokk f’kunsinna kuntrattat, huwa s-sitwazzjoni tal-“commissionaire” (l-Artikolu 14(2)(c) 

VD). “Commissionaire” bħal dan jirċievi kummissjoni li titħallas jekk tinbiegħ il-

merkanzija. Għall-finijiet tal-VAT, din tikkostitwixxi “provvista” mis-sid tal-merkanzija 

lill-“commissionaire”, anke jekk abbażi tad-dritt ċivili dan jista' ma jkunx il-każ. 

“Forniment” ieħor huwa wkoll għal finijiet tal-VAT li suppost isir bejn il-

“commissionaire” u l-akkwirent tal-merkanzija. 

Is-sitwazzjoni tista' sseħħ fejn l-akkwirent intenzjonat ikun “commissionaire” li jkollu 

klijenti multipli u li joħroġ merkanzija mill-istokk għalihom sabiex ibigħha lil dawn il-

klijenti. Tqajmet il-mistoqsija dwar jekk din is-sitwazzjoni tkunx koperta mis-

simplifikazzjoni tal-istokk f’kunsinna kuntrattat.  

It-tweġiba hija li, f'dak il-każ, jekk il-provvisti ta' merkanzija għal finijiet tal-VAT jitqiesu 

li jsiru fil-qafas tal-kunċett ta’ “commissionaire”, l-iskema tal-istokk f’kunsinna kuntrattat 

tkun applikabbli sakemm il-kundizzjonijiet kollha jkunu ssodisfati. Fi kliem ieħor, “il-

persuna taxxabbli li lilha hija intiża biex tiġi fornuta l-merkanzija” li għaliha jirreferi l-

Artikolu 17a(2)(c) VD, tista' tkun commissionaire skont it-tifsira tal-Artikolu 14(2)(c) VD. 

2.5.11. Is-simplifikazzjoni tista' tapplika fir-rigward ta' bosta akkwirenti maħsuba? 

Tabilħaqq huwa possibbli li l-fornitur jibgħat jew jittrasporta l-merkanzija għal bosta 

akkwirenti maħsuba. F'dan il-każ, il-kundizzjonijiet għall-applikazzjoni tal-arranġamenti 

dwar l-istokk f’kunsinna kuntrattat għal kull akkwirent individwali jridu jiġu ssodisfati. 

B'mod partikolari, huwa importanti li l-merkanzija tkun identifikata bħala destinata għal 

akkwirent maħsub partikolari. Barra minn hekk, kull akkwirent maħsub irid jirrifletti fir-

reġistru tiegħu “d-deskrizzjoni u l-kwantità tal-merkanzija maħsuba għalih” (l-Artikolu 

54a(2)(b) IR) u l-fornitur ikollu jsemmi fir-reġistru tiegħu l-valur, id-deskrizzjoni u l-

kwantità tal-merkanzija li tikkorrispondi għal kull akkwirent maħsub (l-Artikolu 54a(1)(b) 

u (d) IR). 

2.5.12. F'każ ta' sostituzzjoni, jenħtieġ li diġà jkun ġie konkluż kuntratt ġdid fiż-żmien 

meta l-ewwel wieħed jiġi kkanċellat? 

Huwa meħtieġ li kuntratt ma' akkwirent maħsub ġdid jiġi konkluż qabel jew fl-istess ħin li 

l-kuntratt mal-akkwirent maħsub preċedenti jintemm. F'dak is-sens, jenħtieġ li ma jkun 

hemm l-ebda “intervall” bejn żewġ perjodi li fihom il-merkanzija tibqa' fl-Istat Membru 

tal-wasla mingħajr ma tkun koperta minn arranġament tal-istokk f’kunsinna kuntrattat. 

Jekk dan iseħħ, ikunu seħħew provvista meqjusa intra-Komunitarja skont l-Artikolu 17 

VD u akkwist meqjus intra-Komunitarju skont l-Artikolu 21 VD, it-tnejn magħmula mill-

persuna taxxabbli li tkun mexxiet il-merkanzija minn Stat Membru għal ieħor, u ma jkunx 

possibbli li ssir “sostituzzjoni” (skont it-tifsira tas-simplifikazzjoni tal-istokk f’kunsinna 

kuntrattat fl-Artikolu 17a(6) VD). 

2.5.13. Is-sostituzzjoni parzjali hija possibbli? 

Sostituzzjoni parzjali, li permezz tagħha akkwirent maħsub jinbidel b’ieħor fl-istess Stat 

Membru għal parti mill-merkanzija li kienet taħt il-ftehim inizjali dwar tal-istokk 

f’kunsinna kuntrattat, hija tabilħaqq possibbli. L-istess kundizzjonijiet iridu jiġu ssodisfati 

u, f'dan il-kuntest, il-kuntratt jenħtieġ ukoll li jiġi konkluż qabel jew fl-istess ħin meta 

jintemm il-kuntratt inizjali, b’rabta mal-merkanzija li għaliha tirreferi s-sostituzzjoni. 

Fil-każ ta' tali sostituzzjoni parzjali, in-numru tal-VAT tal-akkwirent ġdid maħsub irid 

jissemma fid-dikjarazzjoni rikapitolattiva tal-perjodu li fih isseħħ is-sostituzzjoni 

(mingħajr il-valur tal-merkanzija) skont l-Artikolu 17a(6) VD (b'rabta mal-Artikolu 

17a(2)(d) VD) u mal-Artikolu 262(2) VD). Dan jikkostitwixxi referenza ġdida fid-

dikjarazzjoni rikapitolattiva tal-perjodu tas-sostituzzjoni u m'għandux jitqies jew jiġi 

ttrattat bħala korrezzjoni tad-dikjarazzjoni rikapitolattiva preċedenti li fiha jkun issemma l-

akkwirent oriġinali maħsub (issa “ssostitwit”). F'każ li s-sostituzzjoni, jew is-sostituzzjoni 

parzjali, isseħħ fl-istess perjodu tad-dikjarazzjoni li fih isir it-trasport tal-merkanzija għall-

akkwirent maħsub inizjali, fid-dikjarazzjoni rikapitulattiva jenħtieġ li jissemma n-numru 

ta' identifikazzjoni tal-VAT tal-akkwirent maħsub, u f'linja oħra, in-numru tal-VAT kemm 

tal-akkwirent maħsub kif ukoll tal-persuna li qed teħodlu postu, u b’hekk ikunu riflessi t-

trasport inizjali u s-sostituzzjoni sussegwenti (ara wkoll it-Taqsima 2.5.21). 

Is-sostituzzjoni parzjali trid tiġi rreġistrata mill-fornitur fir-reġistru previst fl-Artikolu 

243(3), l-ewwel subparagrafu VD u fl-Artikolu 54a(1) IR. Anki l-akkwirent maħsub il-

ġdid ikollu jissodisfa l-obbligi tiegħu stess relatati mar-reġistru (l-Artikolu 243(3), it-tieni 

subparagrafu VD u l-Artikolu 54a(2) IR).  

2.5.14. X'inhi t-tifsira ta' “kundizzjonijiet applikabbli oħra” għas-sostituzzjoni? Liema 

żmien jenħtieġ li jiġi kkunsidrat? 

L-Artikolu 17a(6) VD jistabbilixxi li ma ssir l-ebda provvista skont l-Artikolu 17 VD meta 

l-akkwirent maħsub jinbidel b'ieħor, din is-sostituzzjoni tiġi rreġistrata fir-reġistru tal-

fornitur u jiġu ssodisfati “l-kondizzjonijiet applikabbli [kollha] l-oħrajn" (tal-paragrafu 2 

tal-Artikolu 17a VD). Fi kliem ieħor, l-istess kundizzjonijiet iridu jiġu ssodisfati għal 

“sostituzzjoni” bħal dik għal sitwazzjoni inizjali tal-istokk f’kunsinna kuntrattat. 

Madankollu wieħed għandu jifhem li dawn il-kundizzjonijiet jenħtieġ li jiġu evalwati 

b'mod raġonevoli (għalhekk il-kelma "applikabbli" fit-test legali) u normalment fiż-żmien 

tas-sostituzzjoni u mhux fiż-żmien tat-trasport inizjali. Pereżempju, il-“ftehim” imsemmi 

fl-Artikolu 17a(2)(a) VD bejn il-fornitur u l-akkwirent maħsub il-ġdid irid jeżisti fiż-

żmien tas-sostituzzjoni imma mhux fiż-żmien tat-trasport inizjali. Barra minn hekk, l-

akkwirent il-ġdid ippjanat irid ikun irreġistrat fl-Istat Membru tal-istokk fil-mument tas-

sostituzzjoni iżda mhux neċessarjament fiż-żmien tat-trasport inizjali. Bl-istess mod, il-

fornitur irid isemmi n-numru tal-VAT tal-akkwirent maħsub il-ġdid fid-dikjarazzjoni 

rikapitolattiva tal-perjodu li fih isseħħ is-sostituzzjoni iżda mhux fid-dikjarazzjoni 

rikapitolattiva tal-perjodu tat-trasport inizjali. Barra minn hekk, huwa ċar li s-sostituzzjoni 

mhijiex konnessa ma' kwalunkwe “trasport ġdid” tal-merkanzija, peress li huwa t-trasport 

inizjali ta' dik il-merkanzija li huwa rilevanti hawnhekk. 

Madankollu, kif diġà ġie ddikjarat fit-Taqsima 2.3.2, il-perjodu ta' 12-il xahar imsemmi fl-

Artikolu 17a(4) VD jibda fiż-żmien tal-arranġament inizjali tal-istokk f’kunsinna 

kuntrattat u ma jerġax jibda fil-ħin ta' xi sostituzzjoni. B'mod ġenerali, il-merkanzija ma 

tistax tibqa' aktar minn 12-il xahar skont l-arranġamenti dwar l-istokk f’kunsinna 

kuntrattat. 

2.5.15. Kif għandek tittratta s-sostituzzjonijiet multipli? 

Ikun hemm sitwazzjoni speċifika meta jseħħu diversi sostituzzjonijiet. Dan jista' jseħħ 

f'perjodu wieħed ta' dikjarazzjoni għad-dikjarazzjoni rikapitolattiva, jew f'perjodi 

differenti. Il-kwistjoni dwar kif din jenħtieġ li tiġi ddikjarata fid-dikjarazzjoni 

rikapitolattiva rilevanti hija ttrattata f'aktar dettall fit-Taqsima 2.5.20. 

2.5.16. Kif tiddetermina l-perjodu ta' 12-il xahar? 

L-Artikolu 17a(4) VD jistabbilixxi skadenza ta' 12-il xahar “mill-wasla tal-merkanzija fl-

Istat Membru li lejh tkun intbagħtet jew ġiet ittrasportata”. Għall-implimentazzjoni 

prattika ta' dan l-Artikolu, hemm bżonn li jiġi ddeterminat jekk il-“wasla” f'din id-

dispożizzjoni tirreferix għall-mument li fih il-merkanzija tidħol fit-territorju tal-Istat 

Membru tad-destinazzjoni jew għall-mument li fih il-merkanzija tasal fil-maħżen li fih 

tkun se tinħażen f'dak l-Istat Membru. Għalkemm dan ma ġiex espress b'mod espliċitu fil-

leġiżlazzjoni, jidher li l-“wasla” skont it-tifsira tal-Artikolu 17a(4) VD tirreferi għall-wasla 

tal-merkanzija fil-maħżen fejn tinħażen fl-Istat Membru tad-destinazzjoni. Dan 

jikkorrispondi mal-obbligu li fir-reġistru tissemma d-data li fiha l-merkanzija tasal fil-

maħżen skont l-Artikolu 54a, il-paragrafi (1)(c) u (2)(c) IR. Dan huwa sostnut ukoll mill-

fatt li jista' jkun diffiċli għall-partijiet li jkunu jafu d-data eżatta tad-dħul fl-Istat Membru 

tad-destinazzjoni. Għalhekk, il-kriterju tal-“wasla fil-maħżen” huwa aktar allinjat mal-

prinċipju ta' ċertezza tad-dritt. 

Għall-kalkolu tal-perjodu ta' 12-il xahar innifsu, ma ġiet stipulata l-ebda regola speċifika. 

Għalhekk, huma applikabbli r-regoli ġenerali tal-UE għad-determinazzjoni tal-perjodi, 

tad-dati u tal-limiti ta' żmien (ir-Regolament (KEE, Euratom) Nru 1182/71). Dan jimplika 

li l-perjodu ta' 12-il xahar jibda fl-ewwel siegħa tal-ewwel jum tal-perjodu u jintemm bl-

iskadenz tal-aħħar siegħa tal-istess data bħall-jum li fih jibda l-perjodu. Għal dan l-għan, 

“l-ewwel jum tal-perjodu” huwa l-jum ta' wara l-jum li fih tkun waslet il-merkanzija. 

Eżempju prattiku: it-trasport ta' merkanzija li tkun qed tinġarr permezz ta' arranġamenti 

dwar l-istokk f’kunsinna kuntrattat jibda t-Tnejn, 6 ta' Jannar 2020, mill-Istat Membru A 

għall-Istat Membru B u jasal dakinhar stess fil-post tal-ħażna fl-Istat Membru B. Il-

perjodu ta' 12-il xahar jibda mit-Tlieta 7 ta' Jannar 2020 (00:00), u jiskadi fl-aħħar tal-

ġurnata tal-Ħamis, 7 ta' Jannar 2021 (24:00). 

2.5.17. Kif tiddetermina l-perjodu ta' 12-il xahar fil-każ ta’ merkanzija bl-ingrossa? 

Tqajmet il-kwistjoni dwar liema metodi kontabilistiċi [LIFO (joħroġ li daħal l-aħħar) jew 

FIFO (joħroġ li daħal l-ewwel)] għandhom jintużaw fid-determinazzjoni tal-perjodu ta' 

12-il xahar fir-rigward ta' merkanzija “bl-ingrossa”. Il-leġiżlazzjoni dwar l-istokk 

f’kunsinna kuntrattat ma tipprovdi l-ebda regola f'dan ir-rigward. Madankollu, f'termini 

prattiċi, jidher li l-metodu FIFO jkun l-aktar sistema xierqa biex jintwera l-perjodu li 

matulu l-merkanzija bl-ingrossa nżammet taħt l-arranġamenti dwar l-istokk f’kunsinna 

kuntrattat. 

Id-determinazzjoni tal-perjodu ta' 12-il xahar trid issir fir-rigward ta' kull akkwirent 

maħsub individwalment. Filwaqt li fil-biċċa l-kbira tas-sitwazzjonijiet dan huwa evidenti, 

tista’ tinqala’ sitwazzjoni partikolari f’każ li l-merkanzija bl-ingrossa titqiegħed, 

pereżempju, f’tank fiżiku wieħed li jintuża għal żewġ akkwirenti maħsuba.  

Eżempju: żejt jitqiegħed permezz ta' arranġamenti dwar l-istokk f’kunsinna kuntrattat 

f'tank wieħed għal żewġ akkwirenti maħsuba differenti, imsemmija A u B, fl-istess Stat 

Membru. Il-mistoqsija hija kif għandu jiġi kkalkolat il-perjodu ta' 12-il xahar. 

 

Data maħsub 

għal A 

maħsub 

għal B 

stokk 

f'kunsinna 

kuntrattat 

minn A 

stokk 

f'kunsinna 

kuntrattat 

minn B 

volum tat-

tank  

12-il 

xahar 

10.1.20 5,000 litru    5,000 litru  

15.3.20  3,000 litru   8,000 litru  

16.5.20   3,000 litru  5,000 litru  

18.8.20    2,000 litru 3,000 litru  

11.1.21 

(24:00) 

    3,000 litru X għal 

A 

16.3.21     3,000 litru X għal 

B 

  

Il-perjodu ta' 12-il xahar jiskadi fil-11 ta' Jannar 2021 (24:00) fir-rigward tal-bqija tal-

2,000 litru (mit-3,000 litru) li kienu maħsuba għal A. Minn dak il-waqt, il-fornitur irid jiġi 

rreġistrat għal finijiet tal-VAT fl-Istat Membru fejn ikun jinsab it-tank. Fir-rigward tal-

1,000 litru l-oħra li jifdal, maħsuba għal B, il-perjodu ta' 12-il xahar jiskadi fis-16 ta' 

Marzu 2021 (24:00).  

Fil-kuntest tal-eżempju u tar-reġistrazzjoni tal-fornitur, ara t-Taqsima 2.5.7. 

2.5.18. F'liema format jistgħu jinżammu jew jenħtieġ li jinżammu r-reġistri? 

Il-leġiżlazzjoni dwar l-istokk f’kunsinna kuntrattat ma tistipulax f'liema format jenħtieġ li 

jinżammu r-reġistri. Għal dak l-għan, l-Istati Membri jridu jiddeterminaw il-

kundizzjonijiet rilevanti. Madankollu, ikun raġonevoli li wieħed jistenna li l-Istati Membri 

japplikaw ċerta flessibilità u ma jimponux limitazzjonijiet stretti wisq eż. reġistru separat 

fuq karta biss iżda jkunu jaċċettaw ukoll eż. reġistri elettroniċi. 

Barra minn hekk, jidher ukoll li jenħtieġ li jiġu aċċettati forom differenti ta' reġistru 

elettroniku. L-element essenzjali hawnhekk huwa li d-data rilevanti tkun faċilment 

aċċessibbli għall-amministrazzjoni tat-taxxa li jenħtieġ li tkun tista' tikseb dik id-data mis-

sistema elettronika tal-persuna taxxabbli mingħajr ebda diffikultà. 

Fl-aħħar nett, jenħtieġ li ma jiġix eskluż li reġistru wieħed jinżamm għal diversi mħażen li 

fihom tinħażen merkanzija maħsuba għal akkwirent wieħed jew aktar. F'każijiet bħal 

dawn, id-distinzjoni bejn kull maħżen u kull akkwirent maħsub jenħtieġ li ssir b'mod ċar 

ħafna. 

2.5.19. L-Istati Membri jistgħu jimponu obbligi addizzjonali fir-rigward tar-reġistru fuq 

il-magazzinier meta jkun parti terza?  

Meta l-magazzinier ikun differenti mill-akkwirent maħsub, jista' jitqies li interpretazzjoni 

siewja tal-Artikolu 54a(2) IR teħtieġ li tal-ewwel iżżomm reġistru li jkollu jirrifletti l-

elementi msemmija fil-punti (c), (e) u (f) ta' dik id-dispożizzjoni. Fil-fatt, jenħtieġ li dan 

ma jkunx ta' piż addizzjonali għall-magazzinier peress li dawk id-dettalji jkollhom 

jissemmew fir-reġistru li jkollu jżomm għal finijiet kummerċjali. L-obbligi tat-taxxa 

speċifiċi fuq il-magazzinier f'dan ir-rigward huma fil-prinċipju possibbli abbażi tal-

Artikolu 273 VD (“L-Istati Membri jistgħu jimponu obbligi oħrajn (...)” ). Fi kwalunkwe 

każ, kwalunkwe obbligu addizzjonali għall-magazzinier tal-parti terza jenħtieġ li jkun 

proporzjonat u ġġustifikat. 

2.5.20. Kif għandhom jiġu ddikjarati fid-dikjarazzjoni rikapitolattiva stokk f’kunsinna 

kuntrattat u sostituzzjoni (jew diversi sostituzzjonijiet) li jseħħu fl-istess perjodu 

tad-dikjarazzjoni għad-dikjarazzjoni rikapitolattiva? (Idem għall-istokk 

f’kunsinna kuntrattat u għar-ritorn tal-merkanzija li ssir fl-istess perjodu ta' 

dikjarazzjoni għad-dikjarazzjoni rikapitolattiva) 

Skont l-Artikolu 262(2) VD, kemm it-trasferiment inizjali tal-merkanzija li tkun taħt 

arranġamenti dwar l-istokk f’kunsinna kuntrattat kif ukoll “kull bidla fl-informazzjoni 

ppreżentata” (għal spjegazzjoni aktar dettaljata ta' dan il-kunċett, ara t-Taqsima 2.5.22) 

iridu jkunu riflessi fid-dikjarazzjoni rikapitolattiva. Dan ifisser li t-trasferimenti ta' 

merkanzija taħt l-arranġamenti dwar l-istokk f’kunsinna kuntrattat, is-sostituzzjonijiet tal-

akkwirent maħsub
10

 u r-ritorni tal-merkanzija jridu jkunu riflessi fid-dikjarazzjoni 

rikapitolattiva. Madankollu, jenħtieġ li jiġi nnotat li fil-każ tar-ritorn tal-merkanzija, din ir-

referenza fid-dikjarazzjoni rikapitolattiva ma għandhiex titqies bħala kundizzjoni 

sostantiva biex tinżamm is-simplifikazzjoni (ara t-Taqsima 2.5.6). 

Għalhekk, in-numru ta' identifikazzjoni tal-VAT ta' kull akkwirent maħsub li għalih saru 

trasferimenti fil-perjodu tad-dikjarazzjoni jrid jiġi inkluż fid-dikjarazzjoni rikapitolattiva. 

Meta jkun hemm diversi trasferimenti ta' merkanzija fl-istess perjodu tad-dikjarazzjoni 

għal akkwirent wieħed maħsub, għal raġunijiet ta' sempliċità jkun xieraq li n-numru ta' 

identifikazzjoni tal-VAT tiegħu jissemma darba biss. Madankollu, meta t-trasport ikun 

maħsub għal akkwirenti maħsuba differenti, in-numri rilevanti kollha jridu jiġu inklużi 

fid-dikjarazzjoni rikapitolattiva. 

Għas-sostituzzjonijiet, kull numru ta' identifikazzjoni tal-VAT ta' akkwirent maħsub ġdid 

irid ikun inkluż fid-dikjarazzjoni rikapitolattiva anki jekk ikunu seħħew diversi 

                                                 
10  Fil-każ partikolari tas-sostituzzjoni, l-obbligu li din tiġi riflessa fid-dikjarazzjoni rikapitolattiva ma 

jinħoloqx biss mill-Artikolu 262(2) VD iżda wkoll mill-Artikolu 17a(6)(a) VD, b'rabta mal-Artikolu 

17a(2)(d) VD. 

sostituzzjonijiet konsekuttivi fl-istess perjodu tad-dikjarazzjoni. Dan jirriżulta mill-

Artikolu 17a(6) VD, b'rabta mal-Artikolu 17a(2)(d) VD. Sabiex kull waħda mis-

sostituzzjonijiet suċċessivi tiġi ttrattata bħala tali, referenza għan-numru ta' 

identifikazzjoni tal-VAT ta’ kull akkwirent maħsub ġdid trid issir fid-dikjarazzjoni 

rikapitolattiva tal-perjodu li fih seħħew dawk is-sostituzzjonijiet suċċessivi. Kemm in-

numru ta' identifikazzjoni tal-VAT tal-akkwirent maħsub preċedenti kif ukoll in-numru ta' 

identifikazzjoni tal-VAT tal-akkwirent maħsub il-ġdid iridu jissemmew.  

Fir-rigward tar-ritorn tal-merkanzija, in-numru ta' identifikazzjoni tal-VAT ta' kull klijent, 

li għalih kienet maħsuba l-merkanzija li tkun qed tiġi rritornata, irid ikun inkluż fid-

dikjarazzjoni rikapitolattiva, flimkien ma' marka (ara l-eżempju fit-Taqsima 2.5.21). 

Hawnhekk, in-numru ta' identifikazzjoni tal-VAT rilevanti tal-klijent huwa n-numru tal-

klijent li għalih kienet maħsuba l-merkanzija fil-mument meta jibda r-ritorn tal-merkanzija 

(eż. l-aħħar akkwirent maħsub fil-każ ta' sostituzzjoni(jiet)). Fil-każ ta' diversi prospetti ta', 

kull darba, partijiet mill-merkanzija għall-istess akkwirent maħsub matul l-istess perjodu, 

ikun biżżejjed li jissemma darba n-numru ta' identifikazzjoni tal-VAT ta' dan l-akkwirent 

maħsub fid-dikjarazzjoni rikapitolattiva flimkien mal-marka. 

Eżempju prattiku:  

Il-kumpanija A, stabbilita fl-Istat Membru 1, u li tissottometti dikjarazzjonijiet 

rikapitolattivi ta' kull xahar għall-provvisti intra-Komunitarji, tagħmel it-tranżazzjonijiet li 

ġejjin (elenkati fil-punti ta’ hawn taħt). 

Jannar 

 A tibgħat mill-SM 1 20 000 unità ta' merkanzija lill-kumpanija B fl-SM 2 taħt 

arranġamenti dwar l-istokk f’kunsinna kuntrattat. 

 A tiddeċiedi li 5 000 mill-unitajiet skont l-arranġamenti dwar l-istokk f’kunsinna 

kuntrattat ma’ B se jitqiegħdu taħt l-arranġamenti dwar l-istokk f’kunsinna 

kuntrattat ma' Ċ fl-SM 2. 

 5 000 mill-unitajiet taħt l-arranġamenti dwar l-istokk f’kunsinna kuntrattat ma’ B 

jiġu rritornati lura lil A fl-SM 1. 

Fid-dikjarazzjoni rikapitolattiva ppreżentata fl-Istat Membru 1 li tikkorrispondi għax-

xahar ta' Jannar, A jenħtieġ tinkludi dawn li ġejjin: 

 In-numru ta' identifikazzjoni tal-VAT tal-kumpanija B fl-Istat Membru 2 mingħajr 

l-ebda ammont. 

 In-numri ta' identifikazzjoni tal-VAT tal-kumpaniji B u Ċ fl-Istat Membru 2 

mingħajr l-ebda ammont. Dan jindika (i) li seħħet sostituzzjoni; (ii) li Ċ hija l-

akkwirent maħsub il-ġdid; (iii) li Ċ ħadet post B fil-merkanzija li hija s-suġġett tas-

sostituzzjoni.  

 In-numru ta' identifikazzjoni tal-VAT tal-kumpanija B fl-Istat Membru 2 mingħajr 

ammonti iżda b'marka li tindika r-ritorn tal-merkanzija.  

 

Għas-sostituzzjoni parzjali, ara wkoll it-Taqsima 2.5.13. 

2.5.21. Eżempju prattiku globali fir-rigward tad-dikjarazzjoni rikapitolattiva 

Il-kumpanija A, stabbilita fl-SM 1, u li tissottometti dikjarazzjonijiet rikapitolattivi ta' kull 

xahar għall-provvisti intra-Komunitarji, tagħmel it-tranżazzjonijiet li ġejjin elenkati hawn 

taħt. Għal dawn l-eżempji jitqies li, kull meta l-klijent jieħu s-sjieda tal-merkanzija 

mqiegħda taħt ftehimiet tal-istokk f’kunsinna kuntrattat, l-impożizzjoni tal-VAT 

(irregolata bl-Artikolu 67 VD fir-rigward tal-provvisti intra-Komunitarji tal-merkanzija) 

isseħħ fl-istess xahar: 

Jannar 

1) A tibgħat mill-SM 1 10 000 unità ta' merkanzija lill-kumpanija B fl-SM 2 taħt 

arranġamenti dwar l-istokk f’kunsinna kuntrattat. 

2) A tibgħat mill-SM 1 5 000 unità ta' merkanzija lill-kumpanija Ċ fl-SM 2 taħt 

arranġamenti dwar l-istokk f’kunsinna kuntrattat. 

3) A tibgħat mill-SM 1 10 000 unità addizzjonali ta' merkanzija lill-kumpanija B fl-SM 2 

taħt arranġamenti dwar l-istokk f’kunsinna kuntrattat. 

4) A tiddeċiedi li 5 000 mill-unitajiet skont l-arranġamenti dwar l-istokk f’kunsinna 

kuntrattat ma’ B se jitqiegħdu taħt l-arranġamenti dwar l-istokk f’kunsinna kuntrattat ma' 

Ċ fl-SM 2. 

5) 5 000 mill-unitajiet taħt l-arranġamenti tal-istokk f’kunsinna kuntrattat ma’ B jiġu 

rritornati lura lil A fl-SM 1. 

6) B tieħu s-sjieda ta' 5 000 unità. Korrispettiv imħallas: EUR 100 000. 

7) 2 000 unità tal-istokk f’kunsinna kuntrattat ma’ Ċ jinbiegħu lill-kumpanija D fl-SM 2. 

Korrispettiv imħallas: EUR 40 000. 

Frar 

8) A tibgħat mill-SM 1 10 000 unità lill-kumpanija B fl-SM 2 taħt arranġamenti dwar l-

istokk f’kunsinna kuntrattat. 

9) A tibgħat mill-SM 1 10 000 unità lill-kumpanija Ċ fl-SM 2 taħt arranġamenti dwar l-

istokk f’kunsinna kuntrattat. 

10) A tibgħat 2 000 unità li diġà kienu fl-SM 2 taħt arranġamenti dwar l-istokk f’kunsinna 

kuntrattat ma’ B, lill-kumpanija E fl-SM 3 biex titqiegħed taħt arranġamenti dwar l-istokk 

f’kunsinna kuntrattat hemmhekk. 

11) A tibgħat mill-SM 1 2 000 unità lill-kumpanija D fl-SM 2 taħt arranġamenti dwar l-

istokk f’kunsinna kuntrattat. 

12) L-unitajiet kollha mibgħuta lil D jintbagħtu lura lil A fl-SM 1. 

13) A tibgħat mill-SM 1 5 000 unità lill-kumpanija F fl-SM 2 taħt arranġamenti dwar l-

istokk f’kunsinna kuntrattat. 

14) B tieħu s-sjieda ta' 8 000 unità. Korrispettiv imħallas: EUR 160 000. 

15) Ċ tieħu s-sjieda ta' 6 000 unità. Korrispettiv imħallas: EUR 120 000. 

16) A tirritorna lill-SM 1 2 000 unità ta' merkanzija li kienu ntbagħtu qabel taħt l-istokk 

f'kunsinna kuntrattat lil F. 

17) 1 000 mill-unitajiet ta' F jitqiegħdu taħt arranġamenti dwar l-istokk f’kunsinna 

kuntrattat ma' H fl-SM 2. 

18) F tieħu s-sjieda tal-2 000 unità l-oħra. Korrispettiv imħallas: EUR 40 000. 

19) A tbigħ direttament 5 000 unità mqiegħda taħt l-istokk f’kunsinna kuntrattat ta’ Ċ lil G 

fl-SM 3. Korrispettiv imħallas: EUR 100 000. 

20) A tiddeċiedi li 2 000 unità mqiegħda taħt arranġamenti dwar l-istokk f’kunsinna 

kuntrattat ma’ B se jitqiegħdu taħt l-arranġamenti dwar l-istokk f’kunsinna kuntrattat ma' 

Ċ fl-SM 2. Aktar tard matul ix-xahar ta' Frar, dawk l-istess 2 000 unità jitqiegħdu taħt 

arranġamenti dwar l-istokk f’kunsinna kuntrattat ma' H fl-SM 2. 

21) 2 000 unità oħra tal-istokk f’kunsinna kuntrattat ma’ B fl-SM 2 jintbagħtu għall-istokk 

f’kunsinna kuntrattat ma’ H fl-SM 2. 

Informazzjoni li għandha tiġi inkluża fid-dikjarazzjonijiet rikapitolattivi minn A 

Jannar 

Fid-dikjarazzjoni rikapitolattiva ppreżentata fl-SM 1 li tikkorrispondi għax-xahar ta' 

Jannar, A jenħtieġ tinkludi l-informazzjoni li ġejja: 

– In-numru ta' identifikazzjoni tal-VAT tal-kumpanija B fl-SM 2 mingħajr ebda ammont 

(dan in-numru għandu jiġi inkluż darba biss u se jkopri t-tranżazzjonijiet 1 u 3). 

– In-numru ta' identifikazzjoni tal-VAT tal-kumpanija Ċ fl-SM 2 mingħajr l-ebda 

ammont (tranżazzjoni 2). 

– In-numri ta' identifikazzjoni tal-VAT ta' B u Ċ fl-SM 2 fl-istess linja (tranżazzjoni 4).  

– In-numru ta' identifikazzjoni tal-VAT ta' B fl-SM 2 b'marka li tindika r-ritorn tal-

merkanzija, u l-ebda ammont (tranżazzjoni 5). 

– In-numru ta' identifikazzjoni tal-VAT ta' B u l-ammont ta' EUR 100 000 (tranżazzjoni 

6). 

– In-numru ta' identifikazzjoni tal-VAT proprju ta' A fl-SM 2 bl-ammont taxxabbli 

ddeterminat għall-provvista meqjusa intra-Komunitarja skont l-Artikolu 76 VD 

(tranżazzjoni 7). In-numru ta' identifikazzjoni tal-VAT ta' D m’għandux għalfejn jiġi 

inkluż għal din it-tranżazzjoni minħabba li huwa meqjus bħala provvista domestika 

minn A lil D fl-SM 2. 

Frar 

Fid-dikjarazzjoni rikapitolattiva ppreżentata fl-SM 1 li tikkorrispondi għax-xahar ta’ Frar, 

A jenħtieġ tinkludi l-informazzjoni li ġejja: 

– In-numru ta' identifikazzjoni tal-VAT tal-kumpanija B fl-SM 2 mingħajr l-ebda 

ammont (tranżazzjoni 8). 

– In-numru ta' identifikazzjoni tal-VAT tal-kumpanija Ċ fl-SM 2 mingħajr l-ebda 

ammont (tranżazzjoni 9). 

– In-numru ta' identifikazzjoni tal-VAT proprju ta' A fl-SM 2 bl-ammont taxxabbli 

ddeterminat għall-provvista meqjusa intra-Komunitarja skont l-Artikolu 76 VD 

(tranżazzjoni 10). Barra minn hekk, għal din it-tranżazzjoni, A jkollha tippreżenta 



 

41/87 

dikjarazzjoni rikapitolattiva fl-SM 2 li turi n-numru ta’ identifikazzjoni tal-VAT ta’ E 

fl-SM 3 mingħajr ma tinkludi l-ebda ammont. 

– In-numru ta' identifikazzjoni tal-VAT ta’ D fl-SM 2 mingħajr l-ebda ammont 

(tranżazzjoni 11). 

– In-numru ta' identifikazzjoni tal-VAT ta' D fl-SM 2 b'marka li tindika r-ritorn tal-

merkanzija, u l-ebda ammont (tranżazzjoni 12). 

– In-numru ta' identifikazzjoni tal-VAT ta’ F fl-SM 2 u l-ebda ammont (tranżazzjoni 13). 

– In-numru ta' identifikazzjoni tal-VAT ta' B u l-ammont ta' EUR 160 000 (tranżazzjoni 

14). 

– In-numru ta' identifikazzjoni tal-VAT ta' Ċ u l-ammont ta' EUR 120 000 (tranżazzjoni 

15). 

– In-numru ta' identifikazzjoni tal-VAT ta' F fl-SM 2 b'marka li tindika r-ritorn tal-

merkanzija, u l-ebda ammont (tranżazzjoni 16). 

– In-numru ta' identifikazzjoni tal-VAT tal-kumpaniji F u H fl-SM 2 mingħajr l-ebda 

ammont fl-istess linja (tranżazzjoni 17). 

– In-numru ta' identifikazzjoni tal-VAT tal-kumpanija F b’ammont ta' EUR 40 000 

(tranżazzjoni 18). 

– In-numru ta' identifikazzjoni tal-VAT proprju ta' A fl-SM 2 bl-ammont taxxabbli 

ddeterminat għall-provvista meqjusa intra-Komunitarja skont l-Artikolu 76 VD 

(tranżazzjoni 19). Din it-tranżazzjoni jenħtieġ li tingħaqad f'linja waħda mat-

tranżazzjoni 10 fid-dikjarazzjoni rikapitolattiva. Għalhekk, ikun hemm linja waħda biss 

fejn jintwera n-numru ta' identifikazzjoni tal-VAT ta’ A fl-SM 2 għal ammont 

taxxabbli totali ddeterminat għaż-żewġ provvisti intra-Komunitarji meqjusa skont l-

Artikolu 76 VD (tranżazzjonijiet 10 u 19). Barra minn hekk, għal din it-tranżazzjoni 

(tranżazzjoni 19), A jkollha tippreżenta dikjarazzjoni rikapitolattiva fl-SM 2 li turi n-

numru ta’ identifikazzjoni tal-VAT ta’ G u l-ammont ta’ EUR 100 000. 

– In-numru ta' identifikazzjoni tal-VAT tal-kumpaniji B u Ċ fl-SM 2 fl-istess linja, u n-

numru ta' identifikazzjoni tal-VAT tal-kumpaniji Ċ u H fl-SM 2 f'linja oħra, mingħajr 

ebda ammont (tranżazzjoni 20). 

– In-numru ta' identifikazzjoni tal-VAT tal-kumpaniji B u H fl-SM 2 fl-istess linja, 

mingħajr ebda ammont (tranżazzjoni 21). 

2.5.22. Xi tfisser il-“bidla fl-informazzjoni ppreżentata” fl-Artikolu 262(2) VD? 

B'mod ġenerali, skont l-Artikolu 17a(2)(d) u l-Artikolu 262(2) VD, meta l-merkanzija 

tintbagħat taħt arranġamenti dwar l-istokk f’kunsinna kuntrattat minn Stat Membru għal 

ieħor, il-persuna taxxabbli li tibgħat jew tittrasporta l-merkanzija (hija stess jew permezz 

ta’ parti terza f'isimha) trid tinkludi fid-dikjarazzjoni rikapitolattiva tagħha l-identità tal-

persuna taxxabbli li għaliha hija maħsuba l-merkanzija
11

 (l-akkwirent previst) u n-numru 

                                                 
11  Ara t-Taqsima 2.5.23. 

ta' identifikazzjoni tal-VAT tagħha assenjat mill-Istat Membru fejn tintbagħat jew tiġi 

ttrasportata l-merkanzija (mingħajr il-valur tal-merkanzija). Dan huwa meħtieġ mil-

leġiżlazzjoni fir-rigward ta' kull trasferiment (trasport ta' merkanzija) li jsir minn fornitur 

għal akkwirent maħsub. 

Dik ir-referenza msemmija hawn fuq fid-dikjarazzjoni rikapitolattiva tipprovdi l-

informazzjoni li ġejja lill-Istati Membri involuti: 

(i) Il-fatt li sar trasferiment (trasport) ta' merkanzija li tappartjeni għall-

persuna taxxabbli li tippreżenta d-dikjarazzjoni rikapitolattiva tagħha (jew 

minn parti terza f'isimha) minn Stat Membru għal ieħor u li, għalhekk, 

hemm merkanzija fiżikament preżenti fit-territorju ta' dan l-Istat Membru 

tal-aħħar;  

(ii) Il-fatt li dik il-merkanzija tinħażen fl-Istat Membru tal-wasla għad-

dispożizzjoni tal-persuna taxxabbli, u l-fatt li aktarx li se tinxtara mit-tali 

persuna, li n-numru ta’ identifikazzjoni tal-VAT tagħha huwa msemmi fid-

dikjarazzjoni rikapitolattiva; 

(iii) il-fatt li l-ebda valur ma huwa msemmi fid-dikjarazzjoni rikapitolattiva 

jindika li l-merkanzija ntbagħtet taħt arranġamenti dwar l-istokk f’kunsinna 

kuntrattat u, għalhekk, ma tikkostitwixxix provvista intra-Komunitarja 

“normali”. 

Minbarra l-informazzjoni li għandha tiġi pprovduta fid-dikjarazzjoni rikapitolattiva għas-

sitwazzjonijiet tal-istokk f’kunsinna kuntrattat “normali”, huwa impost ukoll fuq il-

fornitur li fid-dikjarazzjoni rikapitolattiva tiġi ppreżentata informazzjoni dwar “kull bidla 

fl-informazzjoni ppreżentata” (l-Artikolu 262(2) VD). 

Barra minn hekk mhuwiex stipulat fit-test legali xi tkopri din il-kundizzjoni. Fit-teorija, u 

jekk jittieħed approċċ strett, numru ta' sitwazzjonijiet li jistgħu jseħħu wara li l-merkanzija 

tkun intbagħtet taħt arranġamenti dwar l-istokk f’kunsinna kuntrattat lil Stat Membru 

ieħor, tista' titqies bħala bidla bħal din peress li l-informazzjoni inizjali ppreżentata (li 

tinkludi t-tliet elementi msemmija aktar ’il fuq) ma tibqax preċiża.  

Ħarsa ġenerali lejn dawk is-sitwazzjonijiet: 

– Każijiet ta' merkanzija użata mill-akkwirent maħsub, ta’ sostituzzjoni tal-akkwirent 

maħsub, ta’ merkanzija mibjugħa domestikament lil klijent li mhuwiex l-akkwirent 

maħsub. F’dawn il-każijiet kollha tista’ titqies bħala li seħħet “bidla fl-informazzjoni 

ppreżentata”, minħabba li l-merkanzija ma tibqax għad-dispożizzjoni tal-persuna 

taxxabbli, u lanqas mhuwa probabbli li se tiġi akkwistata mit-tali persuna, li n-numru 

ta’ identifikazzjoni tal-VAT tagħha kien imsemmi inizjalment fid-dikjarazzjoni 

rikapitolattiva (ara l-punt (ii) aktar ’il fuq)
12

. 

– Każijiet ta' ritorn ta' merkanzija lill-fornitur, ta' merkanzija mibjugħa lil klijent fi Stat 

Membru ieħor, ta' merkanzija esportata barra l-UE u ta' telf jew ta’ qerda tal-

merkanzija. F'dawn il-każijiet, “bidla fl-informazzjoni ppreżentata” tista' titqies li 

seħħet minħabba li l-merkanzija ma tibqax fiżikament preżenti fit-territorju tal-Istat 

                                                 
12  B'mod partikolari, għall-merkanzija użata mill-akkwirent intenzjonat, din diġà tkun inkisbet minnu u, 

għalhekk, ma tibqax taħt l-arranġamenti dwar l-istokk f’kunsinna kuntrattat. 

Membru li fih intbagħtet jew ġiet ittrasportata inizjalment (ara l-punt (i) aktar ’il fuq). 

Barra minn hekk, f'dan il-każ ukoll, il-merkanzija ma tibqax għad-dispożizzjoni tal-

persuna taxxabbli, u lanqas ma jkun probabbli li se tiġi akkwistata mit-tali persuna, li n-

numru ta' identifikazzjoni tal-VAT tagħha inizjalment kien imsemmi fid-dikjarazzjoni 

rikapitolattiva (ara l-punt (ii) aktar ’il fuq). 

Għall-biċċa l-kbira tas-sitwazzjonijiet imsemmija hawn fuq, is-simplifikazzjoni tal-istokk 

f’kunsinna kuntrattat ma tibqax tapplika (l-Artikolu 17a(7) VD) u jseħħu provvista (fil-każ 

ta' merkanzija użata mill-akkwirent intenzjonat) jew trasferiment (skont it-tifsira tal-

Artikolu 17 VD). Iż-żewġ sitwazzjonijiet jikkostitwixxu provvista intra-Komunitarja 

magħmula mill-fornitur fl-ewwel Stat Membru u akkwist intra-Komunitarju fl-Istat 

Membru tal-istokk inizjali. Din il-provvista trid tissemma fid-dikjarazzjoni rikapitolattiva 

tal-fornitur (abbażi tal-Artikolu 262(1)(a) VD), li tiżgura s-segwitu tal-merkanzija. 

B'riżultat ta' dan, kunsiderazzjoni ta’ dawn is-sitwazzjonijiet bħala “bidla fl-informazzjoni 

ppreżentata” tkun duplikattiva, toħloq konfużjoni u ta' piż kbir għan-negozji peress li din 

tkun twassal għal darb'oħra għal referenza oħra fid-dikjarazzjoni rikapitolattiva (abbażi 

tal-Artikolu 262(2) VD). 

Madankollu, hemm żewġ sitwazzjonijiet imsemmija hawn fuq li fihom is-simplifikazzjoni 

tal-istokk f’kunsinna kuntrattat tibqa’ tapplika (sakemm ċerti kundizzjonijiet jiġu 

ssodisfati) u li, għalhekk, ma jwasslux għal referenza ġdida fid-dikjarazzjoni 

rikapitolattiva abbażi tal-Artikolu 262(1)(a) VD: is-sostituzzjoni tal-akkwirent maħsub u r-

ritorn tal-merkanzija.  

Għalhekk, jidher li l-“bidla fl-informazzjoni ppreżentata” msemmija fl-Artikolu 262(2) 

VD jenħtieġ li tkun limitata għal dawk iż-żewġ sitwazzjonijiet peress li referenza ġdida 

fid-dikjarazzjoni rikapitolattiva hija pertinenti sabiex jiġu żgurati s-segwitu fiżiku tal-

merkanzija u l-identifikazzjoni xierqa tal-persuna taxxabbli li għandha s-setgħa li toħroġ 

il-merkanzija mill-istokk. Minn perspettiva legali, din l-interpretazzjoni hija allinjata mal-

Artikolu 17a(2)(d) VD li jistipula li r-referenza fid-dikjarazzjoni rikapitolattiva hija 

kundizzjoni għas-simplifikazzjoni tal-istokk f’kunsinna kuntrattat. Barra minn hekk, din l-

interpretazzjoni hija allinjata mal-objettiv tar-regoli u twassal għal piż ħafna aktar baxx 

għan-negozji minn dak li jirriżulta minn interpretazzjoni stretta. 

2.5.23. X'għandu jinftiehem bħala l-“identità” tal-akkwirent maħsub fl-Artikolu 

17a(2)(d) VD? 

Waħda mill-kundizzjonijiet fl-Artikolu 17a(2)(d) VD għall-applikazzjoni tas-

simplifikazzjoni tal-istokk f’kunsinna kuntrattat hija l-obbligu għall-fornitur li jinkludi fid-

dikjarazzjoni rikapitolattiva l-identità tal-akkwirent maħsub u n-numru ta' identifikazzjoni 

tal-VAT tal-akkwirent maħsub assenjat mill-Istat Membru li lilu tintbagħat jew tiġi 

ttrasportata l-merkanzija. 

F'termini prattiċi, fid-dikjarazzjoni rikapitolattiva biss jista' jissemma n-numru ta' 

identifikazzjoni tal-VAT tal-akkwirent maħsub. Għalhekk il-kwistjoni hija dwar kif 

għandu jiġi ssodisfat ir-rekwiżit fl-Artikolu 17a(2)(d) VD biex tiġi inkluża l-identità tal-

akkwirent previst fid-dikjarazzjoni rikapitolattiva. 

L-identifikazzjoni ta' persuna taxxabbli li tuża numru ta' identifikazzjoni tal-VAT 

individwali fil-prattika tfisser li kull numru jiġi assenjat lil persuna taxxabbli konkreta 

waħda. L-Istati Membri huma obbligati jaħżnu f'sistema elettronika data dwar l-identità, l-

attività, il-forma ġuridika u l-indirizz ta' persuna li lilha jkun inħareġ numru ta' 

identifikazzjoni tal-VAT (l-Artikolu 17(1)(b) tar-Regolament tal-Kunsill (UE) Nru 

904/2010 tas-7 ta' Ottubru 2010 dwar il-kooperazzjoni amministrattiva u l-ġlieda kontra l-

frodi fil-qasam tat-taxxa fuq il-valur miżjud). 

Fi kliem ieħor, l-identità ta' persuna taxxabbli u n-numru ta' identifikazzjoni tal-VAT 

tagħha huma marbuta mill-qrib (u bħala regola huma inseparabbli) fis-sistema. 

Għalhekk, ir-rekwiżit li tiġi inkluża l-identità tal-akkwirent maħsub jenħtieġ li jitqies 

bħala ssodisfat meta n-numru ta' identifikazzjoni tal-VAT ta' dak l-akkwirent maħsub 

jissemma fid-dikjarazzjoni rikapitolattiva. Dan huwa kkonfermat bit-test tal-Artikolu 

262(2) VD li jirreferi biss għan-numru ta' identifikazzjoni tal-VAT tal-akkwirent maħsub, 

mingħajr ebda referenza għall-identità tiegħu. 

2.5.24. Ġew previsti miżuri tranżitorji għat-trasporti li jibdew qabel u jaslu wara d-dħul 

fis-seħħ tas-simplifikazzjoni tal-istokk f’kunsinna kuntrattat? 

Id-dispożizzjonijiet legali ma jipprevedu l-ebda miżura tranżitorja fir-rigward tat-trasporti 

ta' merkanzija li jkunu jibdew qabel l-1 ta' Jannar 2020 u jintemmu wara dik id-data (dħul 

fis-seħħ tas-simplifikazzjoni tal-istokk f’kunsinna kuntrattat). Madankollu, huwa 

neċessarju li jiġi żgurat approċċ uniformi f'dawn is-sitwazzjonijiet. F'dan ir-rigward, 

peress li r-regoli dwar is-simplifikazzjoni tal-istokk f’kunsinna kuntrattat, u d-definizzjoni 

tal-arranġamenti dwar l-istokk f’kunsinna kuntrattat fihom, iqisu l-fatt li “[l-]merkanzija 

tintbagħat jew tiġi ttrasportata… lejn Stat Membru ieħor” (l-Artikolu 17a(2)(a) VD) jidher 

li jenħtieġ li japplikaw ir-regoli li ġejjin: 

– jekk it-trasport jibda qabel l-1 ta' Jannar 2020, is-simplifikazzjoni tal-istokk f’kunsinna 

kuntrattat introdotta bl-Artikolu 17a VD ma tistax tiġi applikata, anki meta l-wasla tal-

merkanzija fl-Istat Membru tad-destinazzjoni sseħħ wara dik id-data; 

– fil-każ li t-trasport jibda fl-1 ta' Jannar 2020 jew wara, japplikaw ir-regoli l-ġodda dwar 

is-simplifikazzjoni tal-istokk f’kunsinna kuntrattat. Jekk tapplika s-simplifikazzjoni, id-

dikjarazzjoni rikapitolattiva għall-perjodu ta' dikjarazzjoni li jinkludi d-data tal-bidu 

tat-trasport, għandha timtela kif xieraq. 

2.5.25. Fornitur mhux stabbilit fl-UE jista' juża s-simplifikazzjoni tal-istokk f’kunsinna 

kuntrattat? L-“eżenzjoni CP42” hija applikabbli għal importazzjoni ta' 

merkanzija li sussegwentement tiġi soġġetta għal arranġamenti dwar l-istokk 

f’kunsinna kuntrattat? 

Għall-finijiet tas-simplifikazzjoni tal-istokk f’kunsinna kuntrattat, il-fornitur ma jistax 

ikun stabbilixxa n-negozju tiegħu, u lanqas ma jista' jkollu stabbiliment fiss, fl-Istat 

Membru fejn tiġi ttrasportata jew tintbagħat il-merkanzija. Barra minn hekk, ma hemm l-

ebda kundizzjoni oħra rigward l-istabbiliment tal-fornitur, li jista' jiġi stabbilit fi Stat 

Membru ieħor jew mod ieħor. 

Tista' titqajjem il-kwistjoni dwar jekk l-eżenzjoni stabbilita fl-Artikolu 143, il-paragrafi 

(1)(d) u (2) VD (l-hekk imsejħa “eżenzjoni CP42” fuq l-importazzjoni) tkunx applikabbli 

fil-każ li l-importazzjoni tkun segwita minn trasport tal-istokk f’kunsinna kuntrattat. It-

tweġiba hija li peress li fiż-żmien tal-importazzjoni jkun għad m'hemmx ċertezza dwar xi 

provvista lil xi akkwirent, l-eżenzjoni CP42 ma tistax tiġi applikata. Għalhekk, din tista' 

tkun sitwazzjoni li fiha l-persuna taxxabbli li tkun qed tmexxi l-merkanzija tippreferi li ma 

tapplikax is-simplifikazzjoni tal-istokk f’kunsinna kuntrattat sabiex ma titlifx l-eżenzjoni 

fuq l-importazzjoni (abbażi tal-Artikolu 143(1)(d) VD). 

2.5.26. L-identità tal-akkwirent ippjanat - kif trid tkun magħrufa l-identità mill-fornitur? 

Il-kuntratt tal-bejgħ huwa biżżejjed? 

Ma hemm l-ebda regola speċifika fid-Direttiva tal-VAT dwar dan iżda l-kuntratt bejn il-

fornitur u l-akkwirent maħsub li huwa l-bażi għat-tranżazzjoni tal-istokk f’kunsinna 

kuntrattat jenħtieġ li jkun biżżejjed f'dan ir-rigward. Mhux biss l-identità tal-akkwirent 

maħsub trid tkun magħrufa mill-fornitur iżda anki n-numru ta' identifikazzjoni tal-VAT 

assenjat lil dak l-akkwirent maħsub mill-Istat Membru li fih tiġi ttrasportata l-merkanzija. 

Il-fornitur irid isemmi n-numru ta' identifikazzjoni tal-VAT tal-akkwirent previst fid-

dikjarazzjoni rikapitolattiva tiegħu sottomessa għall-perjodu tat-trasport tal-merkanzija. 

2.5.27. Xi tfisser “ftehim” fl-Artikolu 17a(2)(a) VD? Dan dejjem huwa kuntratt tal-

bejgħ? 

Id-Direttiva tal-VAT ma tistipulax jew ma tippreskrivix it-tip ta' ftehim li jrid ikun jeżisti 

bejn il-fornitur u l-akkwirent maħsub. Madankollu, huwa raġonevoli li wieħed jassumi li 

meta jkun jeżisti kuntratt bejn iż-żewġ partijiet li skont dan l-akkwirent maħsub ikun 

awtorizzat jieħu merkanzija ta' ċertu tip barra mill-istokk bil-ħlas ta' ċertu prezz (u b'hekk 

jakkwista s-sjieda ta' dik il-merkanzija), imbagħad il-kundizzjoni fl-Artikolu 17a(2)(a) VD 

relatata ma' “ftehim eżistenti bejn iż-żewġ persuni taxxabbli” tkun issodisfata. 

2.5.28. Il-kundizzjonijiet għall-arranġamenti dwar l-istokk f’kunsinna kuntrattat huma 

ssodisfati jekk il-merkanzija li trid tintbagħat lill-akkwirent maħsub tkun trid 

titqassam l-ewwel minn parti terza fil-maħżen? 

Xejn ma huwa stipulat f'dan il-punt fid-Direttiva tal-VAT; għalhekk, mhuwiex eskluż li 

f'dan il-każ jistgħu jiġu sodisfatti l-kundizzjonijiet għas-simplifikazzjoni tal-istokk 

f’kunsinna kuntrattat. 

2.5.29. X'inhu u x'm'għandux jitqies bħala maħżen għall-finijiet tas-simplifikazzjoni għal 

arranġamenti dwar l-istokk f’kunsinna kuntrattat? 

Jidher raġonevoli li wieħed jassumi li l-arranġamenti dwar l-istokk f’kunsinna kuntrattat, 

bħala regola, jinvolvu maħżen fl-Istat Membru tal-wasla fejn il-merkanzija tkun tqiegħdet 

u tista’ tintuża mill-akkwirent maħsub. L-Artikolu 54a(1)(c) IR jimponi espliċitament fuq 

il-fornitur l-obbligu li jsemmi l-indirizz tal-maħżen u d-data tal-wasla tal-merkanzija f'dak 

il-maħżen. Referenza simili tinsab fl-Artikolu 54a(2)(c) IR fir-rigward tar-reġistru tal-

akkwirent maħsub. 

B'kuntrast ma' dan, l-eżistenza ta' maħżen mhijiex imsemmija fl-Artikolu 17a(2) VD bħala 

kundizzjoni sabiex tkun tapplika s-simplifikazzjoni tal-istokk f’kunsinna kuntrattat. 

Għalhekk tista' titqajjem il-mistoqsija dwar jekk maħżen, fis-sens normali tiegħu ta' “post 

ta' ħażna tal-merkanzija”, huwiex tabilħaqq meħtieġ jew jekk jeżistux possibiltajiet oħra 

(eż. merkanzija miżmuma fi trakk li titmexxa bejn akkwirenti maħsuba, jew anki bagalja 

meta l-merkanzija li hija l-oġġett tal-arranġamenti dwar l-istokk f’kunsinna kuntrattat tkun 

tinvolvi oġġetti żgħar ħafna) f'dan ir-rigward.  

Skont is-servizzi tal-Kummissjoni, huwa possibbli li, f'dawn il-każijiet, ikun hemm biss 

sitwazzjoni ta' forniment “dirett” min-naħa tal-fornitur lill-akkwirent. Għal dik ir-raġuni, 

sabiex tkun tista' tiġi applikata s-simplifikazzjoni fl-Artikolu 17a VD, f'dawn il-każijiet il-

partijiet involuti jenħtieġ li jkunu kapaċi juru, għas-sodisfazzjon tal-awtoritajiet tat-taxxa, 

li s-sitwazzjoni speċjali (pereżempju l-istokk f’kunsinna kuntrattat permezz ta' trakk) 

tikkostitwixxi tabilħaqq arranġamenti dwar l-istokk f’kunsinna kuntrattat skont it-tifsira 

tal-Artikolu 17a(2) VD. Dan ifisser, fost l-oħrajn, li jridu jagħtu prova li l-fornitur jibqa' 

sid il-merkanzija u li jeżisti ftehim bejn dak il-fornitur u l-akkwirent maħsub skont liema 

dan tal-aħħar ikollu s-setgħa li juża l-merkanzija fi stadju aktar tard. Barra minn hekk, 

f'dawn il-każijiet ikun meħtieġ li r-reġistri tal-fornitur u l-akkwirent maħsub jirriflettu 

kontinwament (f’ħin reali) fejn tkun tinsab il-merkanzija fi kwalunkwe ħin partikolari, 

sabiex ikun jista' jsir kontroll xieraq mill-awtoritajiet tat-taxxa. 

2.5.30. Ir-reġistru/i jista’/jistgħu jinżamm(u) minn parti terza (bħal maniġer tal-maħżen) 

f'isem il-fornitur u/jew l-akkwirent maħsub? 

Parti terza tista' żżomm ir-reġistru, iżda l-persuni taxxabbli rilevanti, il-fornitur u l-

akkwirent maħsub, jibqgħu responsabbli biex jissodisfaw dan l-obbligu (ħlief, sa fejn ikun 

ikkonċernat l-akkwirent maħsub, għall-elementi msemmija fl-Artikolu 54a(2)(c), (e) u (f) 

IR, fejn jiġu ssodisfati l-kundizzjonijiet stipulati fit-tieni subparagrafu tal-Artikolu 54a(2)). 

2.5.31. Fil-każ ta' trasport li jibda fix-xahar 1 u li jintemm fix-xahar 2, x'inhu l-perjodu 

rilevanti għall-finijiet tad-dikjarazzjoni rikapitolattiva? 

B'mod simili għal dak li ġie ddikjarat fit-Taqsima 2.5.24. fir-rigward tal-miżuri tranżitorji, 

id-data rilevanti hawnhekk hija d-data tal-bidu tat-trasport. Għalhekk, in-numru ta' 

identifikazzjoni tal-VAT tal-akkwirent maħsub se jkollu jkun rifless mill-fornitur fid-

dikjarazzjoni rikapitolattiva tax-xahar 1. 

3. IT-TRANŻAZZJONIJIET F’KATINA 

3.1. Dispożizzjoni rilevanti 

L-Artikolu 36a VD. 

3.2. Sfond 

It-tranżazzjonijiet f’katina fit-tifsira tal-Artikolu 36a VD jirreferu għal provvisti suċċessivi 

tal-istess merkanzija (li jfisser li jkun hemm żewġ provvisti konsekuttivi jew aktar) meta l-

merkanzija fornuta tkun soġġetta għal trasport intra-Komunitarju wieħed bejn żewġ Stati 

Membri. 

Il-Qorti tal-Ġustizzja tal-Unjoni Ewropea (QĠUE) konsistentement iddikjarat li, f'dawn is-

sitwazzjonijiet, it-trasport intra-Komunitarju tal-merkanzija jista' jiġi attribwit biss għal 

waħda mill-provvisti fil-katina, li jkollha l-possibbiltà li tibbenefika mill-eżenzjoni fl-

Artikolu 138 VD għal provvisti intra-Komunitarji
13

. 

Madankollu, id-Direttiva tal-VAT, fil-formulazzjoni tagħha qabel l-1 ta' Jannar 2020, ma 

kienet tipprovdi għall-ebda regola konkreta għall-allokazzjoni tat-trasport intra-

Komunitarju tal-merkanzija. Il-ġurisprudenza tal-QĠUE pprovdiet xi gwida, iżda fi 

kwalunkwe każ kellha ssir valutazzjoni ġenerali taċ-ċirkostanzi speċifiċi kollha f'kull każ 

partikolari. 

Għalhekk, ma kienet applikabbli l-ebda regola ġenerali għal dawn is-sitwazzjonijiet u l-

valutazzjoni dwar kif il-provvista intra-Komunitarja tal-merkanzija tista’ tiġi attribwita 

għal tranżazzjoni konkreta fi ħdan il-katina kellha ssir fuq bażi ta' każ b'każ. Dik is-

sitwazzjoni tista' twassal għal approċċi differenti fost l-Istati Membri, li jwasslu għal 

sitwazzjonijiet ta' tassazzjoni doppja jew nontassazzjoni, li jċaħħdu lill-operaturi miċ-

ċertezza tad-dritt. 

Id-dispożizzjoni l-ġdida fl-Artikolu 36a VD tindirizza din il-kwistjoni, u tistipula regoli 

sabiex tattribwixxi t-trasport intra-Komunitarju tal-merkanzija għal provvista konkreta fi 

ħdan katina ta' tranżazzjonijiet. 

3.3. X’tagħmel id-dispożizzjoni? 

Id-Direttiva tal-Kunsill (UE) 2018/1910 introduċiet Artikolu 36a ġdid fid-Direttiva tal-

VAT. Dan l-Artikolu jindirizza l-kwistjoni ta' liema hi l-provvista li għaliha għandu jiġi 

attribwit it-trasport intra-Komunitarju jew id-dispaċċ tal-merkanzija meta sseħħ 

tranżazzjoni f’katina, jiġifieri, liema provvista għandha titqies bħala l-provvista intra-

Komunitarja. 

Sabiex ikun japplika l-Artikolu 36a VD, iridu jiġu ssodisfati l-kundizzjonijiet li ġejjin: 

- Il-merkanzija trid tiġi fornuta suċċessivament. Għalhekk, jeħtieġ li mill-inqas tliet 

persuni jkunu involuti fit-tranżazzjoni f’katina. 

- Il-merkanzija trid tintbagħat jew tiġi ttrasportata minn Stat Membru għal Stat 

Membru ieħor. B'riżultat ta' dan, it-tranżazzjonijiet f’katina li jinvolvu l-

                                                 
13  Dan ġie ddikjarat l-ewwel mill-QĠUE fis-sentenza tagħha tas-6 ta' April 2006 fil-Kawża C-245/04, 

Emag Handel Eder. 

importazzjonijiet u l-esportazzjonijiet, jew li jinvolvu biss provvisti fit-territorju ta' 

Stat Membru, mhumiex koperti mid-dispożizzjoni. 

- Il-merkanzija trid tiġi ttrasportata jew tintbagħat direttament mill-ewwel fornitur 

lill-aħħar klijent fil-katina. 

Jekk dawn il-kundizzjonijiet jiġu ssodisfati, l-Artikolu 36a(1) VD jistabbilixxi r-regola 

ġenerali: Id-dispaċċ jew it-trasport tal-merkanzija huwa attribwit għall-provvista li saret 

lill-operatur intermedjarju. 

Madankollu, l-Artikolu 36a(2) VD jipprovdi l-possibilità ta' deroga mir-regola ġenerali. 

Dan ikun il-każ meta l-operatur intermedjarju jikkomunika lill-fornitur tiegħu n-numru ta' 

identifikazzjoni tal-VAT tiegħu maħruġ mill-Istat Membru li minnu tintbagħat jew tiġi 

ttrasportata l-merkanzija. F'dan il-każ, id-dispaċċ jew it-trasport tal-merkanzija huwa 

attribwit għall-provvista li saret mill-operatur intermedjarju. 

L-operatur intermedjarju huwa ddefinit fl-Artikolu 36a(3) VD. Dan huwa l-fornitur fil-

katina li mhuwiex l-ewwel fornitur, li jibgħat jew jittrasporta l-merkanzija, huwa stess jew 

minn parti terza f'ismu. Sabiex jagħti prova tal-istatus tiegħu ta' operatur intermedjarju, 

huwa jrid iżomm evidenza li huwa ttrasporta l-merkanzija f'ismu jew li organizza t-

trasport tal-merkanzija ma' parti terza li taġixxi f'ismu. 

3.4. Xenarji differenti - eżempji 

3.4.1. Eżempju 1 – każ sempliċi ta' tranżazzjoni f’katina 

A B C

MS 1 MS 2

       

Hawnhekk għandna provvisti konsekuttivi ta' merkanzija minn A lil B u minn B lil Ċ, fejn 

il-merkanzija tiġi ttrasportata darba biss, minn A fl-SM 1 għal Ċ fl-SM 2. Il-problema 

f'dan il-każ hija d-determinazzjoni ta’ jekk it-trasport intra-Komunitarju għandux jiġi 

attribwit għall-provvista minn A lil B jew għall-provvista minn B lil Ċ. 

Madankollu, hemm każijiet aktar kumplessi, li jistgħu saħansitra jinvolvu diversi trasporti 

tal-merkanzija fl-UE. F'dawn is-sitwazzjonijiet, huwa importanti li jiġi analizzat liema 

tranżazzjonijiet jaqgħu fil-kamp ta’ applikazzjoni tal-miżura stabbilita mill-Artikolu 

36a(1) VD u li mhumiex koperti u, għalhekk, iridu jitqiesu separatament. Għalhekk, l-

ewwel ħaġa li għandha ssir hija li tiġi delimitata t-tranżazzjoni f’katina. 

3.4.2. Eżempju 2 – sitwazzjoni aktar kumplessa li tinvolvi trasporti differenti 

 

 

F'dan l-eżempju hemm tliet trasporti differenti: minn A lil B, minn B lil E u minn E lil F. 

Wieħed jassumi mhux biss li t-trasporti jsiru suċċessivament iżda wkoll li jkun hemm 

waqfa ċara bejniethom sabiex ikun impossibbli li jitqiesu bħala trasport wieħed. F'dak il-

każ il-provvista minn A lil B u l-provvista minn E lil F jaqgħu barra mill-kamp ta’ 

applikazzjoni tal-miżura implimentata għal tranżazzjonijiet f’katina, peress li ma 

jissodisfawx il-kundizzjonijiet stabbiliti fl-Artikolu 36a(1) VD, b'mod partikolari t-trasport 

dirett mill-ewwel fornitur lill-aħħar klijent f'katina li tinkludi provvisti suċċessivi tal-istess 

merkanzija. Għalhekk, il-provvisti bejn A u B, u bejn E u F huma provvisti “normali” 

intra-Komunitarji. 

Għall-kuntrarju, it-tranżazzjonijiet bejn B, Ċ, D u E huma parti minn tranżazzjoni f’katina: 

il-merkanzija tiġi fornuta suċċessivament bejn dawn l-erba' partijiet, il-merkanzija 

tintbagħat jew tiġi ttrasportata minn Stat Membru wieħed (SM 2) lil Stat Membru ieħor 

(SM 5) u l-merkanzija tiġi ttrasportata direttament mill-ewwel fornitur (B) lill-aħħar 

klijent (E) fil-katina.  

Għalhekk, dawn it-tliet tranżazzjonijiet bejn dawn l-erba' partijiet iridu jiġu kkunsidrati 

biex jiġi assenjat it-trasport lil waħda minnhom biss. 

3.5. L-assenjament tat-trasport lil waħda mill-provvisti fil-katina – spjegazzjonijiet 

għall-eżempji 1 u 2 

L-Artikolu 36a(1) VD jistabbilixxi r-regola ġenerali. It-trasport jiġi attribwit biss lill-

provvista magħmula lill-“operatur intermedjarju”.  

Minn din ir-regola tista’ tinħareġ l-ewwel konklużjoni, jiġifieri li t-trasport jew id-dispaċċ 

jista’ jiġi attribwit għal provvista waħda biss. Għalhekk, il-provvisti l-oħra fil-katina 

jsegwu r-regoli dwar il-provvisti ta' merkanzija mingħajr trasport u jikkwalifikaw bħala 

provvisti domestiċi, jew fl-Istat Membru tat-tluq tal-merkanzija jew fl-Istat Membru tal-

wasla tal-merkanzija. 

It-tieni konklużjoni li tista' tinħareġ mir-regola hija li sabiex it-trasport jew id-dispaċċ tal-

merkanzija jiġi attribwit għal provvista waħda huwa meħtieġ li jkun identifikat “operatur 

intermedjarju”, skont id-definizzjoni msemmija fit-Taqsima 3.3 aktar ’il fuq. 

Ta' min jinnota li l-kamp ta’ applikazzjoni tar-regoli fl-Artikolu 36a VD huwa limitat biex 

jiċċara għal liema tranżazzjoni f’katina huwa assenjat it-trasport. Dawn ir-regoli 

m'għandhom l-ebda impatt fuq l-obbligazzjoni għat-taxxa, li hija ddeterminata skont ir-

regoli ġenerali.  

3.5.1. L-attribuzzjoni tat-trasport fl-eżempju 1 

F'din is-sitwazzjoni, se nikkunsidraw li l-operatur intermedjarju huwa B. Dan ifisser li B 

jibgħat jew jittrasporta l-merkanzija mill-SM 1 lill-SM 2, huwa stess (f'ismu u mhux 

f'isem parti oħra tal-katina) jew minn parti terza f'ismu. 

Ir-regola ġenerali fl-Artikolu 36a(1) VD hija li d-dispaċċ jew it-trasport tal-merkanzija 

għandu jkun attribwit biss għall-provvista li ssir lill-operatur intermedjarju. Għalhekk, il-

provvista intra-Komunitarja tal-merkanzija tkun il-provvista minn A lil B. F'dik is-

sitwazzjoni, B irid jipprovdi lil A bin-numru ta' identifikazzjoni tal-VAT maħruġ lilu minn 

Stat Membru li mhuwiex l-SM 1 sabiex il-provvista li ssir minn A tkun tista' tibbenefika 

mill-eżenzjoni fl-Artikolu 138 VD. B tagħmel akkwist intra-Komunitarju tal-merkanzija 

fl-SM 2. Il-provvista minn B lil Ċ tkun provvista domestika fl-SM 2 u B tkun responsabbli 

fl-SM 2 għall-VAT imposta fuq dik il-provvista
14

. B ikollha tiġi rreġistrata fl-SM 2 u 

tippreżenta dikjarazzjoni tal-VAT f'dak l-Istat Membru. 

Madankollu, kif naraw fl-eżempju 1, B hija stabbilita fl-SM 1. X'aktarx li nħarġilha numru 

ta' identifikazzjoni tal-VAT mill-SM 1 u, jekk dan ikun il-każ, tista' tagħżel li tipprovdi lil 

A b'dak in-numru ta' identifikazzjoni minflok in-numru ta' identifikazzjoni tal-VAT 

maħruġ lilha minn Stat Membru li mhuwiex l-SM 1. F'dak il-każ, minflok ir-regola 

ġenerali fl-Artikolu 36a(1) VD, ir-regola applikabbli tkun dik fl-Artikolu 36a(2) VD. 

Għalhekk, id-dispaċċ jew it-trasport tal-merkanzija jkun attribwit mhux għall-provvista 

magħmula lil B, iżda għall-provvista magħmula minn B. 

F'dak il-każ, A tagħmel provvista domestika lil B fl-SM 1. B tagħmel fl-SM 1 provvista 

intra-Komunitarja tal-merkanzija lil Ċ. Ċ tagħmel akkwist intra-Komunitarju tal-

merkanzija fl-SM 2. Għalhekk, B m'għandhiex għalfejn tiġi identifikata fl-SM 2, u lanqas 

m'għandha bżonn tippreżenta xi dikjarazzjoni tal-VAT f'dak l-Istat Membru. 

3.5.2. L-attribuzzjoni tat-trasport fl-eżempju 2 

Kif spjegat qabel, f'dak l-eżempju biss il-provvisti bejn B, Ċ, D u E kienu parti mit-

tranżazzjoni f’katina.  

                                                 
14  Sakemm l-SM 2 ma jkunx uża l-għażla fl-Artikolu 194 VD. Jekk dan ikun il-każ, Ċ tkun responsabbli 

għall-VAT taħt il-mekkaniżmu tar-reverse charge.  

a) L-ewwel fornitur fil-katina li qed jorganizza d-dispaċċ jew it-trasport
15

 

Id-dispożizzjoni legali teskludi espliċitament lill-ewwel fornitur mill-kunċett ta' operatur 

intermedjarju. Konsegwentement, tali sitwazzjonijiet huma esklużi mill-kamp ta' 

applikazzjoni tar-regola stipulata fl-Artikolu 36a VD. 

F'dak ir-rigward, wieħed jenħtieġ li jżomm f'moħħu li l-ewwel fornitur jipparteċipa biss fi 

tranżazzjoni waħda fi ħdan it-tranżazzjoni f’katina, il-provvista li jagħmel hu. Għalhekk, 

jekk l-ewwel fornitur ikun dak li jorganizza d-dispaċċ jew it-trasport tal-merkanzija, it-

trasport jew id-dispaċċ jista' jiġi attribwit biss għat-tranżazzjoni li fiha huwa jintervjeni, il-

provvista magħmula minnu. Dik it-tranżazzjoni mbagħad tkun il-provvista intra-

Komunitarja tal-merkanzija, eżenti skont l-Artikolu 138 VD jekk ikunu ssodisfati l-

kundizzjonijiet stabbiliti f'dak l-Artikolu.  

Fl-iskema stabbilita fl-eżempju 2, it-tranżazzjoni f’katina tinvolvi trasport ta' merkanzija 

mill-SM 2 għall-SM 5 direttament minn B għal E u tinkludi l-provvisti bejn B, Ċ, D u E, u 

għalhekk B hija l-ewwel fornitur fil-katina. Għalhekk, jekk B torganizza t-trasport jew id-

dispaċċ tal-merkanzija, dak it-trasport jiġi attribwit għall-provvista magħmula minn B lil 

Ċ, li jwassal għal provvista intra-Komunitarja tal-merkanzija minn B fl-SM 2 eżenti mill-

VAT (jekk il-kundizzjonijiet fl-Artikolu 138 VD ikunu ssodisfati) u akkwist intra-

Komunitarju minn Ċ taxxabbli fl-SM 5. Il-provvisti minn Ċ lil D u minn D lil E f'dak il-

każ ikunu tranżazzjonijiet domestiċi fl-SM 5. 

Kif indikat hawn fuq, il-provvista ta' merkanzija minn A lil B, li tagħti lok għal trasport 

speċifiku mill-SM 1 lill-SM 2 direttament minn A lil B, hija eskluża mit-tranżazzjoni 

f’katina. Il-provvista minn A lil B hija, fiha nnifisha, provvista intra-Komunitarja ta' 

merkanzija fl-SM 1 eżenti mill-VAT (jekk ikunu ssodisfati l-kundizzjonijiet fl-Artikolu 

138 VD), li twassal għal akkwist intra-Komunitarju minn B taxxabbli fl-SM 2. 

b) L-aħħar klijent fil-katina li qed jorganizza d-dispaċċ jew it-trasport 

Lanqas l-aħħar klijent fil-katina ma jista’ jkun l-operatur intermedjarju. Dan għaliex qatt 

ma jista' jissodisfa l-kundizzjoni li jkun “fornitur fil-katina” kif imsemmi fl-Artikolu 

36a(3) VD. Konsegwentement, is-sitwazzjonijiet li fihom l-aħħar klijent fil-katina jkun 

qed jorganizza t-trasport huma esklużi mill-kamp ta' applikazzjoni tar-regola stipulata fl-

Artikolu 36a VD. 

L-aħħar klijent jipparteċipa biss fi tranżazzjoni waħda fi ħdan il-katina, il-provvista li tkun 

saret lilu. Għalhekk, jekk huwa jorganizza d-dispaċċ jew it-trasport tal-merkanzija, tali 

dispaċċ jew trasport jista' jiġi attribwit biss għal dik it-tranżazzjoni, il-provvista li ssir lill-

aħħar klijent.  

Jekk wieħed imur lura għall-eżempju 2, it-tranżazzjoni f’katina tinvolvi l-provvisti bejn B, 

Ċ, D u E, għalhekk E tkun l-aħħar klijent fil-katina. Għalhekk, jekk E torganizza t-trasport 

jew id-dispaċċ tal-merkanzija, dak it-trasport jew id-dispaċċ jiġi attribwit għall-provvista 

magħmula minn D lil E, li jwassal għal provvista intra-Komunitarja tal-merkanzija minn 

D fl-SM 2 eżenti mill-VAT (jekk il-kundizzjonijiet fl-Artikolu 138 VD ikunu ssodisfati) u 

                                                 
15  F'din it-Taqsima tan-Noti ta' Spjegazzjoni meta ssir referenza għal persuna taxxabbli "li torganizza t-

trasport" tal-merkanzija, din għandha titqies li tfisser li dik il-persuna taxxabbli tittrasporta l-merkanzija 

hija stess (f'isimha stess) jew permezz ta' parti terza li taġixxi f'isimha. F'dan ir-rigward, ara t-Taqsima 

3.6.5. 

akkwist intra-Komunitarju minn E taxxabbli fl-SM 5. Il-provvisti minn B lil Ċ u minn Ċ 

lil D ikunu tranżazzjonijiet domestiċi fl-SM 2. 

Kif indikat hawn fuq, il-provvista ta' merkanzija minn E lil F hija eskluża mit-tranżazzjoni 

f’katina minħabba li tinvolvi trasport speċifiku minn E lil F, differenti mit-trasport minn B 

lil E. Il-provvista minn E lil F hija provvista intra-Komunitarja ta' merkanzija fl-SM 5 

eżenti mill-VAT (jekk il-kundizzjonijiet fl-Artikolu 138 VD huma ssodisfati) li twassal 

għal akkwist intra-Komunitarju magħmul minn F taxxabbli fl-SM 6. 

c) Operatur fil-katina minbarra l-ewwel fornitur jew l-aħħar klijent jorganizza d-

dispaċċ jew it-trasport  

Issa se nanalizzaw x'jiġri meta fl-eżempju 2 l-operatur intermedjarju jkun jew Ċ jew D.  

Kif intqal qabel, l-Artikolu 36a(1) VD jistabbilixxi r-regola ġenerali: it-trasport huwa 

attribwit għall-provvista li ssir lill-operatur intermedjarju (li ma jistax ikun l-ewwel jew l-

aħħar persuna fil-katina tal-provvisti). 

Madankollu, l-Artikolu 36a(2) VD jistabbilixxi deroga għar-regola ġenerali. Fil-każ li l-

operatur intermedjarju jikkomunika lill-fornitur tiegħu n-numru ta' identifikazzjoni tal-

VAT maħruġ lilu mill-Istat Membru minn fejn tintbagħat jew tiġi ttrasportata l-

merkanzija, imbagħad id-dispaċċ jew it-trasport għandu jiġi attribwit għall-provvista ta' 

merkanzija magħmula minn dan l-operatur intermedjarju. 

Pereżempju, jekk l-operatur intermedjarju jkun Ċ, ir-regola ġenerali tkun twassal sabiex it-

trasport jiġi attribwit għall-provvista magħmula lill-operatur intermedjarju, jiġifieri l-

provvista minn B lil Ċ. Għalhekk, il-provvista minn B tkun provvista intra-Komunitarja ta' 

merkanzija fl-SM 2 eżenti mill-VAT (jekk ikunu ssodisfati l-kundizzjonijiet fl-Artikolu 

138 VD) u jkun hemm akkwist intra-Komunitarju minn Ċ taxxabbli fl-SM 5. Il-provvisti 

minn Ċ lil D u minn D lil E jkunu tranżazzjonijiet domestiċi fl-SM 5. 

Madankollu, it-tranżazzjoni li għaliha t-trasport jiġi attribwit tinbidel jekk Ċ tikkomunika 

lill-fornitur tagħha, B, in-numru ta' identifikazzjoni tal-VAT maħruġ lilha mill-Istat 

Membru li minnu tintbagħat jew tiġi ttrasportata l-merkanzija, l-SM 2. Jekk dan ikun il-

każ, id-dispaċċ jew it-trasport jiġi attribwit għall-provvista magħmula minn Ċ, jiġifieri l-

provvista minn Ċ lil D. 

Għalhekk, ikun hemm provvista intra-Komunitarja ta' merkanzija minn Ċ fl-SM 2 eżenti 

mill-VAT (jekk ikunu ssodisfati l-kundizzjonijiet fl-Artikolu 138 VD) u akkwist intra-

Komunitarju minn D taxxabbli fl-SM 5. Il-provvista minn B lil Ċ tkun tranżazzjoni 

domestika fl-SM 2 u l-provvista minn D lil E tkun tranżazzjoni domestika fl-SM 5. 

3.6. Kwistjonijiet iddettaljati li jirriżultaw minn din id-dispożizzjoni 

3.6.1. Il-linji gwida miftiehma mill-Kumitat tal-VAT. 

Linji gwida li jirriżultaw mill-113-il laqgħa tal-Kumitat tal-VAT tat-3 ta' Ġunju 2019  

3. LEĠIŻLAZZJONI ĠDIDA – KWISTJONIJIET DWAR L-

IMPLIMENTAZZJONI TAD-DISPOŻIZZJONIJIET TAL-UE DWAR 

IL-VAT ADOTTATI RIĊENTEMENT 

3.1 Oriġini: Il-Kummissjoni  

Referenzi: L-Artikoli 17a, 36a, 138(1) u (1a), 243(3) u 262(2) tad-Direttiva tal-

VAT 

 L-Artikoli 45a u 54a tar-Regolament ta’ Implimentazzjoni tal-VAT  

Suġġett: L-Implimentazzjoni tal-Pakkett dwar is-Soluzzjonijiet ta’ Malajr: Id-

Direttiva tal-Kunsill (UE) 2018/1910 u r-Regolament ta’ 

Implimentazzjoni tal-Kunsill (UE) 2018/1912  

 (Dokument taxud.c.1(2019)3533969 – Dokument ta’ ħidma Nru 968) 

Dokument D - taxud.c.1(2019) 7899573 Dokument ta’ Ħidma Nru 975 

Tranżazzjonijiet f’katina: Flimkien mal-applikazzjoni tas-simplifikazzjoni fl-Artikolu 141 

(tranżazzjonijiet triangolari) (it-Taqsima 3.2.1.)
16

 

1. Meta l-istess merkanzija tiġi fornuta suċċessivament u dik il-merkanzija tintbagħat jew 

tiġi ttrasportata minn Stat Membru għal ieħor direttament mill-ewwel fornitur lill-aħħar 

klijent fil-katina, il-Kumitat tal-VAT jaqbel unanimament li fil-katina tat-tranżazzjonijiet, 

il-persuna taxxabbli li tagħmel l-akkwist intra-Komunitarju biss (minn hawn ’il quddiem 

“X”) tista', soġġetta għall-konformità mal-kundizzjonijiet kollha, tibbenefika mis-

simplifikazzjoni għat-tranżazzjonijiet triangolari stabbiliti fl-Artikolu 141 tad-Direttiva 

tal-VAT. 

2. Il-Kumitat tal-VAT kważi unanimament jaqbel li, fis-sitwazzjoni bħal dik deskritta fil-

punt 1, il-kundizzjoni stabbilita fl-Artikolu 141(c) tad-Direttiva tal-VAT għandha titqies 

bħala ssodisfata meta l-merkanzija tintbagħat jew tiġi ttrasportata direttament, minn Stat 

Membru li mhux dak li ħareġ in-numru ta' identifikazzjoni tal-VAT użat minn X għall-

finijiet tal-akkwist intra-Komunitarju, għall-post magħżul mill-persuna li għaliha X 

twettaq il-provvista sussegwenti (minn hawn ’il quddiem “Y”). 

3. Il-Kumitat tal-VAT kważi unanimament jaqbel li l-fatt li Y tagħmel provvista 

sussegwenti tal-merkanzija lil persuna oħra fil-katina, m'għandu jkollu l-ebda impatt fuq l-

applikazzjoni tas-simplifikazzjoni għat-tranżazzjonijiet triangolari lit-tranżazzjonijiet 

magħmula minn X. Madankollu, sabiex dik is-simplifikazzjoni tkun applikabbli, il-

kundizzjonijiet kollha fl-Artikolu 141 tad-Direttiva tal-VAT iridu jiġu ssodisfati, li skont 

l-opinjoni li l-Kumitat tal-VAT kellu kważi unanimament, għandhom jeħtieġu li Y tiġi 

identifikata għal finijiet tal-VAT fl-Istat Membru fejn tkun dovuta u ddeżinjata l-VAT fuq 

                                                 
16  Din l-intestatura tirreferi għat-Taqsima rilevanti tad-Dokument ta' Ħidma Nru 968 tal-Kumitat tal-VAT. 

Fit-Taqsima 3.6.17 ta' dawn in-Noti ta' Spjegazzjoni tista' tinstab aktar informazzjoni dwar l-interazzjoni 

bejn ir-regoli għat-tranżazzjonijiet f’katina u dawk rigward is-simplifikazzjoni tat-tranżazzjonijiet 

triangolari. 

 

https://circabc.europa.eu/ui/group/cb1eaff7-eedd-413d-ab88-94f761f9773b/library/8e08ca08-307d-4f28-b14e-c980f9eaecab/details
https://ec.europa.eu/taxation_customs/sites/taxation/files/guidelines-vat-committee-meetings_en.pdf

dik il-provvista sussegwenti, skont l-Artikolu 197 tad-Direttiva tal-VAT, bħala 

responsabbli għall-ħlas tal-VAT dovuta fuq dik il-provvista. 

3.6.2. X’inhu l-kamp ta' applikazzjoni tad-dispożizzjoni? 

Hemm ċerti tranżazzjonijiet li mhumiex koperti mill-Artikolu 36a VD. 

Kif imsemmi fit-Taqsima 3.3, il-merkanzija trid tintbagħat jew tiġi ttrasportata minn Stat 

Membru għal Stat Membru ieħor. Għalhekk, it-tranżazzjonijiet f’katina li jinvolvu l-

importazzjonijiet u l-esportazzjonijiet, jew li jinvolvu biss provvisti fit-territorju ta' Stat 

Membru, mhumiex koperti mid-dispożizzjoni. 

Barra minn hekk, l-Artikolu 36a(4) VD jeskludi l-applikazzjoni tar-regola għal 

tranżazzjonijiet f’katina għas-sitwazzjonijiet koperti mill-Artikolu 14a VD. Għalhekk, ir-

regola mhijiex applikabbli għall-każijiet li fihom persuna taxxabbli tiffaċilita permezz tal-

użu ta' interfaċċa elettronika bħal suq, pjattaforma, portal jew mezzi simili: 

A) bejgħ mill-bogħod ta' merkanzija importata minn territorji terzi jew minn pajjiżi terzi 

f'konsenji b’valur intrinsiku li ma jaqbiżx il-EUR 150, jew  

B) il-provvista ta' merkanzija fil-Komunità minn persuna taxxabbli mhux stabbilita fil-

Komunità lil persuna mhux taxxabbli. 

F'dawk il-każijiet, il-persuna taxxabbli li tiffaċilita l-provvista titqies li tkun irċeviet u 

forniet dik il-merkanzija hija stess; madankollu, ir-regoli dwar tranżazzjonijiet f’katina fl-

Artikolu 36a VD ma jistgħux jiġu applikati għal dawn il-provvisti. 

3.6.3. Min jista' jkun operatur intermedjarju? 

L-operatur intermedjarju huwa ta’ importanza assoluta għall-applikazzjoni tar-regola. 

Skont l-għażla ta’ dan l-operatur intermedjarju, id-dispaċċ jew it-trasport tal-merkanzija 

jkun assenjat għall-provvista li tkun saret lilu jew għall-provvista magħmula minnu. 

Għalhekk, ladarba tkun ġiet identifikata tranżazzjoni f’katina, il-pass li jmiss ikun id-

determinazzjoni ta' min huwa l-operatur intermedjarju. 

Kif iddikjarat fit-Taqsima 3.3, l-Artikolu 36a(3) jiddefinixxi “operatur intermedjarju” 

bħala fornitur fil-katina minbarra l-ewwel fornitur li jibgħat jew li jittrasporta l-merkanzija 

jew huwa stess jew permezz ta' parti terza li taġixxi f'ismu.  

3.6.4. Min ma jistax ikun l-operatur intermedjarju? 

Kif spjegat fit-Taqsima 3.5.2 meta wieħed janalizza l-eżempju 2, la l-ewwel fornitur u 

lanqas l-aħħar klijent fil-katina ma jistgħu jkunu l-operatur intermedjarju. L-ewwel 

fornitur huwa eskluż espliċitament bil-formulazzjoni tad-dispożizzjoni u l-aħħar klijent 

mhuwiex fornitur fil-katina. Għalhekk, l-ebda wieħed minnhom ma jista' jkun l-operatur 

intermedjarju. 

Ta' min jinnota li jekk dawn huma dawk li jorganizzaw it-trasport tal-merkanzija, m'hemm 

l-ebda dubju dwar kif għandu jiġi assenjat it-trasport intra-Komunitarju. Jekk l-ewwel 

fornitur organizzah, it-trasport jiġi assenjat lill-provvista magħmula minnu. Jekk ikun l-

aħħar klijent dak li jkun organizza t-trasport, it-trasport jiġi assenjat lill-provvista 

magħmula lilu. 

3.6.5. Xi tfisser “jibgħat jew jittrasporta l-merkanzija huwa stess jew permezz ta' parti 

terza li taġixxi f'ismu”? 

Dan il-kliem jirriproduċi dak fl-Artikolu 138(1) VD, li jirreferi għall-“provvista ta' 

merkanzija mibgħuta jew ittrasportata...mill-bejjiegħ jew f'ismu jew mill-persuna li 

takkwista l-merkanzija”. Għalhekk, l-interpretazzjoni jenħtieġ li tkun l-istess mogħtija lid-

dispożizzjoni tal-aħħar. 

B'mod ġenerali, l-operatur intermedjarju jkun il-fornitur fil-katina li jorganizza (jew 

direttament huwa stess jew permezz ta' parti terza li taġixxi f'ismu) it-trasport tal-

merkanzija; il-persuna li tagħmel it-trasport hija stess f'isimha, jew tikkuntratta t-trasport 

ma' parti terza li se taġixxi f'isimha. 

F'dan ir-rigward, l-Avukat Ġenerali Kokott fl-Opinjoni tagħha fil-kawża Herst
17

 

ikkonkludiet li “meta jiġi attribwit l-uniku moviment transkonfinali ta’ merkanzija għal 

kunsinna partikolari f’katina ta’ kunsinni, huwa essenzjali li jiġi ddeterminat min għandu 

jġorr ir-riskju tat-telf aċċidentali tal-merkanzija matul trasport transkonfinali. Din il-

kunsinna hija l-kunsinna intra-Komunitarja eżentata mit-taxxa, fejn il-post tagħha jinsab 

fil-punt ta’ bidu tat-trasport.”. Għalhekk, fl-opinjoni tagħha l-operatur intermedjarju jkun 

il-persuna taxxabbli fi ħdan il-katina li ġġorr ir-riskju ta’ telf jew ta’ ħsara lill-merkanzija 

matul it-trasport
18

. 

Madankollu, dan il-kriterju jista' f'xi każijiet iwassal għal ċerti diffikultajiet prattiċi. Jista' 

jkun, pereżempju, li r-riskju ta' telf aċċidentali tal-merkanzija jinqasam bejn il-bejjiegħ u 

x-xerrej f'ċerti punti tat-trasport skont l-Incoterm użat. F'każijiet bħal dawn ikun diffiċli li 

tiġi identifikata persuna taxxabbli waħda fil-katina li ġġorr ir-riskju ta' telf jew ta’ ħsara 

għall-merkanzija matul l-operazzjoni kollha tat-trasport. 

F'dawn is-sitwazzjonijiet, sabiex jiġi ddeterminat min huwa l-operatur intermedjarju, l-

aktar kriterju xieraq ikun dak tal-persuna taxxabbli fil-katina li tittrasporta l-merkanzija 

hija stess jew tagħmel l-arranġamenti meħtieġa ma' parti terza għat-trasport tal-

merkanzija, li tikkonkludi kuntratt ma' dik il-parti terza. Dan sakemm f'każijiet bħal dawn 

il-persuna taxxabbli inkwistjoni ma tkunx tista' tagħti provi għas-sodisfazzjon tal-

awtoritajiet tat-taxxa li fil-fatt sar it-trasport, jew il-kuntratt ġie konkluż, f'isem persuna 

taxxabbli oħra fil-katina li fil-fatt kienet qed ġġorr ir-riskju ta' telf aċċidentali tal-

merkanzija matul l-operazzjoni tat-trasport. 

F'dak ir-rigward, nixtiequ nenfasizzaw li l-fatt li waħda mill-partijiet fil-katina tħallas 

għat-trasport mhuwiex biżżejjed biex wieħed jikkonkludi li din il-persuna hija l-operatur 

intermedjarju. Dik il-parti tista' tħallas il-prezz tat-trasport, pereżempju, bħala ħlas parzjali 

tal-provvista li tkun għamlet lilha. 

 

                                                 
17  Opinjoni tal-Avukat Ġenerali Kokott mogħtija fit-3 ta' Ottubru 2019 fil-kawża C-401/18, Herst, s.r.o. vs 

Odvolací finanční ředitelství, il-punt 79. 

18  Dan huwa irrispettivament mill-fatt li l-persuna taxxabbli inkwistjoni jista' jkollha kuntratt ta' 

assigurazzjoni, sabiex tirċievi kumpens f'każ ta' telf jew ta’ ħsara tal-merkanzija. 

3.6.6. Fornitur fil-katina differenti mill-operatur intermedjarju jwettaq it-trasport tal-

merkanzija f'isem l-operatur intermedjarju 

L-operatur intermedjarju jista' jġorr il-merkanzija minnu nnifsu jew permezz ta' parti oħra 

f'ismu. Il-parti li ġġorr il-merkanzija f'isem l-operatur intermedjarju m'għandhiex għalfejn 

tkun parti terza barra mill-katina jew kumpanija speċjalizzata fit-trasport ta' merkanzija. 

Jista' jkun kwalunkwe fornitur ieħor involut fit-tranżazzjoni f’katina jew anki l-aħħar 

klijent. 

Pereżempju, wieħed mill-fornituri intermedjarji fil-katina jista' jitlob lill-ewwel fornitur 

biex jibgħat il-merkanzija lill-aħħar klijent. F'din is-sitwazzjoni, l-element importanti jkun 

li jiġi deċiż liema mill-persuni taxxabbli fil-katina jissodisfaw il-kundizzjonijiet fit-

Taqsima 3.6.5. Dik il-persuna taxxabbli tkun l-operatur intermedjarju għall-finijiet tal-

Artikolu 36a VD. 

3.6.7. Diversi persuni involuti fit-trasport tal-merkanzija 

Jista' jkun li l-operatur intermedjarju, iddeterminat skont il-kriterji fit-Taqsima 3.6.5, ikun 

ikkuntrattat it-trasport b'aktar minn persuna waħda. 

Biex nispjegaw dan il-punt, se nużaw l-eżempju li ġej (eżempju 3): 

 

Pereżempju, fl-eżempju 3, Ċ hija l-operatur intermedjarju. Ċ tista' tikkuntratta ma' persuni 

differenti t-trasport tal-merkanzija bit-trakkijiet mill-bini ta' B fl-SM 2 għal port fi Stat 

Membru ieħor (SM X), it-trasport ta' dik il-merkanzija b'bastiment lejn l-SM 5 u t-trasport 

bit-trakkijiet tal-imsemmija merkanzija mill-port fl-SM 5 għall-bini ta' E. Peress li Ċ hija 

l-parti responsabbli għat-tliet kuntratti, din tibqa' l-operatur intermedjarju. Ovvjament, irid 

ikun hemm kontinwità fl-operazzjoni tat-trasport, sabiex l-itinerarju kollu jkun jista' jitqies 

bħala trasport wieħed mill-SM 2 għall-SM 5 u mhux bħala tliet trasporti differenti.  

Dak il-fatt ma jinbidilx, pereżempju, jekk it-trasport tal-merkanzija mill-bini ta' B lejn il-

port fl-SM X isir bl-użu tal-mezzi ta' B, sakemm l-operatur intermedjarju Ċ ikun dak li 

organizza t-trasport (skont il-kriterji fit-Taqsima 3.6.5). 

Tintlaħaq konklużjoni differenti jekk it-trasport mill-bini ta' B fl-SM 2 lejn il-port fl-SM X 

jiġi organizzat minn Ċ, iżda ż-żewġ trasporti l-oħra (it-trasport bil-bastiment mill-SM X 

għall-SM 5 u t-trasport bit-trakk mill-port fl-SM 5 għall-bini ta' E) ikunu organizzati mill-

fornitur l-ieħor D. F'dak il-każ ma nistgħux napplikaw ir-regoli għat-tranżazzjonijiet 

f’katina għall-katina sħiħa B-Ċ-D-E, peress li m'hemmx trasport wieħed, iżda hemm żewġ 

trasporti differenti. Fil-fatt, f'dak il-każ ma jistax jingħad li l-merkanzija tintbagħat jew tiġi 

ttrasportata “direttament mingħand l-ewwel fornitur lill-aħħar klijent fil-katina” (jiġifieri 

minn B lil E) kif mitlub mill-Artikolu 36a(1) VD. Dan l-eżempju jista' jwassal għal 

possibilitajiet differenti, skont jekk ir-relazzjoni B-Ċ-D jew ir-relazzjoni Ċ-D-E hijiex it-

tranżazzjoni f’katina għall-applikazzjoni tar-regoli fl-Artikolu 36a VD. 

L-ewwel nett, jista' jkun il-każ li Ċ torganizza t-trasport f'isimha stess għal punt fl-SM X 

stabbilit minnu, u tagħmel dan mingħajr l-ebda konnessjoni mal-provvista sussegwenti lil 

D. Minn dak il-punt fl-SM X, D torganizza t-trasport tal-merkanzija sabiex tforniha lil E. 

Fi kliem ieħor, il-merkanzija l-ewwel tiġi ttrasportata minn B lil Ċ u wara biss, permezz ta' 

trasport differenti, minn Ċ lil E. F'dan il-każ, jenħtieġ li aħna nittrattaw b’mod separat it-

tranżazzjoni bejn B u Ċ, min-naħa l-waħda, u r-relazzjoni Ċ-D-E, min-naħa l-oħra. Ir-

relazzjoni Ċ-D-E biss tkun tranżazzjoni f’katina għall-applikazzjoni tar-regoli fl-Artikolu 

36a VD.  Il-provvista minn B lil Ċ tkun provvista intra-Komunitarja minn B fl-SM 2 u 

akkwist intra-Komunitarju minn Ċ fl-SM X. Ir-relazzjoni Ċ-D-E tkun tranżazzjoni f’katina 

li fiha D huwa l-operatur intermedjarju. Jekk tapplika r-regola ġenerali fl-Artikolu 36a(1) 

VD, Ċ tagħmel provvista intra-Komunitarja fl-SM X, D tagħmel akkwist intra-

Komunitarju fl-SM 5 u l-provvista minn D lil E tkun tranżazzjoni domestika fl-SM 5. 

It-tieni, jista' jseħħ li Ċ torganizza t-trasport f'isimha stess mill-bini ta' B għal punt fl-SM 

X stabbilit minn D u b'rabta mal-provvista magħmula minn Ċ għal D, u aktar tard biss, 

permezz ta' trasport differenti organizzat minn D, il-merkanzija tiġi pprovduta u 

ttrasportata minn D lil E. Jekk dan ikun il-każ, it-tranżazzjoni f’katina għall-applikazzjoni 

tar-regoli fl-Artikolu 36a VD hija r-relazzjoni B-Ċ-D, sabiex it-tranżazzjoni bejn D u E 

tiġi ttrattata b’mod separat. Ċ tkun l-operatur intermedjarju fil-katina B-Ċ-D. Jekk Ċ tkun 

ikkomunikat lil B in-numru ta' identifikazzjoni tal-VAT tagħha fl-SM 2, allura tkun 

tapplika r-regola fl-Artikolu 36a(2) VD. Il-provvista minn B lil Ċ  tkun provvista 

domestika fl-SM 2, Ċ tagħmel provvista intra-Komunitarja fl-SM 2 u D tagħmel akkwist 

intra-Komunitarju fl-SM X. It-tranżazzjoni bejn D u E twassal għal provvista intra-

Komunitarja tal-merkanzija fl-SM X magħmula minn D u għal akkwist intra-Komunitarju 

tal-merkanzija fl-SM 5 magħmul minn E. 

3.6.8. It-trasport maqsum u l-waqfiet fil-katina 

Meta ddiskutejna l-eżempju 2 fit-Taqsima 3.4.2, iddikjarajna li l-provvisti minn A lil B u 

minn E lil F kienu esklużi mill-katina, minħabba li kien hemm “waqfa ċara” fit-trasport. 

Għalhekk, huwa importanti li jiġi analizzat, fil-kuntest tat-trasport b'waqfiet, meta jkun 

hemm waqfa ċara, li tagħti lok għal trasporti differenti, u meta dan ikun jista' jitqies bħala 

trasport wieħed. 

Pereżempju, sitwazzjoni li fiha l-katina tinqasam hija dik analizzata fit-Taqsima 

preċedenti 3.6.7, fejn kien hemm żewġ “movimenti” differenti tal-merkanzija bejn Stati 

Membri differenti, b’operatur li jorganizza t-trasport differenti għal kull “moviment”. 

F'dak il-każ ir-regoli maħsuba għat-tranżazzjonijiet katina ma setgħux jiġu applikati għat-

tranżazzjonijiet kollha B-Ċ-D-E, iżda biss għat-tranżazzjonijiet bejn B-Ċ-D, jew għat-

tranżazzjonijiet bejn Ċ-D-E, billi r-regola tat-trasport uniku ma tistax tiġi applikata għall-

grupp kollu ta' tranżazzjonijiet. 

Madankollu, il-fatt li hemm mezzi differenti tat-trasport involuti, sabiex il-merkanzija tiġi 

trasbordata, pereżempju minn trakk għal bastiment jew bejn trakkijiet differenti, mhux 

neċessarjament ibiddel il-kunsiderazzjoni tat-trasport bħala trasport wieħed. 

Barra minn hekk, jekk il-merkanzija tiġi ttrasportata mill-SM 2 għall-SM 5, iżda parti 

minnha tiġi żbarkata fl-SM X, il-bqija tal-merkanzija li tkompli immedjatament għall-SM 

5 titqies li hija ttrasportata direttament mill-SM 2 lill-SM 5 għall-applikazzjoni tar-regoli 

dwar it-tranżazzjonijiet f’katina, dment li l-operatur intermedjarju jorganizza l-operazzjoni 

sħiħa tat-trasport. 

Biex nanalizzaw il-possibiltajiet ta' waqfiet fil-katina, se niffokaw fuq l-eżempju li ġej 

(eżempju 4): 

 

 

Hemm żewġ “movimenti” tal-merkanzija: minn A fl-SM 1 għal maħżen fl-SM 2 u mill-

maħżen fl-SM 2 lil E fl-SM 5. Meta nistgħu nikkunsidraw iż-żewġ “movimenti” bħala 

trasport wieħed jew bħala trasporti differenti? Se nanalizzaw xenarji differenti: 

a) Xenarju 1: B'dan ix-xenarju rridu nenfasizzaw li l-ftehimiet konklużi mill-partijiet fiż-

żmien meta jseħħu l-movimenti tal-merkanzija huma deċiżivi biex jiġi ddeterminat jekk 

hemmx waqfa fil-katina. 

Biex dan ix-xenarju jitqies bħala wieħed bi trasport uniku għall-applikazzjoni tar-regola fl-

Artikolu 36a VD, jenħtieġ li jiġu ssodisfati ċerti kundizzjonijiet. L-ewwel, huwa 



 

59/87 

neċessarju li operatur wieħed fost B, Ċ jew D jorganizza żewġ movimenti
19

, filwaqt li 

jaġixxi bħala l-operatur intermedjarju. 

Madankollu, huwa possibbli li għalkemm waħda minnhom torganizza ż-żewġ 

“movimenti”, iż-żewġ “movimenti” msemmija ma jistgħux jitqiesu bħala trasport wieħed. 

Pereżempju, B hija dik li torganizza ż-żewġ “movimenti”. Meta l-merkanzija tasal fl-SM 

2, B ma tkun ikkonkludiet ebda ftehim ma' Ċ relatat mal-bejgħ tal-merkanzija. Fi stadju 

aktar tard, hija tikkonkludi ftehim dwar il-bejgħ tal-merkanzija ma’ Ċ, Ċ tagħmel l-istess 

ma' D u D ma’ E u l-merkanzija tiġi ttrasportata minn B (fl-SM 2) għal E (fl-SM 5). F'dan 

il-każ, aħna nqisu li l-katina A-B-Ċ-D-E kellha waqfiet fiha, anke jekk B tkun l-operatur li 

organizza ż-żewġ movimenti tal-merkanzija. 

Għalhekk, meta l-merkanzija tiġi ttrasportata mill-SM 1 għall-SM 2, ikun hemm provvista 

intra-Komunitarja minn A fl-SM 1 u akkwist intra-Komunitarju minn B fl-SM 2. Is-serje 

ta' tranżazzjonijiet bejn B, Ċ, D u E tagħti lok għal trasport intra-Komunitarju wieħed 

mill-SM 2 għall-SM 5 li jiġi assenjat għall-provvista magħmula minn B (ma hemmx 

għażla oħra, peress li B hija l-ewwel fornitur fil-katina B-Ċ-D-E). Il-provvisti sussegwenti 

Ċ-D u D-E jkunu provvisti domestiċi fl-SM 5.  

Min-naħa l-oħra, jekk B, meta (jew immedjatament wara li) takkwista l-merkanzija minn 

A, tkun diġà kkonkludiet ftehim ma' Ċ rigward il-bejgħ tal-merkanzija u tkun taf, qabel 

ma l-merkanzija tiġi ttrasportata, li din trid tinġarr lejn E fl-SM 5, il-fatt li hemm żewġ 

“movimenti” tal-merkanzija fil-prinċipju ma jimpedixxix il-kunsiderazzjoni tas-serje ta' 

tranżazzjonijiet bħala tranżazzjoni f’katina, u għalhekk iż-żewġ “movimenti” tal-

merkanzija (dment li jkun hemm kontinwità bejniethom, kif indikat fl-eżempju 3 fit-

Taqsima 3.6.7) jistgħu jitqiesu bħala trasport uniku għall-finijiet tal-Artikolu 36a VD. 

F'dak il-każ, A tkun l-ewwel fornitur, E l-aħħar klijent u B, li organizzat it-trasport uniku 

li jinvolvi żewġ “movimenti” tkun l-operatur intermedjarju. 

b) Xenarju 2: Tintlaħaq konklużjoni differenti li kieku l-ewwel “moviment” jiġi organizzat 

minn B, u t-tieni “moviment” jiġi organizzat minn Ċ. F'dak il-każ kull moviment 

jirrappreżenta trasport u jista' jkun hemm żewġ possibilitajiet. 

L-ewwel nett, jista' jkun li meta B torganizza t-trasport tal-merkanzija lejn il-maħżen fl-

SM 2, din il-merkanzija tkun indirizzata lil Ċ b'konnessjoni ma' provvista miftiehma bejn 

B u Ċ. F'każ bħal dan, it-tranżazzjonijiet A-B-Ċ jistgħu jitqiesu bħala tranżazzjoni f’katina 

fejn B hija l-operatur intermedjarju. Jekk tapplika r-regola ġenerali fl-Artikolu 36a(1) VD, 

ikun hemm provvista intra-Komunitarja minn A fl-SM 1, akkwist intra-Komunitarju minn 

B fl-SM 2 u provvista domestika B-Ċ fl-SM 2. Imbagħad għat-tranżazzjonijiet Ċ-D-E, 

minħabba li Ċ hija l-ewwel fornitur u torganizza t-trasport, Ċ tagħmel provvista intra-

Komunitarja fl-SM 2, D tagħmel akkwist intra-Komunitarju fl-SM 5 u l-provvista D-E 

tkun tranżazzjoni domestika fl-SM 5. 

It-tieni, jekk il-merkanzija, fil-kuntest tat-trasport organizzat minn B għall-maħżen fl-SM 

2, tkun fil-fatt indirizzata lil B innifisha, b’tali mod li t-trasport ma jsirx b'konnessjoni 

mal-provvista minn B lil Ċ, imbagħad ikollna noħorġu mill-katina l-provvista minn A lil 

B, sabiex ikun hemm provvista intra-Komunitarja minn A fl-SM 1 u akkwist intra-

                                                 
19  Jekk A jew E torganizza ż-żewġ “movimenti”, tkun teżisti l-possibilità li jiġu kkunsidrati bħala trasport 

uniku, iżda fi kwalunkwe każ ir-regola fl-Artikolu 36a VD ma tkunx tapplika, peress li ma jkun hemm l-

ebda operatur intermedjarju skont it-tifsira ta' dik id-dispożizzjoni. 

Komunitarju minn B fl-SM 2. It-tranżazzjonijiet bejn B, Ċ, D u E jkunu jwasslu għal 

tranżazzjoni f’katina fejn B hija l-ewwel fornitur, E l-aħħar klijent u Ċ l-operatur 

intermedjarju. Jekk Ċ tikkomunika n-numru ta' identifikazzjoni tal-VAT tagħha maħruġ 

mill-SM 2 lil B, allura tkun tapplika r-regola fl-Artikolu 36a(2) VD u l-provvisti kollha A-

B-Ċ-D-E jkollhom eżattament l-istess trattament tal-VAT bħal fil-paragrafu preċedenti. 

Madankollu, jekk Ċ, f'dan it-tieni każ, ma tikkommunikax in-numru tal-VAT tagħha 

maħruġ mill-SM 2 lil B, allura tkun tapplika r-regola ġenerali fl-Artikolu 36a(1) VD. Il-

provvista minn A lil B ma tinbidilx, iżda l-provvista minn B lil Ċ timplika provvista intra-

Komunitarja minn B fl-SM 2 u akkwist intra-Komunitarju minn Ċ fl-SM 5, segwit minn 

provvisti domestiċi fl-SM 5 minn Ċ lil D u minn D lil E. Għalhekk, jekk Ċ trid tapplika r-

regola ġenerali fl-Artikolu 36a(1) VD, ikollha tikkomunika lil B numru tal-VAT maħruġ 

minn Stat Membru li mhuwiex l-SM 2, sabiex B tkun taf li għandha tittratta l-provvista lil 

Ċ bħala provvista intra-Komunitarja u mhux bħala provvista domestika fl-SM 2. 

c) Xenarju 3: Kif kien il-każ fix-xenarju 1, b'dan ix-xenarju rridu nisħqu fuq l-idea li l-

ftehimiet konklużi mill-partijiet fiż-żmien meta jseħħu l-movimenti tal-merkanzija huma 

deċiżivi biex tiġi ddeterminata l-eżistenza ta’ waqfiet fil-katina. Għal dan ix-xenarju, se 

nużaw eżempju ieħor (eżempju 5): 

 

Il-merkanzija hija ttrasportata mill-bini ta' B fl-SM 2 lejn maħżen fl-SM 5. Il-persuna li 

torganizza dan it-trasport hija Ċ. Fil-mument tat-trasport B biegħet il-merkanzija lil Ċ, 

filwaqt li Ċ ma tkunx ikkonkludiet xi ftehim dwar il-bejgħ tal-merkanzija ma' xi ħadd. 

Aktar tard, wara li l-merkanzija tkun waslet fl-SM 5, Ċ tikkonkludi ftehim dwar il-bejgħ 

tal-merkanzija ma' D u D tagħmel l-istess ma' E. Il-persuna li torganizza t-trasport tal-

merkanzija mill-maħżen għall-bini ta' E fl-SM 5 hija Ċ. 

F'dan il-każ irridu nagħtu kas ta' x'inhi s-sitwazzjoni kuntrattwali tal-merkanzija meta 

jseħħ it-trasport inizjali. Meta jseħħ it-trasport intra-Komunitarju, Ċ tkun is-sid tal-

merkanzija. Ma hemmx provvisti suċċessivi tal-istess merkanzija, provvista waħda biss B-

Ċ. Għalhekk, se ssir provvista intra-Komunitarja tal-merkanzija fl-SM 2 minn B segwita 

minn akkwist intra-Komunitarju tal-merkanzija minn Ċ fl-SM 5. Dik il-provvista intra-

Komunitarja tal-merkanzija tkun eżenti jekk jiġu ssodisfati l-kundizzjonijiet fl-Artikolu 

138 VD. 

F'dan il-każ ma jkun hemm l-ebda tranżazzjoni f’katina. Il-provvisti minn Ċ lil D u minn 

D lil E jkunu provvisti domestiċi fl-SM 5 fiż-żewġ każijiet. 

Wara li nanalizzaw ix-xenarji differenti spjegati rigward it-trasport maqsum u l-waqfiet 

fil-katina, nistgħu nikkonkludu li meta jkun hemm diversi “movimenti” tal-merkanzija jew 

diversi persuni involuti fit-trasport, huwa importanti li jiġu eżaminati fuq bażi ta' każ b'każ 

iċ-ċirkustanzi sabiex jiġi ddeterminat jekk ir-regoli għat-tranżazzjonijiet f’katina jistgħux 

jiġu applikati. L-elementi rilevanti jiddeterminaw fejn tinsab il-merkanzija, u mhux fejn 

jinsabu l-fornituri, u liema tranżazzjonijiet ikunu saru meta jitwettqu l-movimenti tal-

merkanzija. 

3.6.9. Prova tal-organizzazzjoni tat-trasport 

L-operatur intermedjarju jrid iżomm l-evidenza li l-merkanzija tkun ġiet ittrasportata jew 

intbagħtet minnu stess (f'ismu stess) jew minn parti terza f'ismu. Din l-evidenza hija 

meħtieġa biex jiġi ddeterminat li huwa l-operatur intermedjarju u għalhekk, għal liema 

tranżazzjoni fil-katina huwa attribwit it-trasport. Madankollu, din il-prova hija differenti u 

jeħtieġ li tiġi vvalutata separatament minn dik meħtieġa sabiex jittieħed benefiċċju mill-

eżenzjoni fl-Artikolu 138(1) VD. Il-parti li tapplika l-eżenzjoni, li tista' tikkoinċidi jew le 

mal-operatur intermedjarju, tabilħaqq ikollha tibgħat min-naħa tagħha l-evidenza qabel ma 

l-awtoritajiet tat-taxxa jiċċertifikaw li l-kundizzjonijiet għall-applikazzjoni ta' dik l-

eżenzjoni jkunu ssodisfati
20

. 

Għalhekk, hemm żewġ provi differenti li huma neċessarji: il-prova tal-organizzazzjoni tat-

trasport (jiġifieri l-prova li t-trasport sar “minn jew f'isem” ċerta persuna taxxabbli) u l-

prova tat-trasport innifsu (jiġifieri l-prova li l-merkanzija kienet tabilħaqq ittrasportata 

minn Stat Membru għall-ieħor). 

Se nużaw l-eżempju li ġej (eżempju 6) biex nifhmu aħjar kif hemm bżonn żewġ provi 

differenti: 

                                                 
20  Għalhekk, meta t-trasport jiġi assenjat għall-provvista magħmula lill-operatur intermedjarju, il-fornitur 

ikollu jżomm evidenza tat-trasport sabiex jiġġustifika l-eżenzjoni tal-provvista intra-Komunitarja. Barra 

minn hekk, sabiex jibbenefika mill-preżunzjoni fl-Artikolu 45a(1)(b) IR, il-fornitur irid ikun fil-pussess 

tad-dokumenti meħtieġa minn dik id-dispożizzjoni. 

Se nikkunsidraw li t-trasport tal-merkanzija huwa assenjat għall-provvista li ssir lill-

operatur intermedjarju u li Ċ hija l-operatur intermedjarju. It-trasport huwa assenjat għall-

provvista lil Ċ, u għalhekk il-provvista intra-Komunitarja hija dik magħmula minn B lil Ċ. 

Biex B tapplika l-eżenzjoni, minħabba li mhijiex dik li qed torganizza t-trasport tal-

merkanzija, fil-prinċipju jkollha bżonn (i) in-numru ta' identifikazzjoni tal-VAT maħruġ lil 

Ċ minn Stat Membru li mhuwiex l-SM 2; (ii) prova li l-merkanzija ġiet ittrasportata mill-

SM 2 għal Stat Membru ieħor; u (iii) prova li l-merkanzija ġiet ittrasportata minn Ċ jew 

minn parti terza f'isimha (peress li l-Artikolu 138(1) VD jirrikjedi, għall-applikazzjoni tal-

eżenzjoni, li l-merkanzija tkun ġiet ittrasportata mill-fornitur jew mill-akkwirent, jew 

minn parti terza f'isem kwalunkwe wieħed minnhom).  

Għaldaqstant, Ċ jeħtieġ tagħti prova lil B, mhux biss li t-trasport ikun seħħ iżda wkoll li 

hija kienet dik li organizzat it-trasport (jew, fi kliem ieħor, li t-trasport ikun sar f'isimha, 

jew minnha nnifisha jew minn parti terza). Ta’ min jinnota li, jekk skont il-provi, D hija 

dik li organizzat it-trasport u mhux Ċ, f'dak il-każ, l-operatur intermedjarju jkun D. F'dak 

il-każ, it-trasport intra-Komunitarju jkun assenjat għall-provvista li ssir minn Ċ lil D jew 

għall-provvista li ssir minn D lil E, iżda ma jistax jiġi assenjat għall-provvista minn B lil 

Ċ. Dik il-provvista tal-aħħar issir tranżazzjoni domestika fl-SM 2, u B ikollha bżonn titlob 

il-VAT lil Ċ. Għalhekk, Ċ trid tipprovdi evidenza lil B li hija dik li qed torganizza t-

trasport, li hija evidenza addizzjonali u differenti minn dik dwar is-sempliċi fatt li t-

trasport seħħ. 

3.6.10. Il-komunikazzjoni tan-numru ta' identifikazzjoni tal-VAT mill-operatur 

intermedjarju trid issir lill-fornitur tiegħu 

Sabiex tiġi applikata r-regola fl-Artikolu 36a(2) VD l-operatur intermedjarju jrid 

jikkomunika n-numru ta' identifikazzjoni tal-VAT tal-Istat Membru minn fejn tintbagħat 

jew tiġi ttrasportata l-merkanzija lill-fornitur tiegħu. 

L-Artikolu 36a(2) VD ma jirrikjedix komunikazzjoni lil kwalunkwe waħda mill-

amministrazzjonijiet tat-taxxa involuti, iżda lill-fornitur biss.  

Dik il-komunikazzjoni trid issir lill-fornitur tagħha; huwa irrilevanti jekk l-operatur 

intermedjarju jikkomunikax in-numru ta' identifikazzjoni tal-VAT lil kwalunkwe 

parteċipant ieħor fit-tranżazzjoni f’katina. 

Fl-eżempju 2 tagħna, jekk D hija l-operatur intermedjarju u tikkomunika lil Ċ in-numru ta' 

identifikazzjoni tal-VAT mogħti lilha (D) mill-SM 2, it-trasport jiġi assenjat għall-

provvista magħmula minn D lil E. Kwalunkwe komunikazzjoni minn D tan-numru ta' 

identifikazzjoni tal-VAT tagħha lil B jew lil E ma tkunx rilevanti għall-finijiet tal-Artikolu 

36a(2) VD. Għalhekk, jekk D tikkomunika dak in-numru lil B jew lil E iżda tonqos milli 

tikkomunikah lil Ċ, tkun tapplika r-regola ġenerali u t-trasport jew id-dispaċċ jiġi attribwit 

lill-provvista magħmula minn Ċ lil D. 

3.6.11. Kif jenħtieġ li l-operatur intermedjarju jikkomunika n-numru ta' identifikazzjoni 

tal-VAT tiegħu 

Il-komunikazzjoni tan-numru ta' identifikazzjoni tal-VAT m'għandhiex bżonn issir skont 

xi formalità speċjali. Din tista' ssir b'kull mezz li jippermetti li jintwera bil-provi li l-

komunikazzjoni waslet għand il-fornitur. F'dan ir-rigward, l-iskambju ta' ittri elettroniċi 

jista' jkun biżżejjed. 

Il-partijiet huma liberi li jaqblu dwar kif għandha ssir din il-komunikazzjoni. Ma 

għandhiex għalfejn issir għal kull tranżazzjoni b’mod individwali. Huwa possibbli li l-

operatur intermedjarju jindika darba biss lill-fornitur tiegħu n-numru ta' identifikazzjoni 

tal-VAT li jenħtieġ li jintuża għall-provvisti kollha lil Stat Membru partikolari. Jekk l-

operatur intermedjarju jkun qiegħed jirċievi provvisti mill-istess fornitur, pereżempju, fl-

Istat Membru 1 u fl-Istat Membru 2, huwa jista' jindika darba biss lill-fornitur tiegħu n-

numru ta' identifikazzjoni tal-VAT li se jintuża għall-provvisti lill-Istat Membru 1 u n-

numru ta' identifikazzjoni tal-VAT li se jintuża għall-provvisti lill-Istat Membru 2, li jista' 

jkun l-istess numru jew numru differenti. 

L-operatur intermedjarju jista' jikkomunika lill-fornitur li, minn mument partikolari, in-

numru ta' identifikazzjoni tal-VAT li se jintuża għall-provvisti lejn Stat Membru konkret 

se jkun wieħed differenti minn dak li jkun intuża sa dak iż-żmien. L-operatur 

intermedjarju jista' jagħżel li juża wkoll, għal provvisti speċifiċi, numru ta' identifikazzjoni 

tal-VAT differenti minn dak “ġeneralment” użat minnu. Għalhekk, jekk ikun għarraf lill-

fornitur tiegħu dwar ċertu numru ta' identifikazzjoni tal-VAT li jenħtieġ li jintuża għall-

provvisti kollha lejn Stat Membru partikolari, huwa jista' jinforma lill-fornitur li għal 

provvista speċifika huwa se juża numru ta' identifikazzjoni tal-VAT differenti. 

Min-naħa tiegħu, il-fornitur jista' jitlob lill-operatur intermedjarju jikkomunika n-numru ta' 

identifikazzjoni tal-VAT tiegħu fuq bażi ta' tranżazzjoni bi tranżazzjoni jekk ikun irid 

jagħmel dan, sabiex ikun żgurat li l-eżenzjoni tiġi applikata b'mod korrett.  

3.6.12. Mezzi ta' prova tal-komunikazzjoni tan-numru ta' identifikazzjoni tal-VAT 

L-operatur intermedjarju u l-fornitur tiegħu jridu jżommu prova tal-komunikazzjoni u 

jippreżentaw din il-prova lill-awtoritajiet tat-taxxa meta jkun meħtieġ sabiex jivverifikaw 

l-applikazzjoni korretta tar-regola. Għalhekk, xi tip ta' komunikazzjoni bil-miktub, b'mod 

elettroniku jew le, hija meħtieġa sabiex tingħata prova li n-numru ta' identifikazzjoni tal-

VAT ġie kkomunikat. 

Madankollu, anki jekk l-operatur intermedjarju jew il-fornitur tiegħu ma jkunux jistgħu 

jissottomettu kwalunkwe evidenza li l-operatur intermedjarju kkomunika lill-fornitur 

tiegħu n-numru ta' identifikazzjoni tal-VAT assenjat lilu mill-Istat Membru li minnu tkun 

intbagħtet il-merkanzija, dan għandu jitqies li huwa l-każ jekk jiġu ssodisfati l-

kundizzjonijiet li ġejjin: 

1) in-numru ta' identifikazzjoni tal-VAT tal-operatur intermedjarju maħruġ mill-Istat 

Membru li minnu tintbagħat jew tiġi ttrasportata l-merkanzija jidher fil-fattura 

maħruġa lilu mill-fornitur tiegħu, u 

2) l-ammont tal-VAT pagabbli fl-Istat Membru li minnu tintbagħat jew tiġi ttrasportata 

l-merkanzija ikun ġie ddebitat fil-fattura (sakemm it-tranżazzjoni ma tkunx eżenti 

mill-VAT; f'dak il-każ, il-fattura jenħtieġ li tinkludi referenza għad-dispożizzjoni 

applikabbli fid-Direttiva tal-VAT jew għad-dispożizzjoni nazzjonali korrispondenti, 

jew kwalunkwe referenza oħra li tindika li l-provvista tal-merkanzija jew tas-

servizzi hija eżenti, skont l-Artikolu 226(11) VD). 

L-awtoritajiet tal-Istati Membri involuti jenħtieġ li jkunu jistgħu jivverifikaw ukoll li l-

imġiba tal-fornitur u tal-operatur intermedjarju hija konsistenti ma' dik li tidher fil-fattura. 

Għalhekk, pereżempju, jekk il-fornitur ikun talab il-VAT fit-tranżazzjoni skont il-fattura, 

dik il-VAT jenħtieġ li tiġi inkluża fir-reġistri tal-VAT tiegħu jekk ikun obbligat li 

jżommhom u fid-dikjarazzjoni tal-VAT tiegħu.  

3.6.13. X'jiġri jekk l-operatur intermedjarju u l-fornitur tiegħu ma jistgħux jagħtu prova 

ta’ dik il-komunikazzjoni? 

Fil-każ li l-operatur intermedjarju u l-fornitur tiegħu ma jkunux jistgħu jagħtu prova li l-

operatur intermedjarju kkomunika lill-fornitur tiegħu n-numru ta' identifikazzjoni tal-VAT 

maħruġ lilu mill-Istat Membru li minnu tintbagħat jew tiġi ttrasportata l-merkanzija, u l-

kundizzjonijiet imsemmija fit-Taqsima 3.6.12 ta' hawn fuq ma jkunux issodisfati, jista' 

jkun preżunt li l-kundizzjonijiet għall-applikazzjoni tar-regola fl-Artikolu 36a(2) VD 

mhumiex issodisfati u li tkun tapplika r-regola ġenerali fl-Artikolu 36a(1) VD. 

3.6.14. L-operatur intermedjarju meta għandu jagħmel din il-komunikazzjoni? 

L-Artikolu 36a VD ma jispeċifikax meta għandha ssir il-komunikazzjoni tan-numru ta' 

identifikazzjoni tal-VAT lill-fornitur. Fil-prinċipju, jidher li, f'ċirkustanzi normali, din il-

komunikazzjoni jenħtieġ li ssir qabel ma jseħħ il-fatt taxxabbli. 

F'każ li l-operatur intermedjarju ma jkunx ikkomunika lill-fornitur tiegħu n-numru ta' 

identifikazzjoni tal-VAT maħruġ mill-Istat Membru tat-tluq tal-merkanzija sa dik id-data, 

tkun tapplika r-regola ġenerali fl-Artikolu 36a(1) VD, sabiex it-trasport tal-merkanzija jiġi 

attribwit għall-provvista li ssir lill-operatur intermedjarju u li tkun il-provvista intra-

Komunitarja. Għalhekk, il-fornitur ma jħallas l-ebda VAT lill-operatur intermedjarju, 

dment li l-operatur intermedjarju jkun ikkomunika lill-fornitur numru ta' identifikazzjoni 

tal-VAT maħruġ minn Stat Membru ieħor għajr dak tat-tluq tal-merkanzija u l-fornitur 

ikun sodisfatt li l-merkanzija qed tiġi ttrasportata lejn Stat Membru ieħor mill-operatur 

intermedjarju, jew minn xi ħadd f'ismu. 

Madankollu, huwa possibbli li l-operatur intermedjarju, minħabba żball, jikkomunika 

numru ta' identifikazzjoni tal-VAT żbaljat. Dan ikun il-każ, pereżempju, meta jkun ta lill-

fornitur tiegħu l-istruzzjoni li dejjem japplika n-numru ta' identifikazzjoni tal-VAT tiegħu 

maħruġ mill-Istat Membru tat-tluq tal-merkanzija, iżda għal dik il-provvista speċifika 

huwa xtaq juża n-numru ta' identifikazzjoni tal-VAT tiegħu maħruġ mill-Istat Membru 

tad-destinazzjoni tal-merkanzija. F'dan il-każ, l-operatur intermedjarju jenħtieġ li jkun 

jista' jikkomunika dan in-numru ta' identifikazzjoni tal-VAT maħruġ mill-Istat Membru 

tad-destinazzjoni tal-merkanzija anke wara li jseħħ il-fatt taxxabbli. Il-konsegwenzi ta' din 

il-komunikazzjoni tard ivarjaw skont iċ-ċirkostanzi tal-każ. 

Jekk il-komunikazzjoni sseħħ wara l-fatt taxxabbli iżda qabel id-data ta' skadenza għas-

sottomissjoni tad-dikjarazzjoni tal-VAT ta' dak il-perjodu, il-fornitur sempliċement 

jikkoreġi l-fattura skont ir-regoli nazzjonali rilevanti li issa japplikaw l-eżenzjoni mill-

VAT (jekk il-kundizzjonijiet kollha jkunu ssodisfati) għat-tranżazzjoni u ma jiddikjara l-

ebda ammont ta' VAT fid-dikjarazzjoni tiegħu tal-VAT għal dik il-provvista. 

Jekk il-komunikazzjoni sseħħ wara l-fatt taxxabbli u wara d-data ta' skadenza għas-

sottomissjoni tad-dikjarazzjoni tal-VAT ta' dak il-perjodu, il-fornitur jista’ wkoll jikkoreġi 

l-fattura skont ir-regoli nazzjonali rilevanti li issa japplikaw l-eżenzjoni mill-VAT jekk il-

kundizzjonijiet kollha jkunu ssodisfati. Il-fornitur jikkoreġi d-dikjarazzjoni tal-VAT skont 

il-proċeduri stabbiliti f'dak l-Istat Membru. 

3.6.15. X'jiġri jekk l-operatur intermedjarju jkollu diversi numri ta’ identifikazzjoni tal-

VAT? 

Fl-eżempju 2 tagħna, jekk Ċ tkun l-operatur intermedjarju, huwa possibbli li jkollha 

numru ta' identifikazzjoni tal-VAT maħruġ mill-Istat Membru fejn hija stabbilita (SM 3), 

flimkien ma' numru ta' identifikazzjoni tal-VAT maħruġ mill-Istat Membru tat-tluq tal-

merkanzija (SM 2) u numru ta' identifikazzjoni tal-VAT maħruġ mill-Istat Membru tal-

wasla tal-merkanzija (SM 5). 

Il-fatt li Ċ għandha numru ta' identifikazzjoni tal-VAT maħruġ mill-Istati Membri 2 ma 

jobbligahiex tuża dak in-numru ta' identifikazzjoni tal-VAT għal tranżazzjonijiet li 

jinvolvu fornituri stabbiliti u/jew merkanzija li tinsab f'dak l-Istat Membru. Tista' tuża n-

numru ta' identifikazzjoni tal-VAT maħruġ minn dak l-Istat Membru jew kwalunkwe 

numru ta' identifikazzjoni tal-VAT maħruġ minn kwalunkwe Stat Membru ieħor. 

Madankollu, il-konsegwenzi tal-għażla ta' numru ta' identifikazzjoni tal-VAT wieħed jew 

ieħor mhumiex newtrali. 

Diġà analizzajna l-konsegwenzi ta' Ċ meta tipprovdi n-numru ta' identifikazzjoni tal-VAT 

tal-SM 2. Għalhekk, il-provvista minn B lil Ċ tkun provvista domestika fl-SM 2 u t-

trasport tal-merkanzija jkun assenjat għall-provvista magħmula minn Ċ. Għaldaqstant, Ċ 

tagħmel provvista intra-Komunitarja fl-SM 2 (eżenti jekk ikunu ssodisfati l-

kundizzjonijiet fl-Artikolu 138 VD). 

Madankollu, Ċ tista' tipprovdi lil B bin-numru ta' identifikazzjoni tal-VAT tagħha maħruġ 

mill-SM 5. F'dak il-każ, tapplika r-regola ġenerali fl-Artikolu 36a(1) VD u t-trasport jiġi 

assenjat għall-provvista lil Ċ. Il-provvista intra-Komunitarja minn B lil Ċ tkun eżenti. Ċ 

tagħmel akkwist intra-Komunitarju fl-SM 5. 

Fil-każ li Ċ tipprovdi lil B bin-numru ta' identifikazzjoni tal-VAT tagħha maħruġ mill-SM 

3, tapplika wkoll ir-regola ġenerali fl-Artikolu 36a(1) VD u t-trasport jiġi assenjat għall-

provvista lil Ċ. Il-provvista intra-Komunitarja minn B lil Ċ tkun eżenti, peress li l-Artikolu 

138 VD jirrikjedi biss numru ta' identifikazzjoni tal-VAT maħruġ minn Stat Membru li 

mhuwiex dak tal-Istat Membru li minnu jibda d-dispaċċ jew it-trasport tal-merkanzija.  

Skont l-Artikolu 40 VD, Ċ tagħmel akkwist intra-Komunitarju tal-merkanzija fl-SM 5, l-

Istat Membru fejn jispiċċa d-dispaċċ jew it-trasport tal-merkanzija, u għalhekk l-akkwist 

intra-Komunitarju jiġi ntaxxat fl-SM 5. Madankollu, skont l-Artikolu 41 VD, l-SM 3 jista’ 

jintaxxa wkoll l-akkwist intra-Komunitarju, peress li n-numru li bih Ċ għamlet l-akkwist 

kien numru ta' identifikazzjoni tal-VAT maħruġ mill-SM 3. Sabiex tiġi evitata t-

tassazzjoni doppja, Ċ trid turi lill-awtoritajiet tat-taxxa fl-SM 3 li l-VAT ġiet applikata 

għall-akkwist skont l-Artikolu 40 VD, jiġifieri fl-Istat Membru fejn jintemm id-dispaċċ 

jew it-trasport tal-merkanzija (SM 5). 

3.6.16. X'jiġri jekk l-operatur intermedjarju ma jikkomunikax lill-fornitur tiegħu xi 

numru ta' identifikazzjoni tal-VAT? 

Huwa possibbli li l-operatur intermedjarju ma jikkomunika l-ebda numru ta' 

identifikazzjoni tal-VAT lill-fornitur tiegħu. Fl-eżempju 2, se nikkunsidraw li Ċ hija l-

operatur intermedjarju u li ma kkomunikatx numru ta' identifikazzjoni tal-VAT lil B. 

F'dak il-każ, B ikollha titlob il-VAT fuq it-tranżazzjoni lil Ċ.  

Il-fatt li l-merkanzija ħalliet it-territorju tal-SM 2 u li Ċ hija persuna taxxabbli li taġixxi 

bħala tali mhuwiex biżżejjed biex tingħata l-eżenzjoni mill-VAT għall-provvista intra-

Komunitarja. L-Artikolu 138(1)(b) VD jirrikjedi bħala kundizzjoni għall-eżenzjoni tal-

provvista intra-Komunitarja li Ċ tindika n-numru ta' identifikazzjoni tal-VAT tagħha, 

maħruġ minn Stat Membru li ma jkunx dak tat-tluq tal-merkanzija, lil B. Billi ma tkunx 

għamlet dan, B ikollha timponi l-VAT fuq il-provvista intra-Komunitarja. 

Jenħtieġ li jiġi nnotat li t-tassazzjoni tal-provvista intra-Komunitarja fl-SM 2 ma xxekkilx 

it-tassazzjoni tal-akkwist intra-Komunitarju minn Ċ fl-SM 5 skont l-Artikolu 40 VD u l-

Artikolu 16 IR. 

Din is-sitwazzjoni tista' tiġi rettifikata bil-komunikazzjoni minn Ċ tan-numru ta' 

identifikazzjoni tal-VAT tagħha fi stadju aktar tard. Tista' tikkomunika lil B in-numru ta' 

identifikazzjoni tal-VAT tagħha tal-SM 2, tal-SM 3 jew tal-SM 5 bil-konsegwenzi spjegati 

fit-Taqsima preċedenti. Imbagħad ikunu japplikaw ir-regoli dwar il-korrezzjoni tal-fatturi 

kif stabbiliti fl-Istati Membri 2. 

3.6.17. Simplifikazzjoni ta' tranżazzjonijiet triangolari 

Kif diġà ntqal, il-kamp ta’ applikazzjoni tar-regoli fl-Artikolu 36a VD huwa limitat biex 

jiċċara għal liema tranżazzjoni f’katina huwa assenjat it-trasport. Dawn ir-regoli 

m'għandhom l-ebda impatt fuq l-obbligazzjoni tat-taxxa, li hija ddeterminata skont ir-

regoli ġenerali. Lanqas ma għandhom impatt fuq il-possibbiltà li tiġi applikata s-

simplifikazzjoni stabbilita għal tranżazzjonijiet triangolari meta jkunu ssodisfati l-

kundizzjonijiet kollha fl-Artikolu 141 VD. 

Nistgħu naħsbu fi tranżazzjoni f’katina sempliċi li fiha s-simplifikazzjoni għal 

tranżazzjonijiet triangolari tista' tiġi applikata fl-eżempju li ġej (eżempju 7): 

A B C

MS 1 MS 3MS 2

B hija l-operatur intermedjarju. Ir-regola ġenerali fl-Artikolu 36a(1) VD hija li t-trasport 

jew id-dispaċċ huwa assenjat għall-provvista li ssir lill-operatur intermedjarju, jiġifieri 

għall-provvista magħmula minn A lil B. Għaldaqstant, A tagħmel provvista intra-

Komunitarja fl-SM 1 u B tagħmel akkwist intra-Komunitarju fl-SM 3. Se nanalizzaw jekk 

ir-rekwiżiti stabbiliti fl-Artikolu 141 VD sabiex tiġi applikata s-simplifikazzjoni għal 

tranżazzjonijiet triangolari humiex issodisfati: 

a) L-akkwist intra-Komunitarju tal-merkanzija jsir minn persuna taxxabbli (B) mhux 

stabbilita fl-Istat Membru kkonċernat (SM 3) iżda identifikata għal finijiet tal-VAT fi Stat 

Membru ieħor (SM 2). 

b) L-akkwist tal-merkanzija jsir għall-finijiet tal-provvista sussegwenti ta' dik il-

merkanzija, fl-Istat Membru kkonċernat (SM 3), minn B. 

c) Il-merkanzija tiġi ttrasportata direttament minn Stat Membru (SM 1) minbarra dak li fih 

B hija identifikata (SM 2) lill-persuna li għaliha għandha twettaq il-provvista sussegwenti 

(Ċ). 

d) Il-persuna li lilha għandha ssir il-provvista sussegwenti (Ċ) hija persuna taxxabbli oħra 

identifikata fl-Istat Membru kkonċernat (SM 3). 

e) Ċ ġiet iddeżinjata skont l-Artikolu 197 VD bħala responsabbli għall-ħlas tal-VAT 

dovuta fuq il-provvista mwettqa minn B. 

Għalhekk, il-kundizzjonijiet għall-applikazzjoni tas-simplifikazzjoni triangolari huma 

ssodisfati. B'riżultat ta' dan, it-tassazzjoni tat-tranżazzjoni tkun kif ġej: 

– A tagħmel provvista intra-Komunitarja fl-SM 1. Dik il-provvista tkun eżenti jekk jiġu 

ssodisfati l-kundizzjonijiet kollha fl-Artikolu 138 VD. 

– B tagħmel akkwist intra-Komunitarju fl-SM 3. L-ebda VAT fuq dak l-akkwist ma hija 

imposta fid-dawl tal-applikazzjoni tal-Artikolu 141 VD. 

– B tagħmel provvista domestika lil Ċ fl-SM 3. Ċ tkun responsabbli għall-ħlas tal-VAT 

fuq dik il-provvista skont l-Artikolu 197 VD. 

– Għalhekk, B mhux se jkollha tirreġistra u tħallas il-VAT la fl-SM 1 u lanqas fl-SM 3. 

Barra minn hekk, sabiex jiġi żgurat li B ma tiġix intaxxata fl-SM 2 minħabba akkwist 

intra-Komunitarju, jenħtieġ li tissodisfa l-kundizzjonijiet fl-Artikolu 42 VD. 

3.6.17.1.  Aktar minn tliet operaturi fil-katina 

Aħna se ninkludu mill-ġdid l-eżempju tagħna b’erba’ operaturi fil-katina (eżempju 8): 

Fl-eżempju 8 tagħna, Ċ hija l-operatur intermedjarju. Ċ tikkomunika lil B in-numru ta' 

identifikazzjoni tal-VAT tagħha maħruġ mill-SM 2. Għalhekk, minflok ir-regola ġenerali 

fl-Artikolu 36a(1) VD, tapplika r-regola fl-Artikolu 36a(2) VD, u għalhekk it-trasport jiġi 

assenjat għall-provvista magħmula minn Ċ. B’hekk, il-provvista magħmula minn B lil Ċ 

tkun provvista domestika fl-SM 2 u l-provvista magħmula minn Ċ lil D tkun provvista 

intra-Komunitarja ta' merkanzija eżenti fl-SM 2 (jekk ikunu ssodisfati l-kundizzjonijiet fl-

Artikolu 138 VD). 

L-akkwist intra-Komunitarju jsir minn D, li mhuwiex stabbilit fl-SM 5, l-Istat Membru 

tal-wasla tal-merkanzija, iżda hija rreġistrata fl-SM 4. Il-merkanzija tiġi akkwistata minn 

D għall-finijiet ta' provvista sussegwenti tal-merkanzija lil E f’dak l-istess Stat Membru, 

SM 5. Il-merkanzija ġiet ittrasportata direttament minn Stat Membru (SM 2) minbarra dak 

li fih D hija identifikata għal finijiet tal-VAT (SM 4) lill-persuna li għaliha għandha 

twettaq il-provvista sussegwenti (E). E hija persuna taxxabbli identifikata għal finijiet tal-

VAT fl-SM 5. Għalhekk, jekk E hija l-persuna responsabbli għall-ħlas tal-VAT dovuta fuq 

il-provvista mwettqa mill-persuna mhux stabbilita fl-SM 5 (D) skont l-Artikolu 197 VD, 

tapplika r-regola fl-Artikolu 141 VD. 

F'dik is-sitwazzjoni, l-ebda VAT ma jenħtieġ li tiġi imposta fuq l-akkwist intra-

Komunitarju magħmul minn D fl-SM 5. Il-persuna responsabbli għall-VAT fuq il-

provvista magħmula minn D lil E fl-SM 5 tkun E skont l-Artikolu 197 VD.  

Għalhekk, D mhux se jkollha bżonn tirreġistra jew tħallas il-VAT fl-SM 5. Barra minn 

hekk, sabiex jiġi żgurat li D ma tiġix intaxxata fl-SM 4 minħabba akkwist intra-

Komunitarju, jenħtieġ li tissodisfa l-kundizzjonijiet fl-Artikolu 42 VD. 

3.6.17.2.  Provvista sussegwenti tal-merkanzija wara t-tranżazzjoni triangolari 

Fl-eżempju 8 tagħna, Ċ kienet l-operatur intermedjarju. Ċ tikkomunika lil B in-numru ta' 

identifikazzjoni tal-VAT tagħha fl-SM 3 u mhux in-numru ta' identifikazzjoni tal-VAT 

tagħha fl-SM 2. Aħna nassumu, għall-finijiet tal-eżempju, li D hija identifikata għal 

finijiet tal-VAT mhux biss fl-SM 4 iżda anki fl-SM 5. F'dan il-każ, tapplika r-regola 

ġenerali għat-tranżazzjonijiet f’katina u t-trasport ikun assenjat għall-provvista magħmula 

minn B lil Ċ. Ċ tkun qed tagħmel akkwist intra-Komunitarju fl-SM 5. Fid-dawl tal-kliem 

tal-Artikolu 141 VD, jista' jitqies li din l-eżenzjoni ma tistax tiġi applikata għal dak l-

akkwist intra-Komunitarju minn Ċ. Dan minħabba li l-kundizzjoni fl-Artikolu 141(c) VD 

tista' titqies bħala mhux issodisfata: il-merkanzija mhijiex mibgħuta jew ittrasportata lill-

persuna li għaliha Ċ twettaq il-provvista tagħha, D, iżda lil persuna oħra, E, li hija aktar ’l 

isfel fil-katina. Jekk dan ikun il-każ, Ċ tkun teħtieġ li tiġi rreġistrata fl-SM 5 u tħallas il-

VAT fuq l-akkwist intra-Komunitarju fl-SM 5
21

. 

Madankollu, l-eżenzjoni fl-Artikolu 141 VD xorta tista' tiġi applikata f'dik is-sitwazzjoni.  

F'dak ir-rigward, ta' min jinnota li għal Ċ, l-operatur intermedjarju, meta tbigħ il-

merkanzija lil D, huwa irrilevanti x'inhi l-intenzjoni ta’ D bil-merkanzija. 

Ċ tissodisfa l-obbligi tagħha ma' D billi tibgħat il-merkanzija fil-post miftiehem minn Ċ u 

D. Dan il-post jista' jkun il-bini ta' D jew maħżen immaniġġjat minn parti terza. Iżda jista' 

jkun ukoll il-bini ta' E, bħala riżultat ta' tranżazzjoni bejn D u E li Ċ mhux neċessarjament 

tkun konxja tagħha. 

Għalhekk, Ċ qed tikkonforma mar-rekwiżiti fl-Artikolu 141 VD billi qed tibgħat il-

merkanzija fil-post iddeżinjat minn D. Il-fatt li sar bejgħ minn D lil E li Ċ tista' jew tista' 

ma tkunx konxja tiegħu, ma jaffettwax l-issodisfar tar-rekwiżiti għall-applikazzjoni tal-

eżenzjoni minn Ċ. 

Nistgħu nagħtu ħarsa lejn id-differenzi bejn dan ix-xenarju (tranżazzjoni triangolari bejn 

B, Ċ u D anke jekk il-merkanzija tintbagħat lil E) u l-każ li fih ikun hemm tranżazzjoni 

triangolari bejn B, Ċ u D, il-merkanzija tintbagħat fil-bini ta' D, u jkun hemm provvista 

sussegwenti minn D lil E barra mit-tranżazzjoni f’katina. 

Fiż-żewġ każijiet, l-akkwist intra-Komunitarju tal-merkanzija minn Ċ fl-SM 5 se jkun 

eżenti u Ċ mhux se jkollha bżonn tirreġistra hemmhekk. F’dawk il-każijiet, D ikollha 

bżonn tiġi rreġistrata fl-SM 5 u tkun responsabbli għall-ħlas tal-VAT fuq il-provvista 

domestika li Ċ tkun qed tagħmlilha f'dak l-Istat Membru. 

Barra minn hekk, l-Artikolu 42(b) VD irid jiġi kkunsidrat. Dan ifisser li fiż-żewġ każijiet 

Ċ ikollha tissodisfa “l-obbligi stipulati fl-Artikolu 265 dwar is-sottomissjoni tad-

dikjarazzjoni li tirrikapitola”, sabiex il-provvista sussegwenti lil D, u n-numru ta' 

identifikazzjoni tal-VAT ta' D fl-SM 5 tiġi inkluża minn Ċ fid-dikjarazzjoni rikapitolattiva 

tagħha sottomessa fl-SM 3. Inkella, fiż-żewġ każijiet Ċ tkun responsabbli fl-SM 3 għall-

akkwist intra-Komunitarju, minħabba li għal dak l-akkwist hija użat in-numru tal-VAT 

maħruġ mill-SM 3 (l-Artikolu 41 VD). 

Il-provvista minn D lil E fi kwalunkwe każ tkun provvista domestika intaxxata fl-SM 5. 

Kif nistgħu naraw, m'hemm l-ebda differenza għal Ċ, D u E jekk is-simplifikazzjoni għal 

tranżazzjonijiet triangolari tiġi applikata meta l-merkanzija tintbagħat lil E u l-każ li fih is-

simplifikazzjoni għal tranżazzjonijiet triangolari tiġi applikata meta l-merkanzija 

                                                 
21 Madankollu, jekk tapplika l-eżenzjoni fl-Artikolu 140(c) VD (li jkun il-każ jekk l-SM 5 japplika r-

reverse charge mhux obbligatorju previst fl-Artikolu 194 VD fil-provvista sussegwenti bejn Ċ u D), Ċ 

tkun obbligata tirreġistra fl-SM 5 minħabba l-akkwist intra-Komunitarju magħmul iżda ma tkunx 

obbligata tkopri dak l-akkwist intra-Komunitarju peress li l-akkwist ikun eżentat. 

tintbagħat lil D, li wara tbigħ u tibgħat il-merkanzija lil E. Madankollu, jekk is-

simplifikazzjoni ma tiġix applikata, Ċ tkun obbligata tirreġistra u tħallas il-VAT fl-SM 5. 

Wara l-analiżi taċ-ċirkostanzi msemmija hawn fuq, jista' jitqies li l-kundizzjonijiet kollha 

għall-applikazzjoni tas-simplifikazzjoni għal tranżazzjonijiet triangolari huma ssodisfati 

f'dan il-każ fl-eżempju 8, dment li Ċ tittrasporta l-merkanzija lejn il-post li D tkun 

indikatilha fl-SM 5 u D tiġi identifikat għal finijiet tal-VAT f'dak l-SM 5. Il-kundizzjoni 

fl-Artikolu 141(c) VD hija ssodisfata peress li l-merkanzija tiġi ttrasportata direttament 

lejn il-post li D indikat lil Ċ. 

Għalhekk, l-akkwist intra-Komunitarju tal-merkanzija minn Ċ fl-SM 5 jenħtieġ li jkun 

eżenti u Ċ mhux se jkollha bżonn tirreġistra fl-SM 5. D tkun responsabbli għall-ħlas tal-

VAT fl-SM 5 fir-rigward tal-provvista domestika magħmula f'dak l-Istat Membru minn Ċ 

lil D, u l-provvista minn D lil E tkun ukoll provvista domestika ntaxxata fl-SM 5. Għall-

finijiet tal-Artikolu 42 VD, Ċ tkun obbligata tippreżenta dikjarazzjoni rikapitolattiva fl-

SM 3 li turi n-numru ta' identifikazzjoni tal-VAT ta’ D fl-SM 5. 

Fil-qosor, ir-regoli għat-tranżazzjonijiet f’katina japplikaw indipendentement min-numru 

ta' partijiet involuti fil-katina. Madankollu, is-simplifikazzjoni għal tranżazzjonijiet 

triangolari tkun applikabbli biss meta għat-tranżazzjonijiet li jinvolvu tliet partijiet f'dik il-

katina, ikunu ssodisfati l-kundizzjonijiet kollha għal dik is-simplifikazzjoni triangolari. 

Fil-prattika, waħda biss mill-persuni taxxabbli involuti fil-katina tat-tranżazzjonijiet, 

jiġifieri dik f'dik il-katina li tagħmel l-akkwist intra-Komunitarju, tista' potenzjalment 

tibbenefika mis-simplifikazzjoni triangolari. Fl-eżempju ta’ hawn fuq, din tkun Ċ filwaqt 

li D ma tistax tibbenefika minnha. 

3.6.18. L-aħħar persuna fil-katina li tkun klijent finali 

Kif imsemmi fit-Taqsima 3.3, in-numru minimu ta' persuni involuti fi tranżazzjoni f'katina 

huwa tlieta. Madankollu, mhuwiex neċessarju li kollha jkunu persuni taxxabbli. 

Fil-fatt, huwa possibbli li l-aħħar persuna fil-katina tkun persuna mhux taxxabbli, jiġifieri 

konsumatur finali. Għalhekk, nistgħu napplikaw ir-regoli dwar it-tranżazzjonijiet f’katina 

għal sitwazzjoni li fiha persuna taxxabbli A tbigħ merkanzija lil persuna taxxabbli B, li 

tbigħ l-istess merkanzija lil individwu mhux taxxabbli Ċ. It-trasport isir direttament minn 

A lil Ċ, mill-SM 1 lejn l-SM 3. 

Eżempju 9 

A B C

MS 1 MS 2 MS 3

Contractual flow

Physical flow

 

F'din is-sitwazzjoni, l-unika persuna li tista' tkun l-operatur intermedjarju biex tapplika r-

regoli dwar it-tranżazzjonijiet f’katina hija B.  

Jekk tapplika r-regola ġenerali, it-trasport jiġi assenjat lill-provvista magħmula minn A lil 

B. Għalhekk, il-provvista minn A tkun provvista intra-Komunitarja ta' merkanzija eżenti 

fl-SM 1 (jekk ikunu ssodisfati l-kundizzjonijiet fl-Artikolu 138 VD), u jkun hemm akkwist 

intra-Komunitarju minn B taxxabbli fl-SM 3. Il-provvista minn B lil Ċ tkun tranżazzjoni 

domestika fl-SM 3. 

Jekk B, bħala operatur intermedjarju, tikkomunika lil A n-numru ta' identifikazzjoni tal-

VAT maħruġ lilha mill-Istat Membru li minnu tintbagħat jew tiġi ttrasportata l-

merkanzija, l-SM 1, allura d-dispaċċ jew it-trasport jiġi assenjat għall-provvista magħmula 

minnu, jiġifieri l-provvista minn B lil Ċ. Il-provvista minn A lil B tkun tranżazzjoni 

domestika taxxabbli fl-SM 1. Il-provvista minn B lil Ċ tikkwalifika bħala bejgħ mill-

bogħod ta' merkanzija taxxabbli fl-SM 3, sakemm ma jiġux issodisfati l-kundizzjonijiet fl-

Artikolu 34 VD, f'liema każ it-tranżazzjoni tiġi ntaxxata fl-SM 1. 

4. L-EŻENZJONI TA' PROVVISTI INTRA-KOMUNITARJI TA' MERKANZIJA  

4.1. Dispożizzjoni rilevanti 

L-Artikolu 138 VD. 

4.2. X’tagħmel id-dispożizzjoni? 

L-emenda tal-Artikolu 138 VD tikkonsisti f'2 elementi: 

- il-paragrafu 1 huwa ristrutturat u hija miżjuda kundizzjoni ġdida; 
- jiżdied il-paragrafu 1a. 

L-Artikolu 138(1) VD 

Fir-rigward tal-Artikolu 138(1) VD, irid jittieħed kont ta' dan li ġej: 

- Il-kontenut tal-punt (a) fl-Artikolu 138(1) VD jikkorrispondi għall-kontenut tal-

Artikolu 138(1) fil-verżjoni applikabbli sal-31 ta' Diċembru 2019. 

 

- Il-punt (b) jistabbilixxi kundizzjoni ġdida għall-applikazzjoni tal-eżenzjoni li 

tikkonsisti f'żewġ elementi, jiġifieri: 

 

o il-persuna taxxabbli jew il-persuna ġuridika mhux taxxabbli li għaliha ssir 

il-provvista hija identifikata għal finijiet tal-VAT fi Stat Membru differenti 

minn dak li minnu jinbeda d-dispaċċ jew it-trasport 

u  

o din il-persuna taxxabbli jew din il-persuna ġuridika mhux taxxabbli li 

għaliha ssir il-provvista tkun indikat dan in-numru ta' identifikazzjoni tal-

VAT lill-fornitur. 

 

Fir-rigward tal-ewwel element, ta' min jinnota li n-numru ta' identifikazzjoni tal-

VAT tal-persuna taxxabbli jew tal-persuna ġuridika mhux taxxabbli li lilha ssir il-

provvista mhux bilfors irid ikun numru ta' identifikazzjoni tal-VAT maħruġ mill-

Istat Membru li lejh tiġi ttrasportata l-merkanzija; huwa biżżejjed li jkun hemm 

numru ta' identifikazzjoni tal-VAT attribwit minn Stat Membru li ma jkunx dak li 

minnu jibda d-dispaċċ jew it-trasport. 

 

Fir-rigward tat-tieni element, ta' min jinnota li l-mod kif in-numru ta' 

identifikazzjoni tal-VAT jinqasam bejn il-partijiet kontraenti mhuwiex spjegat fit-

test legali. Għalhekk, jenħtieġ li dan jitħalla għad-diskrezzjoni tal-partijiet 

kontraenti u ma jkunx soġġett għall-ebda rekwiżit formali (pereżempju l-użu ta' 

dokument speċifiku). B'mod simili għal dak stipulat hawn fuq fil-kuntest tal-

Artikolu 36a(2) VD, mill-fatt li l-fornitur semma n-numru ta' identifikazzjoni tal-

VAT tal-klijent tiegħu fil-fattura, jista' jitqies li l-klijent indika n-numru ta' 

identifikazzjoni tal-VAT tiegħu lill-fornitur. 

L-Artikolu 138(1a) VD 

F'dak li għandu x’jaqsam mal-Artikolu 138(1a), irid jiġi enfasizzat li paragrafu 1a ġdid 

huwa miżjud fl-Artikolu 138, li skontu l-eżenzjoni prevista fil-paragrafu 1 m'għandhiex 

tapplika meta l-fornitur ma jkunx ikkonforma mal-obbligu previst fl-Artikoli 262 u 263 

VD li jippreżenta dikjarazzjoni rikapitolattiva jew id-dikjarazzjoni rikapitolattiva diġà 

ppreżentata minnu ma turix l-informazzjoni korretta rigward il-provvista inkwistjoni kif 

meħtieġ skont l-Artikolu 264 VD, ħlief jekk il-fornitur ikun jista' jiġġustifika debitament 

in-nuqqas tiegħu għas-sodisfazzjoni tal-awtoritajiet kompetenti. 

4.3. Kwistjonijiet dettaljati li joħorġu mill-Artikolu 138, paragrafi (1) u (1a) VD 

4.3.1. Il-linji gwida miftiehma mill-Kumitat tal-VAT. 

Linji gwida li jirriżultaw mill-113-il laqgħa tal-Kumitat tal-VAT tat-3 ta' Ġunju 2019  

3. LEĠIŻLAZZJONI ĠDIDA – KWISTJONIJIET DWAR L-

IMPLIMENTAZZJONI TAD-DISPOŻIZZJONIJIET TAL-UE DWAR 

IL-VAT ADOTTATI RIĊENTEMENT 

3.1 Oriġini: Il-Kummissjoni  

Referenzi: L-Artikoli 17a, 36a, 138(1) u (1a), 243(3) u 262(2) tad-Direttiva tal-

VAT 

 L-Artikoli 45a u 54a tar-Regolament ta’ Implimentazzjoni tal-VAT  

Suġġett: L-Implimentazzjoni tal-Pakkett dwar is-Soluzzjonijiet ta’ Malajr: Id-

Direttiva tal-Kunsill (UE) 2018/1910 u r-Regolament ta’ 

Implimentazzjoni tal-Kunsill (UE) 2018/1912  

 (Dokument taxud.c.1(2019)3533969 – Dokument ta’ ħidma Nru 968) 

Dokument E- taxud.c.1(2019) 7900313 Dokument ta’ Ħidma Nru 976 

Eżenzjoni ta’ provvista intra-Komunitarja ta’ merkanzija: Interazzjoni mad-Direttiva 

dwar ir-Rifużjoni tal-VAT (it-Taqsima 3.3.1.)
22

 

Il-Kumitat tal-VAT jikkonferma unanimament li l-emenda magħmula bid-Direttiva tal-

Kunsill (UE) 2018/1910 tal-4 ta' Diċembru 2018 għall-Artikolu 138(1) tad-Direttiva tal-

VAT iżżid kundizzjoni sostantiva għall-applikazzjoni tal-eżenzjoni ta' provvista intra-

Komunitarja ta' merkanzija. Il-Kumitat tal-VAT jaqbel unanimament li din iż-żieda tfisser 

li meta l-persuna li takkwista l-merkanzija ma tindikax in-numru ta' identifikazzjoni tal-

VAT tagħha lill-fornitur jew fejn in-numru ta' identifikazzjoni tal-VAT indikat ikun 

inħareġ mill-Istat Membru li minnu tintbagħat jew tiġi ttrasportata l-merkanzija, il-

kundizzjonijiet għall-applikazzjoni tal-eżenzjoni tal-Artikolu 138 iridu jitqiesu bħala 

mhux issodisfati u l-fornitur m'għandu jkollu l-ebda għażla oħra ħlief li jitlob il-VAT.  

Dokument F- taxud.c.1(2019) 7900872 Dokument ta’ Ħidma Nru 977 

Eżenzjoni ta’ provvista intra-Komunitarja ta’ merkanzija: Applikazzjoni tal-Artikolu 

138(1a) (it-Taqsima 3.3.2.)
23

 

1. Il-Kumitat tal-VAT jirrikonoxxi unanimament li l-fatt li l-eżenzjoni prevista fil-

paragrafu 1 tal-Artikolu 138 tad-Direttiva tal-VAT m'għandhiex tapplika f'każijiet ta' 

nuqqas ta' konformità mill-fornitur kif stabbilit fil-paragrafu 1a jista' de facto jiġi stabbilit 

biss ċertu perjodu wara l-mument meta tkun saret u ġiet fatturata l-provvista.   

                                                 
22  Din l-intestatura tirreferi għat-Taqsima rilevanti tad-Dokument ta' Ħidma Nru 968 tal-Kumitat tal-VAT. 

23  Din l-intestatura tirreferi għat-Taqsima rilevanti tad-Dokument ta' Ħidma Nru 968 tal-Kumitat tal-VAT. 

https://circabc.europa.eu/ui/group/cb1eaff7-eedd-413d-ab88-94f761f9773b/library/8e08ca08-307d-4f28-b14e-c980f9eaecab/details
https://ec.europa.eu/taxation_customs/sites/taxation/files/guidelines-vat-committee-meetings_en.pdf
https://ec.europa.eu/taxation_customs/sites/taxation/files/guidelines-vat-committee-meetings_en.pdf

Fil-fatt, il-Kumitat tal-VAT jaqbel unanimament li huwa inevitabbli li jkun hemm perjodu 

ta' żmien bejn il-mument li fih issir u tiġi fatturata l-provvista lill-akkwirent u l-mument 

meta l-fornitur ikollu jikkonforma mal-obbligu previst fl-Artikoli 262 u 263 tad-Direttiva 

tal-VAT li jippreżenta dikjarazzjoni rikapitolattiva. Il-Kumitat tal-VAT jaqbel ukoll b'mod 

unanimu li ma jistax jiġi evitat perjodu ta' żmien bejn il-mument li fih il-fornitur ikollu 

jissottometti d-dikjarazzjoni rikapitolattiva u l-mument li fih l-awtoritajiet tat-taxxa jieħdu 

azzjoni peress li tali azzjoni tista' tinbeda biss meta ma tkunx ġiet ippreżentata d-

dikjarazzjoni rikapitolattiva jew jekk jinstab li d-dikjarazzjoni rikapitolattiva ppreżentata 

ma jkunx fiha l-informazzjoni korretta. 

2. Il-Kumitat tal-VAT jaqbel unanimament li, għalhekk, il-fornitur għandu jkun jista' 

jeżenta l-provvista, fiż-żmien li fih issir il-provvista, soġġett għall-issodisfar tal-

kundizzjonijiet tal-Artikolu 138(1) tad-Direttiva tal-VAT billi dawn huma l-uniċi 

kundizzjonijiet rilevanti fiż-żmien tal-provvista biex jiġi ddeterminat jekk tapplikax l-

eżenzjoni. 

 Fir-rigward tal-każijiet previsti fl-Artikolu 138(1a) tad-Direttiva tal-VAT, il-Kumitat tal-

VAT jaqbel kważi unanimament li l-eżenzjoni tista' tiġi revokata retroattivament biss jekk 

u meta l-awtoritajiet tat-taxxa jistabbilixxu nuqqas ta' konformità tal-fornitur mal-obbligu 

previst fl-Artikoli 262 u 263 tad-Direttiva tal-VAT li jippreżenta dikjarazzjoni 

rikapitolattiva jew fejn id-dikjarazzjoni rikapitolattiva diġà sottomessa minnu ma 

tistabbilixxix l-informazzjoni korretta dwar il-provvista inkwistjoni kif meħtieġ mill-

Artikolu 264 tad-Direttiva tal-VAT, sakemm dak il-fornitur ma jkunx jista' jiġġustifika kif 

xieraq in-nuqqas tiegħu għas-sodisfazzjon tal-awtoritajiet kompetenti. 

Dokument G- taxud.c.1(2019) 7901495 Dokument ta’ Ħidma Nru 978 

Eżenzjoni ta’ provvista intra-Komunitarja ta’ merkanzija: Flimkien mar-reverse charge 

fakultattiva prevista fl-Artikolu 194 (it-Taqsima 3.3.3.)
24

 

Meta jitqies li seħħ trasferiment ta' merkanzija skont l-Artikolu 17 tad-Direttiva tal-VAT, 

minħabba li l-merkanzija mqiegħda taħt arranġamenti dwar l-istokk f’kunsinna kuntrattat 

ma tibqax tissodisfa l-kundizzjonijiet biex tibqa’ taħt arranġamenti bħal dawn, il-Kumitat 

tal-VAT jaqbel unanimament li:  

a)  fejn il-persuna taxxabbli li tagħmel it-trasferiment ma tkunx diġà ġiet identifikata 

għal finijiet tal-VAT fl-Istat Membru li fih il-merkanzija tkun tqiegħdet għall-ewwel 

darba taħt l-arranġamenti dwar l-istokk f’kunsinna kuntrattat, hija għandha bżonn 

tidentifika ruħha f'dak l-Istat Membru minħabba l-akkwist meqjus intra-Komunitarju 

magħmul minnha; 

b)  tali identifikazzjoni għandha tkun meħtieġa, skont l-Artikolu 214(1)(b) tad-Direttiva 

tal-VAT u ma tistax titneħħa mill-Istat Membru inkwistjoni, anke jekk l-akkwist 

meqjus intra-Komunitarju jkun eżenti skont l-Artikolu 140(c) tad-Direttiva tal-VAT. 

Din il-linja gwida Eżenzjoni ta’ provvista intra-Komunitarja ta’ merkanzija: Flimkien 

mar-reverse charge fakultattiva prevista fl-Artikolu 194 (it-Taqsima 3.3.3.) hija marbuta 

mal-kwistjoni ttrattata fit-Taqsima 2.5.4 ta’ dawn in-Noti ta' Spjegazzjoni. Issir referenza 

għal dik it-Taqsima. 

                                                 
24  Din l-intestatura tirreferi għat-Taqsima rilevanti tad-Dokument ta' Ħidma Nru 968 tal-Kumitat tal-VAT. 

https://ec.europa.eu/taxation_customs/sites/taxation/files/guidelines-vat-committee-meetings_en.pdf

4.3.2. X'jiġri jekk l-akkwirent ma jagħtix indikazzjoni lill-fornitur tan-numru ta' 

identifikazzjoni tal-VAT tiegħu maħruġ fi Stat Membru li mhuwiex dak li minnu 

tintbagħat jew tiġi ttrasportata l-merkanzija? 

F'każ li l-akkwirent ma jagħti l-ebda indikazzjoni tan-numru ta' identifikazzjoni tal-VAT 

tiegħu lill-fornitur, jew jekk in-numru ta' identifikazzjoni tal-VAT indikat ikun inħareġ 

mill-Istat Membru minn fejn tintbagħat jew tiġi ttrasportata l-merkanzija, mill-inqas 

waħda mill-kundizzjonijiet għall-applikazzjoni tal-eżenzjoni tal-Artikolu 138 VD (b'mod 

partikolari l-kundizzjoni stabbilita fl-Artikolu 138(1)(b) VD) ma tkunx ġiet issodisfata u l-

fornitur ikollu jitlob il-VAT. 

Dan ikun il-każ anki meta l-kundizzjonijiet l-oħra kollha għall-applikazzjoni tal-eżenzjoni 

jiġu ssodisfati u l-fornitur ikollu raġunijiet biex jemmen, pereżempju minħabba t-tip jew 

il-kwantità tal-merkanzija fornuta, li l-klijent huwa persuna taxxabbli jew persuna ġuridika 

mhux taxxabbli. 

Il-fatt li l-fornitur jitlob il-VAT fuq il-provvista minħabba li ma ġewx issodisfati l-

kundizzjonijiet tal-Artikolu 138 VD ma għandux effett fuq it-trattament tal-VAT tal-

akkwist intra-Komunitarju magħmul mill-klijent fl-Istat Membru fejn jintemm id-dispaċċ 

jew it-trasport tal-merkanzija (l-Artikolu 16 IR). 

Meta l-akkwirent, li jista' jagħti prova li kien persuna taxxabbli li taġixxi bħala tali fil-

mument tal-akkwist, jista' jindika lill-fornitur tiegħu fi stadju aktar tard, numru ta' 

identifikazzjoni tal-VAT maħruġ fi Stat Membru li ma jkunx dak li minnu tintbagħat jew 

tiġi ttrasportata l-merkanzija, u ma hemm l-ebda indikazzjoni ta' frodi jew ta’ abbuż, il-

fornitur jikkoreġi l-fattura skont ir-regoli stabbiliti fil-leġiżlazzjoni nazzjonali rilevanti. 

4.3.3. X'jiġri meta l-akkwirent ikun ippreżenta talba biex jinkiseb numru ta' 

identifikazzjoni tal-VAT lill-awtoritajiet tat-taxxa iżda ma jkunx kiseb dak in-

numru ta' identifikazzjoni tal-VAT fil-mument li fih il-fornitur ikollu joħroġ il-

fattura? 

Meta fil-mument li l-fornitur ikun qed joħroġ il-fattura, l-akkwirent ma jkunx jista’ jindika 

lill-fornitur numru ta' identifikazzjoni tal-VAT minħabba li l-awtoritajiet tat-taxxa jkunu 

għadhom qed jipproċessaw it-talba tal-akkwirent biex jikseb tali numru, il-fornitur ma 

jistax japplika l-eżenzjoni tal-Artikolu 138 VD billi mhux il-kundizzjonijiet kollha jkunu 

ssodisfati. 

Ladarba l-akkwirent jikseb in-numru ta’ identifikazzjoni tal-VAT, il-korrezzjoni tal-fattura 

tkun tapplika skont it-termini spjegati fl-aħħar paragrafu tat-Taqsima 4.3.2 aktar ’il fuq. 

4.3.4. Ċerti Stati Membri jagħmlu distinzjoni bejn numru ta' identifikazzjoni tal-VAT 

validu biss għal ċerti tranżazzjonijiet domestiċi u numru ta' identifikazzjoni tal-

VAT li, skont l-Artikolu 215 VD, għandu prefiss li bih l-Istat Membru ta' ħruġ 

jista' jiġi identifikat. Iż-żewġ numri jistgħu jintużaw għall-eżenzjoni tal-Artikolu 

138 VD? 

Le. Huwa biss in-numru ta' identifikazzjoni tal-VAT bi prefiss li bih ikun jista' jiġi 

identifikat l-Istat Membru li ħareġ il-VAT li huwa rilevanti għall-finijiet tal-Artikolu 138 

VD. Dan huwa l-uniku numru ta' identifikazzjoni tal-VAT li l-Istat Membru ta' 

identifikazzjoni jinkludi fil-bażi ta’ data tal-VIES u, għalhekk, l-uniku numru ta' 

identifikazzjoni tal-VAT li l-fornitur jista' jivverifika. 

4.3.5. Liema numru ta' identifikazzjoni tal-VAT għandu jintuża għall-applikazzjoni tal-

eżenzjoni tal-Artikolu 138 VD meta l-akkwirent ikun parti minn grupp tal-VAT 

skont l-Artikolu 11 VD? 

Il-QĠUE ddikjarat li l-effett tal-implimentazzjoni tal-Artikolu 11 VD huwa li l-

leġiżlazzjoni nazzjonali adottata abbażi ta' dik id-dispożizzjoni tippermetti li persuni, 

b'mod partikolari kumpaniji, li jkunu marbutin ma' xulxin b'rabtiet finanzjarji, ekonomiċi 

u organizzazzjonali, ma jibqgħux jiġu ttrattati bħala persuni taxxabbli separati għal finijiet 

tal-VAT iżda li jiġu ttrattati bħala persuna taxxabbli waħda. Għalhekk, meta dik id-

dispożizzjoni tiġi implimentata minn Stat Membru, il-persuna jew persuni marbuta mill-

qrib skont it-tifsira tal-Artikolu 11 VD ma jistgħux jiġu ttrattati b'mod distint bħala 

persuna jew persuni taxxabbli skont it-tifsira tal-Artikolu 9 VD. Minn dan isegwi li t-

trattament bħala persuna taxxabbli unika jipprekludi persuni li għalhekk ikunu marbuta 

mill-qrib milli jkomplu jiġu identifikati bħala persuni taxxabbli individwali
25

. 

Dan jimplika li de facto il-grupp tal-VAT biss għandu numru ta' identifikazzjoni tal-VAT 

li għandu jintuża għall-eżenzjoni tal-Artikolu 138 VD. 

4.3.6. Xi jfissru t-termini “ħlief jekk il-fornitur ikun jista' jiġġustifika debitament in-

nuqqas tiegħu għas-sodisfazzjoni tal-awtoritajiet kompetenti” fl-Artikolu 138(1a) 

VD? 

Fil-premessa 7 tad-Direttiva tal-Kunsill (UE) 2018/1910 tal-4 ta' Diċembru 2018, il-

Kunsill elabora fuq l-għan tad-dispożizzjoni kif ġej: “Barra minn hekk, l-entrata fil-VIES 

hija essenzjali biex l-Istat Membru tal-wasla jiġi mgħarraf bil-preżenza ta' merkanzija fit-

territorju tiegħu u għalhekk hija element ewlieni fil-ġlieda kontra l-frodi fl-Unjoni. Għal 

dik ir-raġuni, jenħtieġ li l-Istati Membri jiżguraw li, meta l-fornitur ma jikkonformax mal-

obbligi tal-entrata fil-VIES tiegħu, jenħtieġ li l-eżenzjoni ma tapplikax ħlief meta l-

fornitur ikun qed jaġixxi in bona fide, jiġifieri, meta jkun jista' jiġġustifika debitament 

quddiem l-awtoritajiet tat-taxxa kompetenti kull wieħed min-nuqqasijiet tiegħu b'rabta 

mad-dikjarazzjoni rikapitolattiva, li dak il-ħin tista' tinkludi wkoll l-għoti mill-fornitur tal-

informazzjoni korretta kif meħtieġ skont l-Artikolu 264 tad-Direttiva 2006/112/KE.”. 

L-ewwel parti tal-Artikolu 138(1a) VD tistipula l-prinċipju li l-eżenzjoni m'għandhiex 

tapplika f'każ ta' nuqqas ta' konformità mal-Artikoli 262, 263 u 264 VD. L-aħħar parti tal-

Artikolu 138(1a) VD timplika li madankollu l-eżenzjoni xorta waħda tapplika meta l-

fornitur ikun jista' jiġġustifika kif xieraq in-nuqqas tiegħu għas-sodisfazzjon tal-

awtoritajiet kompetenti. 

Din l-aħħar parti tal-paragrafu 1a tagħti idea f'sitwazzjonijiet ta' nuqqas ta' konformità 

waqt li tkun qed tiġi trattata każ b'każ bejn il-fornitur u l-awtoritajiet kompetenti tal-Istat 

Membru fejn saret il-provvista. 

Madankollu, jista' jitqies li fis-sitwazzjonijiet li ġejjin, in-nuqqas ta' fornitur ikun 

debitament ġustifikat (sakemm l-awtoritajiet tat-taxxa ma jkollhomx raġunijiet biex 

jemmnu li n-nuqqas huwa element ta' skema ta' frodi) dment li, ladarba jkun konxju tal-

iżball li ta lok għan-nuqqas, il-fornitur jikkoreġi dak l-iżball: 

                                                 
25  Ara s-sentenza tal-QĠUE tat-22 ta' Mejju 2008 fil-Kawża C-162/07, Amplifin. 

o Il-fornitur bi żball ma jkunx inkluda l-provvista intra-Komunitarja eżenti fid-

dikjarazzjoni rikapitolattiva li tkopri l-perjodu li fih saret il-provvista iżda 

jkun inkludieha f'dikjarazzjoni rikapitolattiva li tkopri l-perjodu sussegwenti; 

o Il-fornitur ikun inkluda l-provvista intra-Komunitarja eżenti fid-dikjarazzjoni 

rikapitolattiva li tkopri l-perjodu li fih saret il-provvista iżda jkun għamel 

żball mhux intenzjonat fir-rigward tal-valur tal-provvista inkwistjoni; 

o Ristrutturar tal-kumpanija li takkwista l-merkanzija rriżulta f'isem ġdid u 

numru ġdid ta' identifikazzjoni tal-VAT iżda l-isem u n-numru ta' 

identifikazzjoni tal-VAT l-antiki jibqgħu jeżistu matul perjodu interim qasir. 

Fuq id-dikjarazzjoni rikapitolattiva, il-fornitur bi żball ikun inkluda t-

tranżazzjonijiet b’dak in-numru ta' identifikazzjoni tal-VAT l-antik. 

5. IL-PROVA TAT-TRASPORT 

5.1. Dispożizzjoni rilevanti 

L-Artikolu 45a IR. 

5.2. X’tagħmel id-dispożizzjoni? 

L-Artikolu 45a IR jipprovdi li kundizzjoni għall-eżenzjoni ta' provvista intra-Komunitarja 

ta' merkanzija skont l-Artikolu 138 VD, jiġifieri li l-merkanzija tkun intbagħtet jew ġiet 

ittrasportata minn Stat Membru lejn destinazzjoni barra t-territorju tiegħu iżda fil-

Komunità, hija preżunta ssodisfata fil-każijiet stabbiliti fil-punt (a) jew (b) tal-Artikolu 

45a(1). 

Dan ifisser ukoll li: 

- il-fatt li wieħed ikun f'wieħed mill-każijiet stabbiliti fil-punt (a) jew (b) mhuwiex 

biżżejjed waħdu biex il-provvista tkun eżenti skont l-Artikolu 138 VD. Huwa 

preżunt li kundizzjoni bażika tkun issodisfata, iżda biex l-eżenzjoni tkun 

applikabbli, anki l-kundizzjonijiet l-oħra stabbiliti fl-Artikolu 138 VD iridu jkunu 

ssodisfati; 

- l-applikazzjoni tal-preżunzjoni bil-kontra mhijiex possibbli. Fi kliem ieħor, il-fatt li 

l-kundizzjonijiet tal-preżunzjoni ma jiġux issodisfati ma jfissirx awtomatikament li 

l-eżenzjoni tal-Artikolu 138 VD ma tapplikax. F'każ bħal dan, jibqa' f'idejn il-

fornitur li jagħti prova, għas-sodisfazzjon tal-awtoritajiet tat-taxxa, li l-

kundizzjonijiet għall-eżenzjoni (inkluż it-trasport) huma ssodisfati. Fi kliem ieħor, 

fejn il-preżunzjoni ma tapplikax, is-sitwazzjoni tibqa' l-istess hekk kif kienet qabel 

id-dħul fis-seħħ tal-Artikolu 45a IR. 

L-Artikolu 45a(2) IR jistipula li awtorità tat-taxxa tista' tikkonfuta l-preżunzjoni li ġiet 

stabbilita skont il-paragrafu 1, jiġifieri li l-merkanzija ntbagħtet jew ġiet ittrasportata minn 

Stat Membru lejn destinazzjoni barra mit-territorju tiegħu iżda fil-Komunità.  

Għalhekk, il-konfutazzjoni tas-suppożizzjoni timplika li l-awtoritajiet tat-taxxa jistgħu 

jipprovdu l-elementi meħtieġa li juru li l-merkanzija fil-fatt ma tkunx intbagħtet jew ġiet 

ittrasportata minn Stat Membru lejn destinazzjoni barra mit-territorju tiegħu iżda ġewwa l-

Komunità. Dan jista' pereżempju jkun il-każ meta waqt kontroll l-awtoritajiet tat-taxxa 

jsiru jafu li l-merkanzija għadha preżenti fil-maħżen tal-fornitur jew l-awtoritajiet tat-taxxa 

jkunu jafu b'inċident waqt it-trasport li wassal biex il-merkanzija tinqered qabel ma titlaq 

mit-territorju. 

Meta l-awtoritajiet tat-taxxa jkollhom l-elementi meħtieġa sabiex jikkonfutaw il-

preżunzjoni (minħabba n-natura tal-elementi meħtieġa biex dawn iservu dak l-iskop), 

ovvjament l-eżenzjoni tal-Artikolu 138 VD ma tapplikax. F'dan ir-rigward, “il-

konfutazzjoni tal-preżunzjoni” tfisser li l-awtoritajiet tat-taxxa għandhom prova li turi li t-

trasport tal-merkanzija ma seħħx. 

“Konfutazzjoni tal-preżunzjoni” hija differenti mis-sitwazzjoni li fiha awtorità tat-taxxa 

tista' turi li wieħed mid-dokumenti enumerati fil-paragrafu 3 tal-Artikolu 45a IR li jiġi 

ppreżentat bħala evidenza jkun fih informazzjoni mhux korretta jew saħansitra tkun falza. 

Imbagħad il-konsegwenza tkun li l-kundizzjonijiet biex dan ikun wieħed mill-każijiet 

stabbiliti fil-punt (a) jew (b) tal-paragrafu 1 ma jkunux issodisfati. Għalhekk, il-fornitur 

ma jkunx jista' jibqa' jistrieħ fuq il-preżunzjoni li d-dispaċċ jew it-trasport ikun sar minn 

Stat Membru lejn destinazzjoni barra mit-territorju tiegħu iżda fi ħdan il-Komunità. 

Madankollu, il-fornitur jista' jkun għadu f'pożizzjoni li jew jipprovdi dokumenti oħra kif 

imsemmi fl-Artikolu 45a IR, li tkun tippermettilu jibbenefika mill-preżunzjoni (sakemm l-

awtoritajiet tat-taxxa ma jkunux reġgħu taw prova li dawk id-dokumenti huma żbaljati jew 

foloz) jew jipprovdi biżżejjed evidenza biex jissostanzja li l-kundizzjonijiet tal-eżenzjoni 

tal-Artikolu 138 VD huma ssodisfati. 

5.3. Kwistjonijiet iddettaljati li jirriżultaw minn din id-dispożizzjoni 

5.3.1. Il-linji gwida miftiehma mill-Kumitat tal-VAT. 

Linji gwida li jirriżultaw mill-113-il laqgħa tal-Kumitat tal-VAT tat-3 ta' Ġunju 2019  

3. LEĠIŻLAZZJONI ĠDIDA – KWISTJONIJIET DWAR L-

IMPLIMENTAZZJONI TAD-DISPOŻIZZJONIJIET TAL-UE DWAR 

IL-VAT ADOTTATI RIĊENTEMENT 

3.1 Oriġini: Il-Kummissjoni  

Referenzi: L-Artikoli 17a, 36a, 138(1) u (1a), 243(3) u 262(2) tad-Direttiva tal-

VAT 

 L-Artikoli 45a u 54a tar-Regolament ta’ Implimentazzjoni tal-VAT  

Suġġett: L-Implimentazzjoni tal-Pakkett dwar is-Soluzzjonijiet ta’ Malajr: Id-

Direttiva tal-Kunsill (UE) 2018/1910 u r-Regolament ta’ 

Implimentazzjoni tal-Kunsill (UE) 2018/1912  

 (Dokument taxud.c.1(2019)3533969 – Dokument ta’ ħidma Nru 968) 

Dokument H- taxud.c.1(2019) 7901898 Dokument ta’ Ħidma Nru 979 

Eżenzjoni ta’ provvista intra-Komunitarja ta’ merkanzija: Tifsira tat-terminu 

“indipendenti” fir-rigward tal-prova tat-trasport (it-Taqsima 3.3.4.)
26

 

Il-Kumitat tal-VAT jaqbel kważi unanimament li meta jkun qed jiġi stabbilit jekk għall-

finijiet tal-punti (a) u (b)(ii) tal-Artikolu 45a(1) tar-Regolament ta’ Implimentazzjoni tal-

VAT iż-żewġ partijiet humiex “indipendenti”, 

a)  iż-żewġ partijiet m'għandhomx jitqiesu bħala “indipendenti” meta jaqsmu l-istess 

personalità ġuridika; u  

b)  għandhom jintużaw il-kriterji stabbiliti fl-Artikolu 80 tad-Direttiva tal-VAT sabiex 

il-partijiet li fir-rigward tagħhom jeżistu “rabtiet ta' familja jew rabtiet oħra personali 

qrib, rabtiet ta' ġestjoni, appartenenza, sħubija, finanzjarji jew legali” ma jkunux 

jistgħu jitqiesu bħala indipendenti minn xulxin.  

5.3.2. X'jiġri bir-regoli nazzjonali eżistenti tal-Istati Membri rigward prova tat-trasport 

wara d-dħul fis-seħħ tal-Artikolu 45a IR? Dawn ir-regoli nazzjonali se jibqgħu 

jiġu applikati? 

L-Istati Membri huma obbligati li japplikaw l-Artikolu 45a IR. Dan ifisser li fejn il-

kundizzjonijiet f'dik id-dispożizzjoni jkunu ssodisfati, il-fornitur ikun intitolat li jgawdi 

mill-benefiċċju tal-preżunzjoni rilevanti. Minbarra dan, l-Istati Membri jistgħu 

                                                 
26  Din l-intestatura tirreferi għat-Taqsima rilevanti tad-Dokument ta' Ħidma Nru 968 tal-Kumitat tal-VAT. 

https://circabc.europa.eu/ui/group/cb1eaff7-eedd-413d-ab88-94f761f9773b/library/8e08ca08-307d-4f28-b14e-c980f9eaecab/details
https://ec.europa.eu/taxation_customs/sites/taxation/files/guidelines-vat-committee-meetings_en.pdf

jistabbilixxu wkoll fil-leġiżlazzjoni nazzjonali tagħhom dwar il-VAT preżunzjonijiet oħra 

rigward il-prova tat-trasport li jkunu aktar flessibbli mill-preżunzjoni prevista fl-Artikolu 

45a IR. Jekk dan ikun il-każ, il-fornitur jista' jibbenefika mill-preżunzjonijiet fl-Artikolu 

45a IR u/jew minn dawk fil-leġiżlazzjoni nazzjonali tal-VAT, dment li jiġu ssodisfati l-

kundizzjonijiet rilevanti. F'dan ir-rigward, ir-regoli nazzjonali eżistenti dwar il-VAT li 

jistabbilixxu l-kundizzjonijiet rigward il-prova tat-trasport li jkunu aktar flessibbli minn 

dawk previsti fl-Artikolu 45a IR jistgħu jibqgħu jiġu applikati. 

5.3.3. X'jiġri jekk il-kundizzjonijiet għall-preżunzjoni tat-trasport fl-Artikolu 45a IR ma 

jkunux issodisfati? Dan ifisser li f'dan il-każ l-eżenzjoni tal-Artikolu 138 VD 

mhijiex se tapplika? 

Il-fatt li l-kundizzjonijiet biex wieħed ikun f'wieħed mill-każijiet stipulati fil-punt (a) jew 

(b) tal-paragrafu 1 tal-Artikolu 45a IR ma jkunux issodisfati ma jfissirx awtomatikament li 

l-eżenzjoni tal-Artikolu 138 VD mhijiex se tapplika. F'dan il-każ jibqa' f'idejn il-fornitur li 

jagħti prova, għas-sodisfazzjon tal-awtoritajiet tat-taxxa, li l-kundizzjonijiet għall-

eżenzjoni (inkluż it-trasport) tal-Artikolu 138 VD huma ssodisfati. 

5.3.4. X’jiġri jekk awtorità tat-taxxa tkun tista' turi li wieħed mid-dokumenti enumerati 

fil-paragrafu 3 tal-Artikolu 45a IR li jiġi ppreżentat bħala evidenza jkun fiha 

informazzjoni mhux korretta jew saħansitra tkun falza? Il-bejjiegħ xorta waħda 

jista' jiddependi fuq il-preżunzjoni tad-dispaċċ jew tat-trasport? 

Meta awtorità tat-taxxa tkun tista' turi li wieħed mid-dokumenti li huwa sottomess bħala 

evidenza jew ikun fih informazzjoni mhux korretta jew saħansitra falza, il-bejjiegħ ma 

jkunx jista' joqgħod aktar fuq il-preżunzjoni minħabba l-fatt li l-kundizzjonijiet biex 

wieħed ikun f’wieħed mill-każijiet stabbiliti taħt il-punt (a) jew (b) tal-paragrafu 1 tal-

Artikolu 45a IR ma jkunux issodisfati. 

Madankollu, il-bejjiegħ jista' jkun għadu f'pożizzjoni li jew jipprovdi dokumenti oħra kif 

imsemmi fl-Artikolu 45a IR, li tkun tippermettilu jibbenefika mill-preżunzjoni (sakemm l-

awtoritajiet tat-taxxa ma jkunux reġgħu taw prova li dawk id-dokumenti huma żbaljati jew 

foloz) jew jipprovdi biżżejjed evidenza biex jissostanzja li l-kundizzjonijiet tal-eżenzjoni 

tal-Artikolu 138 VD huma ssodisfati. 

5.3.5. X'jiġri jekk il-fornitur jew l-akkwirent jagħmel it-trasport bl-użu tal-mezzi tat-

trasport tiegħu stess?  

F'dan il-każ il-preżunzjoni ma tapplikax peress li r-rekwiżit stabbilit fl-Artikolu 45a(1)(a) 

u (b)(ii) IR għall-oġġetti ta' evidenza mhux kontradittorja li jridu jinħarġu minn żewġ 

partijiet differenti li huma indipendenti minn xulxin, mill-bejjiegħ u mill-akkwirent mhux 

se jkun issodisfat. 

5.3.6. X'għandu jitqies bħala “dikjarazzjoni bil-miktub” mill-akkwirent għall-finijiet 

tal-Artikolu 45a(1)(b)(i) IR? F'liema format (karta u/jew elettroniku) tiġi 

aċċettata mill-awtoritajiet tat-taxxa, eż. ittra elettronika jew dokument oriġinali 

ffirmat?  

Kwalunkwe dokument li fih l-elementi kollha msemmija fil-punt (b)(i) tal-Artikolu 45a(1) 

IR għandu jitqies bħala “dikjarazzjoni bil-miktub” għall-finijiet ta' dik id-dispożizzjoni. 

Ma hemm l-ebda regola speċifika fl-IR rigward il-format li fih għandha tiġi pprovduta d-

dikjarazzjoni bil-miktub. Ikun raġonevoli li wieħed jistenna li l-Istati Membri jkunu 

flessibbli f'dan ir-rigward u ma jimponux limitazzjonijiet stretti eż. dokument ibbażat fuq 

il-karta biss, iżda jkunu jaċċettaw ukoll verżjoni elettronika dment li jkun fiha l-

informazzjoni kollha meħtieġa fil-punt (b)(i) tal-Artikolu 45a(1) IR. 

5.3.7. F'liema format (karta u/jew elettroniku) jiġu aċċettati mill-awtoritajiet tat-taxxa 

d-dokumenti użati bħala evidenza tad-dispaċċ jew tat-trasport imsemmija fl-

Artikolu 45a(3) IR? 

Ma hemm l-ebda regola speċifika fl-IR rigward il-format li fih għandhom jiġu pprovduti 

d-dokumenti li għandhom jiġu aċċettati bħala evidenza tad-dispaċċ jew tat-trasport 

imsemmija fl-Artikolu 45a(3) IR. Ikun raġonevoli li wieħed jistenna li l-Istati Membri 

jkunu flessibbli f'dan ir-rigward u ma jimponux limitazzjonijiet stretti eż. dokumenti 

bbażati fuq il-karta biss, iżda jkunu jaċċettaw ukoll verżjoni elettronika tat-tali dokumenti. 

5.3.8. X’jiġri jekk l-akkwirent ma jipprovdix lill-bejjiegħ id-dikjarazzjoni bil-miktub 

imsemmija fl-Artikolu 45(a)(1)(b)(i) sal-għaxar jum tax-xahar wara l-provvista? 

L-iskop tal-iskadenza ta' 10 ijiem huwa li tistabbilixxi perjodu ta' żmien preċiż sabiex l-

akkwirent jipprovdi lill-bejjiegħ bid-dikjarazzjoni bil-miktub aktar milli biex tippenalizza 

lill-bejjiegħ u ċċaħħadlu l-possibilità li jibbenefika mill-preżunzjoni meta l-akkwirent ma 

jkunx issottometta d-dikjarazzjoni bil-miktub fil-ħin. Għal din ir-raġuni, anki jekk l-

akkwirent jipprovdi lill-bejjiegħ bid-dikjarazzjoni bil-miktub wara l-iskadenza, ikun 

possibbli għall-bejjiegħ li jistrieħ fuq il-preżunzjoni, dment li jkunu ssodisfati l-

kundizzjonijiet rilevanti l-oħra kollha fl-Artikolu 45a IR. 

6. ID-DISPOŻIZZJONIJIET LEGALI RILEVANTI 

6.1. Id-Direttiva tal-VAT (aktar 'il fuq imsejħa “VD”)  

“Artikolu 17a 

1. It-trasferiment minn persuna taxxabbli ta' merkanzija li tagħmel parti mill-assi tan-

negozju tagħha lejn Stat Membru ieħor skont arranġamenti dwar l-istokk f'kunsinna 

kuntrattat ma għandux jiġi ttrattat bħala provvista ta' merkanzija bi ħlas. 

2. Għall-finijiet ta' dan l-Artikolu, l-arranġamenti dwar l-istokk f'kunsinna kuntrattat 

għandhom jitqiesu bħala li jeżistu meta jintlaħqu l-kondizzjonijiet li ġejjin: 

(a) il-merkanzija tintbagħat jew tiġi trasportata minn persuna taxxabbli, jew minn parti 

terza f'isimha lejn Stat Membru ieħor bl-għan li dik il-merkanzija tiġi pprovduta 

hemm, fi stadju aktar tard u wara l-wasla tagħha, għand persuna taxxabbli oħra li 

tkun intitolata li tieħu s-sjieda ta' dik il-merkanzija f'konformità ma' ftehim eżistenti 

bejn iż-żewġ persuni taxxabbli; 

(b) il-persuna taxxabbli li tibgħat jew li tittrasporta l-merkanzija ma tkunx stabbilixxiet 

in-negozju tagħha u lanqas ma jkollha stabbiliment fiss fl-Istat Membru fejn 

tintbagħat jew tiġi ttrasportata l-merkanzija; 

(c) il-persuna taxxabbli li lilha hija intiża biex tiġi fornuta l-merkanzija tkun identifikata 

għall-finijiet tal-VAT fl-Istat Membru li lejh tintbagħat jew tiġi ttrasportata l-

merkanzija u kemm l-identità tagħha kif ukoll in-numru ta' identifikazzjoni tal-VAT 

assenjati lilha minn dak l-Istat Membru jkunu magħrufa mill-persuna taxxabbli 

msemmija fil-punt (b) fil-ħin li fih tintbagħat jew jibda t-trasport tal-merkanzija; 

(d) il-persuna taxxabbli li tibgħat jew li tittrasporta l-merkanzija tirreġistra t-

trasferiment tal-merkanzija fir-reġistru previst fl-Artikolu 243(3) u tinkludi l-identità 

tal-persuna taxxabbli li tkun akkwistat il-merkanzija u n-numru ta' identifikazzjoni 

tal-VAT assenjat lilha mill-Istat Membru li lejh il-merkanzija tintbagħat jew tiġi 

ttrasportata fid-dikjarazzjoni rikapitolattiva prevista fl-Artikolu 262(2). 

3. Meta jiġu ssodisfati l-kondizzjonijiet stabbiliti fil-paragrafu 2, għandhom 

japplikaw ir-regoli li ġejjin fil-ħin tat-trasferiment tad-dritt li dak li jkun jiddisponi mill-

merkanzija bħala s-sid lejn il-persuna taxxabbli msemmija fil-punt (c) tal-paragrafu 2, bil-

kondizzjoni li t-trasferiment isir fl-iskadenza msemmija fil-paragrafu 4: 

(a) provvista ta' merkanzija skont l-Artikolu 138(1) għandha titqies li tkun saret mill-

persuna taxxabbli li tkun bagħtet jew ittrasportat il-merkanzija waħedha jew inkella 

permezz ta' parti terza li taġixxi f'isimha fl-Istat Membru li minnu tkun intbagħtet 

jew tkun ġiet ittrasportata l-merkanzija; 

(b) akkwist intra-Komunitarju ta' merkanzija għandu jitqies li jkun sar mill-persuna 

taxxabbli li lilha tiġi fornuta dik il-merkanzija fl-Istat Membru li lejh tintbagħat jew 

tiġi ttrasportata l-merkanzija. 

4. Jekk, fi żmien 12-il xahar mill-wasla tal-merkanzija fl-Istat Membru li lejh tkun 

intbagħtet jew ġiet ittrasportata, il-merkanzija ma tkunx ġiet fornuta lill-persuna taxxabbli 

li għaliha tkun intiża, kif imsemmi fil-punt (c) tal-paragrafu 2 u l-paragrafu 6, u ma tkun 

seħħet l-ebda waħda miċ-ċirkostanzi msemmija fil-paragrafu 7, trasferiment skont it-tifsira 

tal-Artikolu 17 għandu jitqies li jsir fil-ġurnata wara dik li fiha jiskadi l-perijodu ta' 12-il 

xahar. 

5. L-ebda trasferiment skont it-tifsira tal-Artikolu 17 m'għandu jitqies li jsir meta jiġu 

sodisfatti l-kondizzjonijiet li ġejjin: 

(a) id-dritt li wieħed jiddisponi mill-merkanzija ma jkunx ġie ttrasferit, u dik il-

merkanzija tkun ġiet irritornata lejn l-Istat Membru li minnu tkun intbagħtet jew ġiet 

ittrasportata, fil-limitu ta' żmien imsemmi fil-paragrafu 4; u 

(b) il-persuna taxxabbli li tkun bagħtet jew ittrasportat il-merkanzija tirreġistra r-ritorn 

tagħha fir-reġistru previst fl-Artikolu 243(3). 

6. Meta, fil-perijodu msemmi fil-paragrafu 4, il-persuna taxxabbli msemmija fil-punt 

(c) tal-paragrafu 2 tkun ġiet sostitwita minn persuna taxxabbli oħra, m'għandu jitqies li jsir 

ebda trasferiment skont it-tifsira tal-Artikolu 17 fil-ħin tas-sostituzzjoni, dment li: 

(a) jintlaħqu l-kondizzjonijiet applikabbli l-oħrajn fil-paragrafu 2; u 

(b) is-sostituzzjoni tkun irreġistrata mill-persuna taxxabbli msemmija fil-punt (b) tal-

paragrafu 2 fir-reġistru previst fl-Artikolu 243(3). 

7. Meta, fil-limitu ta' żmien imsemmi fil-paragrafu 4, kwalunkwe waħda mill-

kondizzjonijiet stipulati fil-paragrafi 2 u 6 ma tibqax sodisfatta, trasferiment tal-

merkanzija skont l-Artikolu 17 għandu jitqies li jsir fil-ħin li fih ma tibqax sodisfatta l-

kondizzjoni rilevanti. 

Jekk il-merkanzija tiġi fornuta lil persuna oħra li ma tkunx il-persuna taxxabbli msemmija 

fil-punt (c) tal-paragrafu 2 jew fil-paragrafu 6, għandu jitqies li l-kondizzjonijiet stipulati 

fil-paragrafi 2 u 6 ma jibqgħux sodisfatti immedjatament qabel dan il-forniment. 

Jekk il-merkanzija tkun intbagħtet jew ġiet ittrasportata lejn pajjiż ieħor li ma jkunx l-Istat 

Membru li minnu tkun iċċaqilqet inizjalment, għandu jitqies li l-kondizzjonijiet stipulati 

fil-paragrafi 2 u 6 ma jibqgħux sodisfatti immedjatament qabel tibda tintbagħat jew jibda 

t-trasport ta' tali merkanzija. 

Fil-każ li tinqered, tintilef jew tinsteraq il-merkanzija, għandu jitqies li l-kondizzjonijiet 

stipulati fil-paragrafi 2 u 6 ma jibqgħux sodisfatti fid-data li fiha l-merkanzija tkun fil-fatt 

tneħħiet jew inqerdet, jew, jekk ikun impossibbli li tiġi determinata tali data, fid-data li 

fiha jkun instab li l-merkanzija nqerdet jew ġiet nieqsa.”; 

 

 

 

Artikolu 36a 

1. Fejn l-istess merkanzija tkun fornuta suċċessivament u dik il-merkanzija tkun 

intbagħtet jew ġiet ittrasportata minn Stat Membru wieħed lejn Stat Membru ieħor 

direttament mingħand l-ewwel fornitur lill-aħħar klijent fil-katina, id-dispaċċ jew it-

trasport għandu jiġi attribwit biss għall-provvista li ssir lill-operatur intermedjarju. 

2. Permezz ta' deroga mill-paragrafu 1, it-tluq jew it-trasport għandu jiġi attribwit 

biss għall-provvista ta' merkanzija mill-operatur intermedjarju meta l-operatur 

intermedjarju jkun ikkomunika lill-fornitur tiegħu n-numru ta' identifikazzjoni tal-VAT li 

jkun inħariġlu mill-Istat Membru li minnu tintbagħat jew tiġi ttrasportata l-merkanzija. 

3. Għall-finijiet ta' dan l-Artikolu, “operatur intermedjarju” tfisser fornitur fil-katina 

minbarra l-ewwel fornitur fil-katina, li jibgħat jew li jittrasporta l-merkanzija jew huwa 

stess jew permezz ta' parti terza li taġixxi f'ismu. 

4. Dan l-Artikolu m'għandhux japplika għas-sitwazzjonijiet koperti mill-

Artikolu 14a.”; 

 



 

84/87 

 

Artikolu 138 

 “1. L-Istati Membri għandhom jeżentaw il-provvista ta' merkanzija mibgħuta jew 

ittrasportata lejn destinazzjoni barra mit-territorju tagħhom iżda li tkun fil-Komunità, mill-

bejjiegħ jew f'ismu jew mill-persuna li takkwista l-merkanzija, meta jiġu sodisfatti l-

kondizzjonijiet li ġejjin: 

(a) il-merkanzija tiġi fornuta lil persuna taxxabbli oħra, jew lil persuna ġuridika mhux 

taxxabbli li taġixxi bħala tali fi Stat Membru li ma jkunx dak li minnu tkun bdiet 

tintbagħat jew tkun bdiet tiġi ttrasportata l-merkanzija; 

(b) il-persuna taxxabbli jew il-persuna ġuridika mhux taxxabbli li lilha ssir il-provvista 

tkun identifikata għall-finijiet tal-VAT fi Stat Membru li ma jkunx dak li minnu tkun 

bdiet tintbagħat jew tkun bdiet tiġi ttrasportata l-merkanzija u tkun indikat dan in-

numru ta' identifikazzjoni tal-VAT lill-fornitur.”; 

 

 “1a. L-eżenzjoni prevista fil-paragrafu 1 m'għandhiex tapplika meta l-fornitur ma jkunx 

ikkonforma mal-obbligu previst fl-Artikoli 262 u 263 li jippreżenta dikjarazzjoni 

rikapitolattiva jew id-dikjarazzjoni rikapitolattiva ppreżentata minnu ma turix l-

informazzjoni korretta rigward din il-provvista kif meħtieġ taħt l-Artikolu 264, ħlief jekk 

il-fornitur ikun jista' jiġġustifika debitament in-nuqqas tiegħu għas-sodisfazzjoni tal-

awtoritajiet kompetenti.”; 

… 
 

 

Artikolu 243 

… 

3. Kull persuna taxxabbli li tittrasferixxi merkanzija skont l-arranġamenti dwar l-

istokk f'kunsinna kuntrattat imsemmija fl-Artikolu 17a għandha żżomm reġistru li 

jippermetti lill-awtoritajiet tat-taxxa jivverifikaw l-applikazzjoni korretta ta' dak l-

Artikolu. 

Kull persuna taxxabbli li lilha tiġi fornuta merkanzija skont l-arranġamenti dwar l-istokk 

f'kunsinna kuntrattat imsemmija fl-Artikolu 17a għandha żżomm reġistru ta' dik il-

merkanzija.” 

 

 

Artikolu 262 

1. Kull persuna taxxabbli identifikata għall-finijiet ta’ VAT għandha tippreżenta 

dikjarazzjoni rikapitulattiva ta’ dan li ġej: 

(a) l-akkwirenti identifikati għall-finijiet tal-VAT li lilhom hija tkun forniet merkanzija 

skont il-kondizzjonijiet speċifikati fl-Artikolu 138(1) u l-punt (c) tal-

Artikolu 138(2); 

(b) il-persuni identifikati għall-finijiet tal-VAT li lilhom hija tkun forniet merkanzija li 

kienet ġiet fornuta lilha permezz tal-akkwisti intra-Komunitarji ta' merkanzija 

msemmija fl-Artikolu 42; 

(c) il-persuni taxxabbli, u l-persuni ġuridiċi mhux taxxabbli identifikati għall-finijiet ta’ 

VAT, li lilhom hi tkun forniet servizzi, barra minn dawk is-servizzi li huma eżentati 

mill-VAT fl-Istat Membru fejn it-transazzjoni tkun taxxabbli, u li għaliha r-riċevitur 

għandu jħallas it-taxxa skont l-Artikolu 196. 

2. Flimkien mal-informazzjoni msemmija fil-paragrafu 1, kull persuna taxxabbli 

għandha tippreżenta informazzjoni dwar in-numru ta' identifikazzjoni tal-VAT tal-persuni 

taxxabbli li għalihom il-merkanzija, li tkun mibgħuta jew ittrasportata skont l-

arranġamenti dwar l-istokk f'kunsinna kuntrattat f'konformità mal-kondizzjonijiet stabbiliti 

fl-Artikolu 17a tkun intiża u dwar kull bidla fl-informazzjoni ppreżentata.”; 

 

 

6.2. Ir-Regolament ta' Implimentazzjoni tal-VAT (aktar ’il fuq imsejjaħ “IR”)  

Artikolu 45a 

1. Għall-finijiet tal-applikazzjoni tal-eżenzjonijiet stipulati fl-Artikolu 138 tad-

Direttiva 2006/112/KE, għandu jkun preżunt li l-merkanzija ġiet mibgħuta jew 

ittrasportata minn Stat Membru lejn destinazzjoni barra mit-territorju tagħha iżda fil-

Komunità f'waħda mill-każijiet li ġejjin: 

(a) il-bejjiegħ jindika li l-merkanzija intbagħtet jew ġiet ittrasportata minnu jew minn 

parti terza f'ismu, u jew il-bejjiegħ ikun fil-pussess ta' mill-inqas żewġ elementi ta' 

evidenza mhux kontradittorja msemmija fil-punt (a) tal-paragrafu 3 li jkunu nħarġu 

minn żewġ partijiet differenti li jkunu indipendenti minn xulxin, mill-bejjiegħ u 

mill-akkwirent, jew inkella l-bejjiegħ ikun fil-pussess ta' kwalunkwe element 

singolu msemmi fil-punt (a) tal-paragrafu 3 flimkien ma' kwalunkwe element 

singolu ta' evidenza mhux kontradittorja msemmi fil-punt (b) tal-paragrafu 3 li 

jikkonfermaw id-dispaċċ jew it-trasport li jkunu nħarġu minn żewġ partijiet 

differenti li jkunu indipendenti minn xulxin, mill-bejjiegħ u mill-akkwirent; 

(b) il-bejjiegħ ikun fil-pussess ta' dan li ġej: 

(i) dikjarazzjoni bil-miktub mill-akkwirent, li tiddikjara li l-merkanzija ntbagħtet 

jew ġiet ittrasportata mill-akkwirent, jew minn parti terza f'isem l-akkwirent, u 

li tidentifika l-Istat Membru tad-destinazzjoni tal-merkanzija; dik id-

dikjarazzjoni bil-miktub għandha tiddikjara: id-data tal-ħruġ; l-isem u l-

indirizz tal-akkwirent; il-kwantità u n-natura tal-merkanzija; id-data u l-post 

tal-wasla tal-merkanzija; fil-każ tal-provvista ta' mezzi tat-trasport, in-numru 

ta' identifikazzjoni tal-mezz tat-trasport; u l-identifikazzjoni tal-individwu li 

jaċċetta l-merkanzija f'isem l-akkwirent; u 

(ii) mill-inqas żewġ elementi ta' evidenza mhux kontradittorja msemmija fil-punt 

(a) tal-paragrafu 3 li jkunu nħarġu minn żewġ partijiet li jkunu indipendenti 

minn xulxin, mill-bejjiegħ u mill-akkwirent, jew kwalunkwe element singolu 

msemmi fil-punt (a) tal-paragrafu 3 flimkien ma' kwalunkwe element singolu 

ta' evidenza mhux kontradittorja msemmi fil-punt (b) tal-paragrafu 3 li 

jikkonfermaw id-dispaċċ jew it-trasport li jkunu nħarġu minn żewġ partijiet 

differenti li jkunu indipendenti minn xulxin, mill-bejjiegħ u mill-akkwirent. 

L-akkwirent għandu jagħti lill-bejjiegħ id-dikjarazzjoni bil-miktub imsemmija fil-punt 

(b)(i) sal-għaxar jum tax-xahar wara l-provvista. 

2. Awtorità tat-taxxa tista' tikkonfuta preżunzjoni li tkun saret skont il-paragrafu 1. 

3. Għall-finijiet tal-paragrafu 1, dawn li ġejjin għandhom ikunu aċċettati bħala 

evidenza tad-dispaċċ jew tat-trasport: 

(a) dokumenti li jirrigwardaw id-dispaċċ jew it-trasport tal-merkanzija, bħal dokument 

jew nota CMR iffirmata, polza ta' kargu, fattura tat-trasport bl-ajru jew fattura 

mingħand it-trasportatur tal-merkanzija; 

(b) id-dokumenti li ġejjin: 

(i) polza tal-assigurazzjoni rigward id-dispaċċ jew it-trasport tal-merkanzija, jew 

dokumenti tal-bank li jagħtu prova tal-ħlas għad-dispaċċ jew għat-trasport tal-

merkanzija; 

(ii) dokumenti uffiċjali maħruġa minn awtorità pubblika, bħal nutar, li 

jikkonfermaw il-wasla tal-merkanzija fl-Istat Membru ta' destinazzjoni; 

(iii) irċevuta maħruġa minn magazzinier fl-Istat Membru tad-destinazzjoni, li 

tikkonferma l-ħżin tal-merkanzija f'dak l-Istat Membru.”; 

 

 

Artikolu 54 a 

1. Ir-reġistru msemmi fl-Artikolu 243(3) tad-Direttiva 2006/112/KE li għandu 

jinżamm minn kull persuna taxxabbli li tittrasferixxi merkanzija skont l-arranġamenti 

dwar l-istokk f’kunsinna kuntrattat għandu jkun fih l-informazzjoni li ġejja: 

(a)  l-Istat Membru li minnu ntbagħtet jew ġiet ittrasportata l-merkanzija, u d-data tad-

dispaċċ jew tat-trasport tal-merkanzija; 

(b) in-numru ta' identifikazzjoni tal-VAT tal-persuna taxxabbli li għaliha hija indirizzata 

l-merkanzija, maħruġ mill-Istat Membru fejn tintbagħat jew tiġi ttrasportata l-

merkanzija; 

(c)  l-Istat Membru fejn tintbagħat jew tiġi ttrasportata l-merkanzija, in-numru ta' 

identifikazzjoni tal-VAT tal-magazzinier, l-indirizz tal-maħżen fejn tinħażen il-

merkanzija mal-wasla, u d-data tal-wasla tal-merkanzija fil-maħżen; 

(d) il-valur, id-deskrizzjoni u l-kwantità tal-merkanzija li tkun waslet fil-maħżen; 

(e)  in-numru ta' identifikazzjoni tal-VAT tal-persuna taxxabbli li tkun qed tissostitwixxi 

l-persuna msemmija fil-punt (b) ta' dan il-paragrafu taħt il-kondizzjonijiet 

imsemmija fl-Artikolu 17a(6) tad-Direttiva 2006/112/KE; 

(f)  l-ammont taxxabbli, id-deskrizzjoni u l-kwantità tal-merkanzija fornuta u d-data 

meta jsir il-forniment tal-merkanzija msemmija fil-punt (a) tal-Artikolu 17a(3) tad-

Direttiva 2006/112/KE u n-numru ta' identifikazzjoni tal-VAT tax-xerrej; 

(g) l-ammont taxxabbli, id-deskrizzjoni u l-kwantità tal-merkanzija, u d-data meta sseħħ 

xi waħda mill-kondizzjonijiet u r-raġuni rispettiva f'konformità mal-Artikolu 17a(7) 

tad-Direttiva 2006/112/KE; 

(h) il-valur, id-deskrizzjoni u l-kwantità tal-merkanzija ritornata u d-data tar-ritorn tal-

merkanzija msemmija fl-Artikolu 17a(5) tad-Direttiva 2006/112/KE. 

2. Ir-reġistru msemmi fl-Artikolu 243(3) tad-Direttiva 2006/112/KE li għandu 

jinżamm minn kull persuna taxxabbli li tiġi fornuta bil-merkanzija skont l-arranġamenti 

dwar l-istokk f'kunsinna kuntrattat għandu jkun fih l-informazzjoni li ġejja: 

(a) in-numru ta' identifikazzjoni tal-VAT tal-persuna taxxabbli li tittrasferixxi l-

merkanzija skont l-arranġamenti dwar l-istokk f'kunsinna kuntrattat; 

(b) id-deskrizzjoni u l-kwantità tal-merkanzija intiża għaliha; 

(c) id-data meta tasal fil-maħżen il-merkanzija intiża għaliha; 

(d) l-ammont taxxabbli, id-deskrizzjoni u l-kwantità tal-merkanzija fornuta lilha u d-

data meta jsir l-akkwist intra-Komunitarju tal-merkanzija msemmija fil-punt (b) tal-

Artikolu 17a(3) tad-Direttiva 2006/112/KE; 

(e) id-deskrizzjoni u l-kwantità tal-merkanzija, u d-data meta l-merkanzija titneħħa mill-

maħżen fuq ordni tal-persuna taxxabli msemmija fil-punt (a); 

(f) id-deskrizzjoni u l-kwantità tal-merkanzija li tinqered jew tiġi nieqsa u d-data meta 

tinqered, tintilef jew tinsteraq il-merkanzija li preċedentement tkun waslet fil-

maħżen jew id-data meta jkun instab li l-merkanzija nqerdet jew ġiet nieqsa. 

Fejn il-merkanzija tkun tintbagħat jew ittrasportata skont arranġamenti dwar l-istokk 

f'kunsinna kuntrattat lil magazzinier li ma jkunx il-persuna taxxabbli li għaliha jkun 

destinat il-forniment tal-merkanzija, m'hemmx bżonn li r-reġistru ta' dik il-persuna 

taxxabbli jkun fih l-informazzjoni msemmija fil-punt (c), (e) u (f) tal-ewwel 

subparagrafu.”. 

